
ᐅᖃᐅᓯᒃᓴᖏᑦ ᒥᓂᔅᑕᑉ 
ᐅᖃᐅᓯᓕᕆᓂᕐᒧᑦ
ᑭᒡᒐᑐᖅᑐᒋᑦ ᓄᓇᕗᑦ ᒐᕙᒪᖏᑦ, ᖁᕕᐊᓱᑉᐳᖓ ᓴᖅᑭᑦᑎᑦᑎᔪᓐᓇᕋᒪ ᒥᓂᔅᑕᑉ ᐅᖃᐅᓯᓕᕆᓂᕐᒧᑦ 
2012-2013 ᐊᕐᕌᒍᑕᒫᑦ ᐅᓂᒃᑳᖏᓐᓂᑦ, ᒪᓕᑦᑐᒋᑦ ᐅᖃᐅᓯᕐᒧᑦ ᐱᖁᔭᕗᑦ.

ᑕᕝᕙᓂ ᐅᓂᒃᑳᕐᒥ, ᓂᕆᐅᑉᐳᒍᑦ ᐅᔾᔨᕈᓱᔾᔫᒥᓕᖅᑎᑦᑎᓂᐊᕋᑦᑕ ᒐᕙᒪᑦᑕ 
ᐱᓕᕆᐊᖃᐃᓐᓇᕋᓱᐊᕐᓂᖏᓐᓂᑦ ᐱᓇᓱᐊᒐᖏᓐᓂᓪᓗ ᐃᑲᔪᖅᑐᐃᓂᓖᑦ ᐊᑐᓕᖅᑎᑕᐅᓂᖓᓂᒃ 
ᓄᓇᕗᑉ ᐅᖃᐅᓯᖏᑕ ᐱᖁᔭᖏᓐᓂᑦ.  ᐅᓂᒃᑳᖅ ᐅᖃᐅᓯᓕᒃ ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᓂᑦ 
ᐊᒻᒪᓗ ᐱᕚᓪᓕᕈᑎᒥᓂᖏᓐᓂᑦ 2012-2013-ᖑᑎᓪᓗᒍ, ᐱᖃᓯᐅᑎᓪᓗᒋᑦ ᐋᖅᑭᒃᑕᐅᓂᖏᑦ ᐊᒻᒪᓗ 
ᐱᓕᕆᐊᕆᔭᐅᓯᒪᓂᖏᑦ ᐊᔾᔨᒌᙱᑦᑐᑦ ᐅᖃᐅᓯᕐᒧᑦ ᐊᑐᐊᒐᑦ, ᐱᓕᕆᐊᑦ ᐊᒻᒪᓗ ᐱᔨᑦᑎᕋᕈᑏᑦ.

ᐱᒻᒪᕆᐅᓂᖅᐹᖑᔪᖅ ᑕᒫᓂ ᐊᕐᕌᒍᒥ, ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᕗᑦ 
ᑐᙵᕕᒃ ᑎᒥᖓᓂᑦ, ᑐᑭᒧᐊᑦᑎᑦᑎᓪᓗᑎᑦ ᐅᖃᐅᓯᕐᓂᑦ ᑲᒥᓯᓇᐅᔪᒧᑦ, ᑎᑎᕋᖃᑎᒋᔭᐅᓪᓗᑎᑦ 
ᐱᔭᕇᖅᑕᐅᓪᓗᓂ ᐅᖃᐅᓯᕗᑦ ᐸᕐᓇᐅᑎ ᒪᓕᑦᑐᒍ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ 
ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ.  ᒥᓂᔅᑕᕆᔭᐅᓪᓗᖓ ᐅᖃᐅᓯᕐᓄᑦ, 
ᓴᖅᑭᑦᑎᓚᐅᖅᓯᒪᕙᕋ  ᑖᓐᓇ ᐸᕐᓇᐅᑎ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᐊᒃᑑᕝᕙ 31, 2012-ᖑᑎᓪᓗᒍ.

ᐊᑐᓕᖅᑎᑕᐅᓂᖏᑦ ᐅᖃᐅᓯᑦᑕ ᐱᖁᔭᖏᑦ ᑲᔪᓯᓂᖃᐃᓐᓇᐅᔭᕐᓂᐊᖅᑐᖅ.  ᖁᔭᓐᓇᒦᕈᒪᕙᒃᑲ 
ᐃᖅᑲᓇᐃᔭᖅᑎᒃᑲ, ᐊᔾᔨᒌᙱᑦᑐᑦ ᑲᑐᔾᔨᖃᑎᒌᖑᔪᑦ, ᑎᒥᐅᔪᑦ ᐊᒻᒪᓗ ᐃᓄᐃᑦ ᐃᑲᔪᓚᐅᖅᑐᑦ 
ᐱᓕᕆᐊᓕᐅᖅᑐᑕ ᐱᔨᑦᑎᕋᕈᑎᒃᓴᓕᐅᖅᑐᑕᓗ ᓴᐳᔾᔨᓇᓱᐊᖅᑐᓂᑎᑦ, ᐊᑐᕐᔫᒥᓕᖅᑎᑦᑎᓇᓱᐊᖅᑐᓂᑦ 
ᐊᒻᒪᓗ ᓴᖅᑭᔮᕐᔫᒥᑎᑕᐅᓇᓱᐊᖅᑐᓂᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᒻᒥ.

ᖁᔭᓐᓇᒦᒃ,

ᓂᕈᐊᖅᑕᐅᓯᒪᔪᖅ ᔪᐊᔾᔨ ᑯᒃᓱᒃ 
ᒥᓂᔅᑕ ᑲᒪᒋᔭᓕᒃ ᐅᖃᐅᓯᕐᓂᑦ

ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᓄᓇᕗᑦ 
ᑐᙵᕕᒃ ᑎᒥᖓ, ᑐᑭᒧᐊᑦᑎᑕᐅᓪᓗᓂ 
ᐅᖃᐅᓯᕐᓄᑦ ᑲᒥᓯᓇᐅᔪᒧᑦ, ᑲᑐᔾᔨᓪᓗᑎᑦ 
ᑎᑎᕋᓚᐅᖅᑐᑦ ᐅᖃᐅᓯᕗᒻᒥ, 
ᐸᕐᓇᐅᑎᐅᔪᖅ ᒪᓕᑦᑐᒋᒃ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ.  
ᒥᓂᔅᑕᐅᔪᖅ ᓴᖅᑭᑎᑦᑎᓚᐅᖅᑐᖅ 
ᐸᕐᓇᐅᑎᒥ ᒪᓕᒐᓕᐅᕐᕕᒻᒥ 
ᐊᒃᑑᕝᕙ 30, 2012-ᖑᑎᓪᓗᒍ.
ᐸᕐᓇᐅᑎᐅᔪᖅ ᓇᓗᓇᐃᖅᓯᓯᒪᔪᖅ ᐊᑐᓕᖅᑎᑕᐅᔾᔪᑎᒃᓴᖏᓐᓂᑦ 
ᐱᓕᕆᕝᕕᐅᔪᓂᑦ ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑎᐅᔪᑦ ᑎᒥᖁᑎᖏᓐᓂᑦ 
ᐅᖃᐅᓯᕐᒧᑦ ᐱᖁᔭᕐᒥᒃ ᒪᓕᑦᑎᐊᖁᓪᓗᒋᑦ.

ᓯᕗᓪᓕᖅᐹᖅ ᐃᓚᖓ ᐸᕐᓇᐅᑎᒥ ᓇᓗᓇᐃᔭᐃᓯᒪᕗᖅ 
ᐱᖁᔭᖅᑎᒍᑦ ᒪᓕᑦᑕᕆᐊᓕᖏᓐᓂᑦ, ᑲᒪᒋᔭᐅᔭᕆᐊᓕᖕᓂᑦ ᐊᒻᒪᓗ 
ᓯᕗᓪᓕᐅᔾᔭᐅᓇᓱᐊᖅᑐᓂᑦ ᐊᑐᓕᖅᑎᑕᐅᖁᓪᓗᒋᑦ ᐊᔾᔨᒌᙱᑦᑐᑦ 
ᐃᓗᓕᖏᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ; ᑭᖑᓪᓕᕐᓗ 
ᐃᓚᖓ ᐊᔾᔨᖏᓐᓂᒃ ᓇᓗᓇᐃᔭᐃᓯᒪᒋᓪᓗᓂ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᖏᓐᓄᑦ ᐱᖁᔭᖓᓃᑦᑐᓂᑦ ᐱᖓᔪᐊᓪᓗ ᑭᖑᓪᓕᖅᐹᖓᓪᓗ 
ᑎᑎᕋᖅᓯᒪᓂᖏᑦ ᓴᖅᑭᔮᖅᑎᑦᑎᔪ ᐊᐅᓚᑕᐅᓂᒃᓴᖏᓐᓂᑦ 
ᓵᑕᐅᓯᒪᔪᒃᓴᖏᓐᓂᓪᓗ ᑐᙵᕕᖏᓐᓂᑦ, ᐊᒻᒪᓗ ᐅᖃᐅᓯᖃᖅᑐᓂ 
ᖃᓄᖅ ᐸᕐᓇᐅᑎᐅᔪᖅ ᒪᓕᑦᑕᐅᖁᓪᓗᒍ ᐊᑐᕋᒃᓴᓂᑦ 
ᐊᑐᐃᓐᓇᐅᒪᔪᖃᖃᑦᑕᖃᔭᕐᒪᖔᕐᒥᒃ.



ᒥᓂᔅᑕ ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2012-2013 5

ᐃᓕᓴᕆᔭᐅᓯᒪᔪᑦ  
ᐅᖃᐅᓰᑦ ᐱᖁᔭᖓ
ᓄᓇᕗᒻᒥ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐋᖅᑮᒐᔭᖅᑐᖅ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ ᓄᓇᕗᒻᒥ 
ᐃᓕᓴᕆᔭᐅᓯᒪᓕᕐᓗᑎᑦ ᐅᖃᐅᓰᑦ ᐊᖏᖅᑕᐅᓯᒪᓕᕈᓂ.  ᓄᑖᖅ ᐱᖁᔭᖅ 
ᐋᖅᑭᐅᒪᑎᑦᑎᒐᔭᖅᑐᖅ ᐱᐅᓯᑎᑦᑎᒋᐊᒻᒪᕆᓪᓗᓂᓗ ᐱᔪᓐᓇᐅᑎᓂ 
ᐊᑐᖅᑕᐅᒍᓐᓇᖅᑐᓂᑦ ᖃᓪᓗᓈᑎᑑᓲᓂᑦ ᐅᐃᕖᑎᑐᓪᓗ, ᐃᓄᒃᑎᑑᖅᑐᓂᑦ 
ᐃᓄᐃᓐᓇᖅᑐᓪᓗ ᓇᓕᒧᓐᓂᖃᖅᑎᑕᐅᓕᕐᓗᑎᒃ ᖃᓪᓗᓈᑎᑑᖅᑐᓄᑦ 
ᐅᐃᕖᑎᑐᓪᓗ ᐱᔪᓐᓇᕐᓂᖏᑦ.

ᑖᒃᓱᒪ ᒪᓕᒐᐅᑉ ᐱᑦᔪᑎᒋᓗᐊᓐᖑᐊᖅᐹ ᑭᒃᑯᑐᐃᓐᓇᐃᑦ 
ᐃᓚᐅᔪᓐᓇᖁᓪᓗᒋᑦ ᐅᖃᖃᑎᒋᔭᐅᔪᓐᓇᓂᕐᒥᒃ ᐊᒻᒪᓗ 
ᐱᔨᑦᑎᖅᑕᐅᔪᓐᓇᓂᕐᒥᒃ ᐊᖓᔪᖅᑳᒃᑯᕕᒻᒥ ᐱᓕᕆᕝᕕᔾᓗᐊᑕᓐᓂᓘᓐᓃᑦ 
ᓄᓇᕗᑦ ᒐᕙᒪᖓᑕ ᑎᒥᖁᑎᖏᓐᓂ ᐊᑐᕐᓗᑎᒃ ᐃᓗᐊᕆᔭᒥᓐᓂᒃ 
ᐅᖃᐅᓯᕐᓂᒃ. ᑕᐃᒪᐃᑦᑐᐃᓐᓇᐅᖏᒃᑲᓗᐊᖅᑎᓪᓗᒍ, ᓄᓇᕗᑦᒥᐅᑕᐃᑦ 
ᐱᔨᑦᑎᖅᑕᐅᔪᓐᓇᖅᑐᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ ᓇᓕᐊᓐᓂᑐᐃᓐᓇᖅ 
ᐅᖃᐅᓯᕐᓂᒃ ᐃᓕᑕᕆᔭᐅᓯᒪᔪᓂᒃ ᐊᑐᕐᓗᑎᒃ. 

ᐱᓕᕆᕝᕕᐅᔪᑦ ᓄᓇᕗᑦ ᒐᕙᒪᖏᓐᓂᑦ ᑭᒃᑯᑐᐃᓐᓇᓂᓪᓗ ᐱᔨᑦᑎᕋᖅᑏᑦ 
ᑎᒥᖁᑎᖏᑦ ᑲᒪᒋᐊᖃᖅᑐᑦ ᖃᓄᐃᓕᐅᕈᑎᖃᕆᐊᙵᕐᓗᑎᑦ 
ᓄᑖᕐᒥ ᐱᖁᔭᕐᒦᑦᑐᑦ ᒪᓕᑦᑕᐅᒍᓐᓇᖁᓪᓗᒋᑦ.

ᐅᖃᐅᓯᕗᑦ ᓇᓗᓇᐃᖅᓯᓯᒪᔪᖅ ᐊᑐᓕᖅᑎᑕᐅᔭᕆᐊᓕᖕᓂᒃ 
ᐱᓕᕆᕝᕕᐅᔪᓄᑦ ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᖅᑐᓂᑦ ᑎᒥᐅᔪᓂᑦ ᐱᖁᔭᖅᑎᒍᑦ ᒪᓕᒍᓐᓇᖁᓪᓗᒋᑦ 
ᑖᒃᑯᑎᒎᓇ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᒍᑦ.

ᓄᓇᕗᑦ ᒐᕙᒪᖏᑕ ᐱᓕᕆᐊᖃᕐᓂᐊᕐᓂᕋᖅᓯᒪᓂᖏᑦ ᐅᑯᐊᖑᕗᑦ

1. ᖃᐅᔨᒪᑦᑎᐊᕐᓗᑎᑦ ᐱᖁᔭᖁᑎᖏᑦ ᐊᒻᒪᓗ ᐊᓯᖏᑦ 
ᐱᖁᔭᖅᑎᒎᖓᔪᑦ ᑎᑎᖅᑲᑦ ᐊᑐᐃᓐᓇᐅᒪᖃᑦᑕᕐᓂᐊᕋᓗᐊᕐᒪᖔᑕ 
ᐊᑐᕐᓗᑎᑦ ᐱᖓᓱᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ, 
ᐃᑲᔪᖅᑐᐃᓯᓐᓈᖅᑐᑎᓪᓗ ᐊᑐᖅᑕᐅᔫᒥᓂᖅᓴᐅᓕᕐᓗᓂ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐊᓂᒍᖅᐸᓪᓕᐊᑎᓪᓗᒍ 
ᐱᖁᔭᑦ ᐊᑐᖅᑕᐅᑎᓪᓗᒋᑦ ᓄᓇᕗᒻᒥ.

2. ᐃᑲᔪᖅᑐᐃᓗᑎᑦ ᐃᖅᑲᖅᑐᐃᔨᒃᑯᓐᓂᑦ ᐊᒻᒪᓗ ᐱᖁᔭᕐᓂᑦ 
ᐱᓕᕆᔪᑦ ᑲᑎᒪᔩᑦ ᑎᒥᖏᑦ ᐱᖁᔭᕐᓃᑦᑐᓂᑦ ᒪᓕᓐᓂᐊᕐᒪᑕ, 
ᐱᖃᓯᐅᑎᓗᒋᑦ ᐃᖅᑲᖅᑐᐃᕕᓕᕆᔨᒃᑯᑦ ᑐᓵᔨᖃᖃᑦᑕᕐᓗᑎᑦ 
ᐃᖅᑲᖅᑐᐃᓂᖏᓐᓂᑦ ᑲᑎᒪᓂᖏᓐᓂᓗ ᐊᑐᕐᓗᑎᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓯᕐᓂᑦ, ᐊᒻᒪᓗ ᑐᑭᓕᐅᖅᑕᐅᖃᑦᑕᕐᓗᑎᑦ ᐃᓱᒪᓕᐅᕈᑕᐅᔪᑦ, 
ᑎᓕᓯᔾᔪᑏᑦ, ᐊᒻᒪᓗ ᐃᖅᑲᖅᑐᐃᔨᑉ ᐃᓱᒪᓕᐊᖏᑦ ᒪᓕᑦᑐᒍ ᐱᖁᔭᖅ.

3. ᐱᐅᓯᕚᓪᓕᕐᓗᑎᑦ ᑐᓴᖅᑎᑦᑎᔾᔪᑎᖏᑦ ᐱᔨᑦᑎᕋᕈᑎᖏᓪᓗ 
ᐊᑐᖅᑕᐅᓗᑎᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ.

4. ᐊᑐᓕᖅᑎᑦᑎᑦᑎᐊᕐᓗᑎᑦ ᐊᒻᒪᓗ ᒪᓕᓪᓗᑎᑦ 
ᐱᖁᔭᕐᒥ ᓄᓇᓖᑦ ᒐᕙᒪᒃᑯᖏᑦ ᐅᖃᐅᓯᖅ 
ᐊᑐᖅᑕᐅᔪᒪᓛᖅ ᓇᓗᓇᐃᖅᑕᐅᓯᒪᓕᖅᑎᓪᓗᒍ.

5. ᓇᓕᒧᒌᓕᖅᑎᑦᑎᒐᓱᐊᖃᑦᑕᕐᓗᑎᑦ 
ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᓄᓇᕗᒻᒥ.

ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᖏᓐᓄᑦ ᐱᖁᔭᖅ 
ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ ᓴᖅᑭᖅᑎᑕᐅᓚᐅᖅᓯᒪᔪᖅ 
ᐸᐸᑕᐅᖁᓪᓗᒋᑦ ᐊᒻᒪᓗ ᓇᓕᒧᒌᓕᖅᑎᑕᐅᖁᓪᓗᒋᑦ ᐊᑐᖅᑕᐅᔫᒥᓗᑎᓪᓗ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  ᐋᖅᑭᓱᖅᑕᐅᓚᐅᖅᓯᒪᔪᖅ ᐊᔾᔨᐅᙱᑦᑐᓂᑦ 
ᐊᑐᖁᔭᐅᔪᓂᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᓪᓗᒥᐅᔪᖅ.  ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐅᖃᐅᓯᖏᑦ ᐃᑲᔪᖅᑐᖅᑕᐅᑎᑦᑎᔪᖅ ᐊᑐᕐᔫᒥᑎᑕᐅᓇᓱᐊᖅᑐᕐᓗ 
ᐃᒪᓐᓇᐃᓕᐅᕈᑕᐅᓂᐊᕐᓗᓂ:

uu ᐅᖃᐅᓯᖅ ᐊᑐᖅᑕᐅᓗᓂ ᐃᓕᓐᓂᐊᑎᑦᑎᔪᖃᖅᑎᓪᓗᒍ;

uu ᐅᖃᐅᓯᖅ ᐊᑐᖅᑕᐅᓗᓂ ᐃᖅᑲᓇᐃᔭᕐᕕᒻᒥ ᓄᓇᕗᑦ 
ᐱᓕᕆᕝᕕᖏᓐᓂ;

uu ᐅᖃᐅᓯᖅ ᖃᐅᑕᒫᑦ ᐊᑐᖅᑕᐅᓗᓂ ᐱᔨᑦᑎᕋᕈᑕᐅᔪᓂᑦ 
ᐱᔨᑦᑎᕋᖅᐸᑦᑐᑦ ᒐᕙᒪᒃᑯᑦ, ᓄᓇᓖᑦ ᒐᕙᒪᖏᑦ, ᐊᒻᒪᓗ ᓇᒻᒥᓂᖁᑎᓖᑦ 
ᑎᒥᐅᔪᑦ ᐱᔨᑦᑎᕋᖅᑎᓪᓗᒋᑦ ᑭᒃᑯᑐᐃᓐᓇᕐᓂᒃ ᓄᓇᕗᒻᒥ.

ᐅᖃᐅᓯᕗᑦ ᓇᓗᓇᐃᖅᓯᓯᒪᕗᖅ ᐊᒥᓱᓂᑦ ᐱᓇᓱᐊᒐᕆᔭᐅᔪᓂᑦ 
ᐱᓕᕆᕝᕕᓂ ᓄᓇᕗᑦ ᒐᕙᒪᓂ, ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᕐᓂᑦ 
ᑎᒥᐅᔪᓂᑦ ᐊᒻᒪᓗ ᐊᓯᖏᓐᓂᑦ ᐱᖁᔭᕐᒦᑦᑐᓂᑦ ᒪᓕᑦᑎᐊᖁᓪᓗᒋᑦ 
ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦᓄ ᐱᖁᔭᕐᒥ.  ᐱᓇᓱᐊᒐᖏᑦ 
ᑕᓪᓕᒪᐃᓕᖅᑲᖓᔪᑦ ᐃᒪᓐᓇ:

1. ᐅᖃᐅᓯᕐᒥᒃ ᐊᑐᕐᓗᑎᑦ 
ᐱᔨᑦᑎᕋᕐᓂᖏᑦ ᑭᒃᑯᑐᐃᓐᓇᕐᓄᑦ
uu ᐅᖃᖃᑎᒌᓐᓇᕐᓗᒋᑦ ᓇᒻᒥᓂᖁᑎᓖᑦ ᑲᑐᔾᔨᖃᑎᒌᖏᑦ 
ᐃᑲᔪᖅᑕᐅᓂᐊᕐᒪᑕ ᐊᐅᓚᑦᑎᑎᓪᓗᒋᑦ ᐅᐸᓗᖓᐃᔭᐃᑎᓪᓗᒋᓪᓗ 
ᒪᓕᒋᐊᖃᕐᓂᖏᓐᓂᑦ ᐱᖁᔭᕐᒦᑦᑐᑦ ᑎᑎᕋᖅᓯᒪᓂᖏᓐᓂᑦ.

uu ᐅᖃᖃᑎᒌᓐᓇᕐᓗᒋᑦ ᓄᓇᓖᑦ ᒐᕙᒪᖏᑦ ᐃᑲᔪᖅᑕᐅᓂᐊᕐᒪᑕ  
ᒪᓕᒋᐊᖃᕐᓂᖏᓐᓂᑦ ᐱᖁᔭᕐᒦᑦᑐᑦ ᑎᑎᕋᖅᓯᒪᓂᖏᓐᓂᑦ.

uu ᐊᔭᐅᕆᓗᑕ ᐱᐅᓯᕚᓪᓕᓂᖅᓴᒥᒃ ᑐᓴᐅᒪᖃᑎᒌᒍᑎᓂᑦ 
ᐱᔨᑦᑎᕋᕈᑎᓂᓪᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᑲᒪᒋᔭᐅᓲᑦ ᑲᓇᑕᒥ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᓄᓇᕗᒥᐅᓄᑦ.

uu ᐱᐅᓯᕚᓪᓕᕐᓗᑎᑦ ᑭᒃᑯᑐᐃᓐᓇᐃᑦ ᑕᑯᓂᐊᕈᕆᓐᓇᕐᓂᖏᑦ 
ᑐᓴᐅᒪᖃᑎᒌᒍᑎᓄᑦ ᐊᒻᒪᓗ ᐊᑐᐃᓐᓇᐅᒪᔪᓄᑦ ᐱᔨᑦᑎᕋᕈᑎᓄᑦ 
ᐱᔨᑦᑎᕋᖅᑎᓪᓗᒋᑦ ᓄᓇᕗᒻᒥ ᐱᓕᕆᕝᕕᐅᔪᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᒋᔭᐅᔪᑦ ᑭᒃᑯᑐᐃᓐᓇᕐᓄᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  

uu ᐊᔭᐅᕆᓗᑎᑦ ᐱᐅᓯᕚᓪᓕᖅᓯᒪᓂᖅᓴᒥᒃ ᑐᓴᐅᒪᖃᑎᒌᒍᑎᓂᑦ 
ᐱᔨᑦᑎᕋᕈᑎᓂᓪᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᑲᒪᒋᔭᐅᓲᓂᑦ  
ᑲᓇᑕᒥ ᒐᕙᒪᒃᑯᑦ ᑎᒥᖁᑎᖏᓐᓄᑦ ᓄᓇᕗᒥᐅᓄᑦ. 

uu ᐱᐅᓯᕚᓪᓕᕐᓗᑎᑦ ᑭᒃᑯᑐᐃᓐᓇᐃᑦ ᑕᑯᓂᐊᕈᕆᓐᓇᕐᓂᖏᑦ 
ᑐᓴᐅᒪᖃᑎᒌᒍᑎᓄᑦ ᐊᒻᒪᓗ ᐊᑐᐃᓐᓇᐅᒪᔪᓄᑦ ᐱᔨᑦᑎᕋᕈᑎᓄᑦ 
ᐱᔨᑦᑎᕋᖅᑎᓪᓗᒋᑦ ᑲᓇᑕᒥ ᒐᕙᒪᒃᑯᑦ ᑎᒥᖁᑎᖏᑦ ᑭᒃᑯᑐᐃᓐᓇᕐᓄᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  

2. ᐅᖃᐅᓯᖅ ᐃᓕᓐᓂᐊᖅᑕᐅᓗᓂ 
ᖃᖓᓕᒫᑦᑎᐊᒃᑯᑦ ᐃᓅᓯᕆᔭᐅᔪᒥᒃ
uu ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑎᑕᐅᒐᓱᐊᖃᑦᑕᐃᓐᓇᕐᓗᑎᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᐱᖃᓯᐅᔾᔨᔪᑦ ᓱᕈᓯᕐᓂᑦ 
ᐊᒻᒪᓗ ᐊᖓᔪᖅᑳᖏᓐᓂᑦ ᓄᓇᓕᓐᓂ.

uu ᐊᑐᓕᖅᑎᑕᐅᓗᓂ ᒥᑭᔫᑕᐅᓂᖅᐹᓂ−ᖁᑦᑎᓂᖅᐹᓄᑦ 
ᐃᓕᓐᓂᐊᕐᓂᖅ ᒪᕐᕉᖕᓂᒃ ᐅᖃᐅᓯᖃᕈᓐᓇᖅᑐᓂᑦ 
ᐃᓕᓐᓂᐊᕇᖅᑎᑦᑎᒍᑕᐅᔪᓐᓇᕐᓗᓂ.

uu ᐋᖅᑭᒃᓱᐃᓗᑎᑦ ᓱᓇᒃᑯᑖᖃᖅᑎᑦᑎᓗᑎᓪᓗ ᐅᖃᓕᒫᒐᒃᓴᓂᑦ 
ᐱᓕᕆᐊᕐᓂᓗ ᐋᖅᑭᓱᖅᑕᐅᓯᒪᔪᑦ ᐃᓐᓇᕐᓄᑦ ᐃᓕᓐᓂᐊᕈᒪᔪᑦ 
ᐅᖃᕆᐅᒃᑲᓐᓂᕈᒪᔪᓪᓘᓐᓃᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, 
ᑕᒪᒃᑮᒃ ᓄᓇᓕᓐᓂ ᐃᓕᓐᓂᐊᕐᕕᖏᓐᓂ ᓯᓚᑦᑐᓴᕐᕕᒻᒥ.

3. ᐅᖃᐅᓯᖅ ᐊᑐᖅᑕᐅᓗᓂ 
ᐃᖅᑲᓇᐃᔭᕐᕕᒻᒥ
uu ᐊᑐᖅᑕᐅᔫᒥᑎᑕᐅᓇᓱᐊᖃᑦᑕᕐᓗᑎᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐃᖅᑲᓇᐃᔭᕐᕕᒻᒥ ᐅᖃᐅᓯᕆᔭᐅᖃᑦᑕᕐᓗᓂ ᐊᑐᖅᑕᐅᓗᓂ 
ᓄᓇᕗᒻᒥ ᑭᒃᑯᐃᓐᓇᕐᓂᒃ ᐱᔨᑦᑎᕋᖅᑎᓄᑦ.

4. ᐅᖃᐅᓯᖅ ᐱᕙᓪᓕᐊᑎᑕᐅᓂᖓ 
ᐊᔾᔨᒌᓕᖅᓱᖅᑕᐅᓂᖓᓗ
uu ᐃᑲᔪᖅᑐᐃᓗᑎᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ 
ᐋᖅᑭᒃᓱᐃᑎᓪᓗᒋᑦ ᐊᒻᒪᓗ ᐊᔾᔨᒌᓕᖅᓱᐃᑎᑦᑎᑎᓪᓗᒋᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᑕᒪᐃᓐᓂᓕᒫᖅ ᐱᖁᔭᕐᒦᑦᑐᑦ ᒪᓕᓪᓗᒋᑦ.

5. ᐅᖃᐅᓯᖅ 
ᐊᑐᕐᔫᒥᓕᖅᑎᑕᐅᒃᑲᓂᕐᓂᖓ ᐊᒻᒪᓗ 
ᐊᑐᖅᑕᐅᒃᑲᖅᑎᓐᓇᓱᐊᕐᓗᒍ 
uu ᐃᑲᔪᖅᑐᐃᓗᑎᑦ ᐅᖃᐅᓯᕐᓂᒃ ᐊᑐᕐᔫᒥᓕᖅᑎᑕᐅᒃᑲᓐᓂᕐᓂᖓᓂᒃ 
ᐊᒻᒪᓗ ᐊᑐᖅᑕᐅᒃᑲᖅᓐᓇᓱᐊᕐᓗᒋᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.

ᐊᐅᓚᑦᑎᓂᖅ ᐊᒻᒪᓗ 
ᓵᑕᐅᓯᒪᔪᓐᓇᕐᓂᖅ 
ᒪᓕᑦᑐᒋᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐊᒻᒪᓗ ᐃᓄᐃᑦ 
ᓴᐳᔾᔭᐅᓂᖏᓐᓄᑦ ᐱᖁᔭᖓ, ᐃᓕᖅᑯᓯᓕᕆᔨᒃᑯᑦ ᐃᑲᔪᖅᑐᐃᓲᑦ ᒥᓂᔅᑕᒥᒃ 
ᐅᖃᐅᓯᓕᕆᓂᕐᒧᑦ ᐊᒻᒪᓗ ᑐᑭᒧᐊᑦᑎᑦᑎᓲᖅ ᑕᒪᐃᓐᓄᑦ ᐱᓕᕆᕝᕕᐅᔪᓄᑦ 
ᐊᓯᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᓄᑦ ᑎᒥᐅᔪᓄᑦ 
ᐸᕐᓇᑎᓪᓗᒋᑦ ᐊᐅᓚᑦᑎᑎᓪᓗᒋᓪᓗ ᐅᖃᐅᓯᕐᒥᒃ ᐊᑐᖃᑦᑕᕆᐊᖃᕐᓂᖏᓐᓂᑦ 
ᐱᖁᔭᖅ ᒪᓕᑦᑐᒍ.  ᐱᓕᕆᕝᕕᐅᔪᖅ ᐱᓕᕆᐊᑕᓪᓗᐊᑕᖃᕆᐊᓕᒃ 
ᐋᖅᑭᒃᓱᐃᓗᓂ ᐊᒻᒪᓗ ᐋᖅᑭᐅᒪᑎᑦᑎᓗᓂ ᐊᑐᐊᒐᕋᓛᕐᓅᖓᔪᓂᑦ ᐊᒻᒪᓗ 
ᐊᑐᐊᒐᑉ ᑐᙵᕕᖓᓂᑦ; ᐅᔾᔨᕈᓱᓕᖅᑎᑦᑎᓗᑎᑦ ᑐᑭᓯᕚᓪᓕᑎᑦᑎᓗᑎᓪᓗ 
ᓄᓇᕗᒻᒥ ᐱᓕᕆᕝᕕᐅᔪᓂᑦ, ᓄᓇᓖᑦ ᒐᕙᒪᖏᓐᓂᑦ, ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᑉ ᒥᒃᓵᓅᖓᔪᓂᑦ ᐊᒻᒪᓗ 
ᐊᑐᓕᖅᑎᑕᐅᓂᒃᓴᖏᓐᓂᑦ; ᐅᐊᑦᑎᖃᑦᑕᕐᓗᑎᑦ ᐱᓕᕆᑦᑎᐊᓕᕋᓗᐊᕐᒪᖔᑕ 
ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᑦ; 
ᐊᒻᒪᓗ, ᐅᐸᓗᖓᐃᔭᐃᔭᕆᐊᖃᓲᑦ ᐅᓂᒃᑳᕐᓂᑦ ᒥᓂᔅᑕᐅᔪᒧᑦ. 

ᐊᑑᑎᒃᓴᖃᖅᑎᑦᑎᓂᖅ 
ᐸᕐᓇᐅᑎᒧᑦ 
ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᒐᔭᖅᑐᑦ ᒪᕐᕉᖕᓂᒃ ᑮᓇᐅᔭᖃᖅᑎᑦᑎᓂᕐᒧᑦ 
ᐱᓕᕆᐊᖕᓂᒃ ᐃᑲᔪᖅᑐᐃᓂᖃᖅᑐᑦ ᐊᑐᓕᖅᑎᑕᐅᓂᒃᓴᖏᓐᓂᒃ 
ᐅᖃᐅᓯᓕᕆᓂᕐᒧᑦ ᐱᖁᔭᕐᓂᑦ: 

uu ᐃᓄᐃᑦ ᐅᖃᐅᓯᖏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖃᕐᕕᒃ; ᐊᒻᒪᓗ, 

uu ᑲᓇᑕ−ᓄᓇᕗᑦ ᐊᖏᖃᑎᒌᒍᑎᖓ ᐅᐃᕖᑎᑐᑦ ᐃᓄᐃᓪᓗ ᐅᖃᐅᓯᖏᑦ 
ᐊᑐᕐᔫᒥᑎᑕᐅᓇᓱᐊᕐᓂᖏᓐᓄᑦ. 

ᑭᖑᓪᓖᒃ ᐃᓚᖏᒃ ᐅᓂᒃᑳᕐᒦᑦᑑᒃ ᓇᓗᓇᐃᔭᐃᓂᐊᕐᒥᔫᒃ ᐅᓪᓗᒥᐅᔪᖅ 
ᓴᖅᑮᓯᒪᓕᕐᓂᖏᑦ ᐊᑐᓂ ᐱᕚᓪᓕᕈᑎᒥᓂᖏᑕ ᑮᓇᐅᔭᑦ 
ᐱᓕᕆᐊᖃᕐᕖᒃ 2012-2013-ᒧᑦ.

ᐃᓄᐃᑦ ᐅᖃᐅᓯᖏᑦ 
ᐊᑐᓕᖅᑎᑕᐅᓂᖏᓐᓄᑦ 
ᑮᓇᐅᔭᑦ

ᓄᓇᕗᑦ ᒐᕙᒪᖏᑦ ᐋᖅᑮᔪᒪᓯᒪᕗᑦ ᐃᓄᐃᑦ 
ᐅᖃᐅᓯᖏᑦ ᐊᑐᓕᖅᑎᑕᐅᓂᒃᓴᖏᓐᓄᑦ 
ᑮᓇᐅᔭᖃᕐᕕᒻᒥ ᐃᑲᔪᖅᑕᐅᒐᔭᕐᒪᑕ 
ᐊᑭᓕᐅᑕᐅᓗᑎᑦ ᒐᕙᒪᓕᒫᕐᒥ 
ᐱᓕᕆᐊᖑᔪᑦ ᐱᔨᑦᑎᕋᕈᑏᓪᓗ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐅᖃᐅᓯᖏᓐᓄᑦ.  ᐊᕐᕌᒍᑕᒫᑦ ᑕᓪᓕᒪᑦ 
ᒥᓕᐊᓐ ᑮᓇᐅᔭᑦ ᑮᓇᐅᔭᖃᕐᕕᖓᑕ 
ᐱᓕᕆᐊᖅ ᐊᑐᖅᑕᐅᓗᐊᕋᔭᖅᑐᑦ 
ᒪᑭᒪᔪᓐᓇᓂᖅᓴᐅᓕᕐᓗᑎᑦ ᐱᓕᕆᕝᕕᐅᔪᑦ 
ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ 
ᑎᒥᐅᔪᑦ, ᑭᓯᐊᓂ ᐱᓕᕆᐊᑦ 
ᐱᔨᑦᑎᕋᕈᑏᓪᓗ ᐊᐅᓚᑕᐅᓂᖏᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐅᖃᐅᓯᖏᓐᓂᒃ ᐊᑐᖅᑕᐅᖏᓐᓇᕋᔭᕐᒪᑕ 
ᐊᒻᒪᓗ ᐸᕐᓇᒍᑎᒋᔭᐅᖏᓐᓇᖃᑦᑕᕐᓗᑎᑦ 
ᐃᓚᒋᓗᓂᒋᑦ ᑕᒪᒃᑯᐊ ᐃᖏᕐᕋᓂᖏᓐᓂᑦ.

ᑖᓐᓇ ᓄᑖᑦ ᑮᓇᐅᔭᖃᕐᓂᕐᒧᑦ ᐱᓕᕆᐊᖅ ᐊᐅᓚᑕᐅᓗᐊᕋᔭᖅᑐᖅ 
ᐃᓕᖅᑯᓯᓕᕆᔨᒃᑯᓐᓄᑦ.  ᒪᓕᒐᓕᐅᕐᕕᒻᒥ ᐊᖏᖅᑕᐅᒍᑎᑦ, ᐱᒋᐊᕐᓗᒋᒃ 
2013 – 2014, ᑮᓇᐅᔭᖅᑐᕈᑎᒃᓴᑦ ᐃᑲᔪᖅᑐᐃᒐᔭᖅᑐᑦ ᐃᓄᐃᑦ 
ᐅᖃᐅᓯᖏᓐᓂᑦ ᐊᑐᓕᖅᑎᑦᑎᓂᕐᒧᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ 
ᖃᓄᐃᓕᐅᕈᑎᒋᔭᐅᒐᔭᖅᑐᑦ ᓇᓗᓇᐃᖅᑕᐅᓯᒪᓪᓗᑎᑦ ᐅᖃᐅᓯᕗᑦ 
ᐸᕐᓇᐅᑎᖓᓂᑦ.  ᑮᓇᐅᔭᖅᑐᕈᑎᒃᓴᑦ ᓴᓂᕐᕙᖅᑕᐅᖃᑦᑕᕋᔭᖅᑐᑦ 
ᐱᓕᕆᕝᕕᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᓄᑦ ᑎᒥᐅᔪᓄᑦ 
ᒪᓕᓪᓗᒋᑦ ᓯᕗᓪᓕᐅᔾᔭᐅᔭᕆᐊᓖᑦ, ᓇᓗᓇᐃᔭᖅᓯᒪᑦᑎᐊᖅᑐᑦ 
ᐅᖃᐅᓯᓕᕆᓂᕐᒧᑦ ᐱᓕᕆᐊᕆᔭᐅᔪᒪᔪᓪᓗ ᒪᓕᑦᑕᐅᓗᑎᑦ.

ᐃᓕᓴᕆᔭᐅᓯᒪᖕᒪᑦ ᐃᓚᖏᑦ ᐱᓕᕆᐊᑦ 
ᐊᑐᓕᖅᑎᑕᐅᑲᐅᑎᒋᔪᓐᓇᔾᔮᙱᒻᒪᑕ ᐸᕐᓇᑕᐅᓯᒪᓂᖏᑦ 
ᒪᓕᑦᑕᐅᒐᓱᐊᕋᓗᐊᕐᓗᑎᑦ ᐊᒻᒪᓗ ᐃᖅᑲᓇᐃᔭᖅᑎᑖᕋᓱᐊᕐᓗᓂ 
ᐅᖓᕙᕆᐊᖅᓯᖃᑦᑕᕐᓂᐊᑐᒃᓴᐅᒋᓪᓗᑎᑦ, ᑮᓇᐅᔭᓂᑦ ᑕᒪᐃᓐᓂ 
ᐱᓕᕆᐊᕐᓄᑦ ᑮᓇᐅᔭᖅᑐᕈᑎᒃᓴᖏᓐᓄᑦ ᐊᑐᖅᑐᐃᓐᓇᐅᔾᔮᒐᑎᑦ 
ᐊᕐᕌᒍ ᐃᓱᓕᑉᐸᑦ.  ᑕᐃᒪᐃᓐᓇᐃᓐᓂᖓᓄᑦ, ᓄᑖᖅ ᕿᓚᒥᐅᔪᒃᑯᑦ 
ᑮᓇᐅᔭᖃᖅᑎᑕᐅᔪᒪᔾᔪᑏᑦ ᐱᔭᐅᓇᓱᑐᐃᓐᓇᕆᐊᖃᕐᒥᔪᑦ 
ᖃᐅᔨᒪᓇᑦᑎᐊᖁᓪᓗᒍ ᐊᑐᕋᒃᓴᑦ ᑮᓇᐅᔭᑦ ᐊᑐᖅᑕᐅᒐᓗᐊᕐᒪᖔᑕ 
ᓯᕗᒧᐊᑦᑎᑕᐅᖁᓪᓗᒋᑦ ᐃᓄᐃᑦ ᐅᖃᐅᓯᖏᑦ ᐊᑐᓕᖅᑎᑕᐅᓂᖏᓐᓄᑦ 
ᖃᓄᐃᓕᐅᕈᑕᐅᔪᒪᔪᑦ.

ᓵᑕᐅᓯᒪᔪᓐᓇᖁᓪᓗᑕᓕ ᐋᖅᑭᒃᑕᐅᓯᒪᓪᓗᑎᑦ ᐱᖁᔭᕐᓂᑦ, 
ᐃᓕᖅᑯᓯᓕᕆᔨᒃᑯᑦ ᓇᓗᓇᐃᔭᑦᑎᐊᖅᓯᒪᔪᓂᑦ ᐱᐅᔪᓂᑦ ᓈᓴᐅᑎᓕᖕᓂᓪᓗ 
ᐅᓂᒃᑳᖅᑖᖃᑦᑕᕆᐊᓖᑦ ᐱᓕᕆᕝᕕᐅᔪᓂᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᓲᕐᓂᑦ ᑎᒥᐅᔪᓂᑦ ᓴᖅᑭᓯᒪᔪᑦ ᖃᓄᐃᑦᑑᓂᑯᒥᓂᖏᓐᓂᑦ.

ᓇᓗᓇᐃᔭᑦᑎᐊᖅᓯᒪᔪᑦ ᐊᑐᓕᖅᑎᑕᐅᕙᓪᓕᐊᒍᑎᖏᑦ ᐊᒻᒪᓗ 
ᓴᖅᑭᖅᑐᒥᓃᑦ ᑖᒃᑯᑎᒎᓇ ᐱᓕᕆᐊᖅᑎᒍᑦ ᐅᓂᒃᑲᐅᑕᐅᒐᔭᕐᒥᔪᑦ 
ᐱᒋᐊᖅᑎᓪᓗᒍ 2013-2014.

3 ᑲᓇᑕ − ᓄᓇᕗᑦ 
ᐅᖃᐅᓯᕐᒧᑦ ᐊᖏᕈᑏᑦ

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᓯᒪᖃᑦᑕᖅᑐᑦ 
ᑲᓇᑕ−ᓄᓇᕗᑦ ᐊᖏᕈᑎᖓᓂᒃ 
ᐊᑐᖅᑕᐅᔫᒥᖁᓪᓗᒋᑦ ᐅᐃᕖᑎᑐᑦ ᐊᒻᒪᓗ 
ᐃᓄᐃᑦ ᐅᖃᐅᓯᖏᑦ 1999−ᒥᓂᑦ.  
ᖁᓖᑦ ᐊᕐᕌᒎᓕᖅᑐᓂᑦ, ᑲᓇᑕ ᑐᓂᓯᓯᒪᓕᖅᑐᖅ ᐃᒪᓐᓇᐸᓗᖕᓂᒃ $1.45 
ᒥᓕᐊᓐ ᐊᕐᕌᒍᑕᒫᑦ ᒪᓕᑦᑐᒍ ᐊᖏᕈᑎᐅᔪᖅ ᐊᑭᓕᖅᓱᖅᑕᐅᖁᓪᓗᒋᑦ 
ᐱᓕᕆᐊᑦ ᐱᔨᑦᑎᕋᕈᑏᓪᓗ ᐅᐃᕖᑎᑑᖅᑐᑦ ᐱᓕᕆᕝᕕᓄᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᐸᑦᑐᑦ ᑎᒥᖏᓐᓄᑦ, ᐊᒻᒪᓗ ᐃᑲᔪᖅᑐᖅᑕᐅᓪᓗᓂ 
ᐅᐃᕖᑎᑑᓲᖑᔪᑦ.  ᑲᓇᑕᒥ ᒐᕙᒪᒃᑯᑦ ᑐᓂᓯᒃᑲᓐᓂᖅᓯᒪᒋᕗᑦ 
ᐃᒪᓐᓇᑲᓐᓂᕐᓂᒃ $1.1 ᒥᓕᐊᓐ ᐊᕐᕌᒍᑕᒫᑦ, ᐃᑲᔪᖅᑐᖅᑕᐅᓗᐊᖁᓪᓗᒋᑦ 
ᓄᓇᓕᓐᓂ ᑐᙵᕕᓖᑦ ᐃᓄᐃᑦ ᐅᖃᐅᓯᖏᓐᓂᒃ ᐱᓕᕆᐊᖃᐅᓲᑦ.

ᓄᓇᕗᑉ ᐊᑐᕈᒪᔭᖓᓕ ᓄᑖᕐᓂᑦ ᐃᓗᓕᖃᕆᐊᖃᓕᕐᒪᑕ ᓄᓇᕗᒨᖓᔪᒥᒃ 
ᐊᖏᕈᑎᒥᒃ ᐊᔾᔨᖃᕐᓂᖅᓴᐅᒐᔭᖅᑐᒥᒃ ᐅᖃᐅᓯᕆᓲᕗᑦ ᐊᑐᓲᑦᑕ ᐊᒻᒪᓗ 
ᐊᑐᕆᐊᓕᕗᑦ, ᐱᖃᓯᐅᑎᓗᒋᑦ ᐊᒥᓱᕈᕆᐊᖅᑕᐅᓗᑎᑦ ᑮᓇᐅᔭᑦ ᐱᕙᑦᑕᕗᑦ.  
2008−ᖑᑎᓪᓗᒍ, ᒪᓕᒐᓕᐅᕐᕕᖓ ᓄᓇᕗᒻᒥ ᐊᖏᖅᓯᓚᐅᖅᑐᖅ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪᓗ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᖏᓐᓄᑦ ᐱᖁᔭᕐᒥᒃ, ᓯᕗᒧᑦ ᑕᐅᑐᙳᐊᖅᓯᒪᔪᖅ ᐱᖁᔭᖅ 
ᑲᑎᖅᓱᖅᓯᒪᔪᖅ ᐃᓕᓴᖅᓯᓇᓱᐊᖅᑐᖅ ᐅᖃᐅᓯᕐᒧᑦ ᐱᔪᓐᓇᐅᑎᖏᓐᓂᒃ 
ᓄᓇᕗᒻᒥ ᐊᑐᖅᑕᐅᓲᑦ ᐅᖃᐅᓰᑦ ᐱᓗᐊᖅᑐᒥᒃ − ᐃᓄᐃᑦ, ᐅᐃᕖᑦ ᐊᒻᒪᓗ 
ᖃᓪᓗᓈᑎᑐᑦ − ᐱᐅᔪᒃᑯᑦ ᖃᓄᖅᑑᓯᓐᓈᖅᑐᑎᑦ ᐊᑐᖅᑕᐅᔫᒥᓂᖏᓐᓂᑦ, 
ᓴᖅᑭᔮᕐᔫᒥᑎᑕᐅᒋᐊᖃᕐᓂᖏᓐᓂᑦ ᐊᒻᒪᓗ ᓴᙵᑦᑎᑕᐅᔭᕆᐊᖃᕐᓂᖏᓐᓂᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  ᔫᓂᐅᑎᓪᓗᒍ 2009−ᖑᒥ ᓄᓇᕗᒻᒥ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐊᖏᖅᑕᐅᓚᐅᖅᑐᖅ ᑲᓇᑕᒥ 
ᒪᓕᒐᓕᐅᕐᕕᕐᔪᐊᕐᒥ.

ᐅᓪᓗᒥᐅᔪᖅ ᑲᓇᑕᒥ ᒐᕙᒪᒃᑯᓐᓂ ᐃᑲᔪᖅᑐᐃᔾᔪᑎᒋᕙᑦᑕᕗᑦ 
ᐊᓯᔾᔨᓚᐅᖅᓯᒪᙱᒃᑲᓗᐊᖅᑎᓪᓗᒍ 1999-2000−ᒥᓂᑦ ᐊᔾᔨᖃᖁᓪᓗᒋᑦ 
ᓄᓇᕗᑉ ᐅᖃᐅᓯᖏᑦ ᐊᑐᖅᑕᐅᓲᑦ ᐱᔭᕆᐊᓕᖏᑦ ᒪᓕᓪᓗᒋᑦ ᐊᒻᒪᓗ 
ᐅᖃᐅᓰᑦ ᐊᑐᖅᑕᐅᔪᒪᔪᑦ ᐱᓕᕆᐊᒃᓴᕆᔭᐅᔪᓪᓗ ᐱᖁᔭᕐᒥ ᓄᑖᕐᒥᒃ 
ᒪᓕᑦᑐᒋᑦ, ᑲᓇᑕᒥ ᒐᕙᒪᒃᑯᖏᑦ ᐱᒻᒪᕆᐅᕗᑦ ᐱᒻᒪᕆᐅᖏᓐᓇᓂᐊᖅᐳᓪᓗ 
ᐱᓕᕆᖃᑎᒋᔭᐅᖃᑦᑕᕐᓗᑎᑦ ᐊᑐᓕᖅᑎᑕᐅᓇᓱᖕᓂᖏᓐᓂᑦ ᓄᓇᕗᒻᒥ 
ᐅᖃᐅᓯᓕᕆᓂᕐᒧᑦ ᐱᔭᖁᐅᔪᑦ.

ᓄᓇᕗᑦ ᒐᕙᒪᖏᑦ, ᐱᓕᕆᖃᑎᒋᓲᖏᓪᓗ, ᐊᔭᐅᕇᓐᓇᓂᐊᖅᑐᑦ ᓄᑖᕐᒥᒃ 
ᓄᓇᕗᒻᒨᖓᔪᒥᒃ ᐅᖃᐅᓯᓕᕆᓂᕐᒧᑦ ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᖏᕈᑎᒥᒃ ᐊᖏᕈᑕᐅᓗᓂ ᓄᓇᕗᑦ ᐊᒻᒪᓗ ᑲᓇᑕᒧᑦ, ᐊᒻᒪᓗ 
ᕿᓂᕐᓂᐊᖅᑐᑦ “ᓈᒻᒪᑦᑐᓂᑦ ᐊᒻᒪᓗ ᒪᑭᒪᔪᓐᓇᑎᑦᑎᔪᒥᒃ” 
ᑲᓇᑕᒥ ᒐᕙᒪᒃᑯᓐᓂᑦ ᑮᓇᐅᔭᓂᑦ ᓴᐳᔾᔭᐅᖏᓐᓇᖁᓪᓗᒋᑦ 
ᐊᑐᖅᑕᐅᔫᒦᓐᓇᖁᓪᓗᒋᓪᓗ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᑦ ᓄᓇᕗᒻᒥ, 
ᐊᔾᔨᖃᕐᓗᑎᑦ ᓄᓇᕗᑉ ᐱᖁᔭᖅᑎᒍᑦ ᒪᓕᒋᐊᓕᖏᑦ, ᐱᓗᐊᖅᑐᒥᒃ 
ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.1

ᒪᓕᑦᑐᒍ ᑖᓐᓇ ᐃᓚᖓ, ᓴᖅᑮᓯᒪᕗᒍᑦ ᓴᖅᑭᑕᐅᓯᒪᔪᑦ 2012 – 2013 
ᐊᖏᕈᑎᖏᑕ ᖃᓄᖅᑑᕈᑎᖏᑦ ᐸᕐᓇᐅᑏᑦ ᐃᑲᔪᖅᑕᐅᖁᓪᓗᒋᑦ 
ᐊᑐᓕᖅᑎᑕᐅᓂᖏᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᕆᔭᐅᓲᑦ 
ᐊᒻᒪᓗ ᐅᐃᕖᑦ ᐅᖃᐅᓯᖏᓐᓄᑦ ᐱᓕᕆᐊᕆᔭᐅᓲᑦ. 

1 ᑲᓇᑕᒥ ᐃᑦᑐᒡᒍᑎᖏᑦ ᑲᑎᒪᔩᑦ ᐊᖏᖃᑎᖃᓚᐅᖅᑐᑦ ᑕᒪᔅᓱᒥᖓ 
ᐃᓱᒪᒋᔭᑦᑎᓐᓂᑦ ᐊᖏᖅᑕᐅᒐᒥ ᓄᓇᕗᒻᒥ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓ ᔫᓂ 11, 2009−ᖑᑎᓪᓗᒍ: “ᐃᒪᓐᓇ, ᑲᓇᑕᒥ ᒪᓕᒐᓕᐅᖅᑎᕐᔪᐊᑦ 
ᐃᓱᒪᓕᐅᕈᑎᒋᓯᒪᓪᓗᓂᐅᒃ ᐊᖏᕈᑎᖃᕐᓂᖏᑦ ᑲᔪᓯᓗᓂ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ ᒪᓕᒐᓕᐅᖅᑎᓄᑦ ᓄᓇᕗᒻᒥ ᑲᔪᓯᑎᑕᐅᓚᐅᖅᓯᒪᔪᖅ, 
ᑲᓇᑕᒥ ᒐᕙᒪᒃᑯᑦ ᓈᒻᒪᑦᑐᓂᑦ ᒪᑭᒪᑎᑦᑎᒍᓐᓇᖅᑐᓂᓪᓗ ᑮᓇᐅᔭᓂᑦ 
ᐊᑐᐃᓐᓇᐅᒪᑎᑦᑎᔭᕆᐊᓖᑦ ᓄᓇᕗᑦ ᒐᕙᒪᖏᓐᓄᑦ ᓴᐳᔾᔭᐅᖏᓐᓇᖁᓪᓗᒋᑦ 
ᐊᑐᕐᔫᒥᑎᑕᐅᓇᓱᐊᖏᓐᓇᖁᓪᓗᒋᓪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᒻᒥ, 
ᐊᔾᔨᖃᖅᑐᓂ ᒐᕙᒪᒃᑯᑦ ᐱᖁᔭᖅᑎᒍᑦ ᐱᓕᕆᐊᕆᔭᕆᐊᓕᖏᑦ.”  ᐊᑐᓕᖁᔭᐅᔪᖅ 
ᐃᓱᒪᓕᐊᒥᓂᖅ ᑲᑎᒪᔨᕋᓛᑦ ᐃᑦᑐᒡᒍᑏᑦ ᑲᑎᒪᔨᖏᑦ ᐱᖁᔭᕐᒧᑦ ᐱᖁᔭᕐᔪᐊᕐᒧᓪᓗ 
ᑲᒪᕙᑦᑐᑦ ᑭᖑᓪᓕᖅᐹᖓᓂ ᐅᓂᒃᑳᖓᓂ ᑕᐃᔭᐅᔪᖅ: ᐅᖃᐅᓰᑦ ᐱᔪᓐᓇᐅᑎᖏᑦ 
ᑲᓇᑕᑉ ᐅᑭᐅᖅᑕᖅᑐᖓᓂ: ᓄᓇᕗᒻᒥ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ.



ᒥᓂᔅᑕ ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2012-201310

2012-2013   
ᐃᓄᐃᑦ ᐅᖃᐅᓯᖏᓐᓄᑦ 
ᐱᓕᕆᐊᕆᔭᐅᔪᑦ 
ᑮᓇᐅᔭᑦ ᓄᓇᕗᑦ ᒐᕙᒪᖏᑕ ᐱᕙᑦᑕᖏᑦ ᐊᖏᕈᑎᑎᒍᑦ 
ᑲᓇᑕᑉ ᒐᕙᒪᒃᑯᖏᓐᓂᑦ ᐱᒻᒪᕆᐅᕗᖅ ᐱᓇᓱᐊᒐᖃᕐᓂᑎᓐᓂ 
ᐃᖅᑲᓇᐃᔭᖃᑎᖃᕐᓗᑕ ᓄᓇᓕᑦᑎᓐᓂ ᐃᖅᑲᓇᐃᔭᖃᑎᒋᓲᑦᑎᓐᓂᓗ 
ᐃᑲᔪᖅᑐᓲᖑᒻᒪᑕ “ᐃᓕᓴᖅᓯᓗᑎᑦ, ᓴᙵᑎᑦᑎᓗᑎᑦ, ᐸᐸᑦᑎᓗᑎᑦ, 
ᐊᑐᖅᑕᐅᓗᑎᑦ ᐊᒻᒪᓗ ᐱᕙᓪᓕᐊᑎᑦᑎᓂᖃᕐᓗᑎᑦ ᐃᓄᐃᑦ 
ᐅᖃᐅᓯᖏᓐᓂᑦ.”

ᐅᓪᓗᒥᐅᔪᖅ ᑮᓇᐅᔭᑦ ᐊᒥᓲᓂᖏᑦ ᖃᐃᑕᐅᓲᑦ ᐃᓱᒪᒋᓪᓗᒋᑦ ᐊᒻᒪᓗ 
ᐊᕐᕌᒍᒥ ᐊᕐᕌᒍᒧᑦ ᑐᙵᕕᖃᓲᖑᓂᑦᑎᓐᓂ ᐊᖏᕈᑎᒥᒃ, ᓄᓇᕗᑦ ᒐᕙᒪᖏᑦ 
ᐋᖅᑮᓯᒪᕗᑦ ᐅᑯᓂᖓ ᒪᕐᕉᖕᓂᒃ ᐱᓇᓱᐊᒐᖃᖅᐳᑦ ᐃᓄᐃᑦ ᐅᖃᐅᓯᖏᑦ 
ᐱᓪᓗᒋᑦ 2012-2013-ᒧᑦ:

ᐱᓇᓱᐊᖅᑕᐅᔪᖅ 1 
ᐃᑲᔪᖅᑐᖅᑕᐅᓗᓂ ᐸᐸᑕᐅᓂᖏᑦ, ᐊᑐᖅᑕᐅᓂᖏᑦ 
ᐊᒻᒪᓗ ᓴᖅᑭᔮᕆᐊᕐᔫᒥᑎᑕᐅᓂᖏᑦ ᐃᓄᐃᑦ 
ᐅᖃᐅᓯᖏᑦ ᓄᓇᓕᖕᓂ; ᐊᒻᒪᓗ 

ᐱᓇᓱᐊᖅᑕᐅᔪᖅ 2 
ᐅᐊᑦᑎᔭᐅᖃᑦᑕᕐᓗᓂ ᖃᐅᔨᓴᖅᑕᐅᖃᑦᑕᕐᓗᓂ 
ᐃᓄᐃᑦ ᐅᖃᐅᓯᖓ ᐊᖏᕈᑎᒦᑦᑐᑦ ᒪᓕᓪᓗᒋᑦ. 

ᐊᒥᓲᓂᖏᑦ ᑮᓇᐅᔭᑦ ᐊᖏᕈᑎᑎᒍᑦ ᐃᓕᔭᐅᓯᒪᓲᑦ ᓯᕗᓪᓕᖅᐹᕐᒧᑦ 
ᐱᓇᓱᐊᖅᑕᐅᔪᒧᑦ.  ᑮᓇᐅᔭᓪᓕ ᓄᓇᓕᖕᓂ ᑐᙵᕕᓖᑦ 
ᐱᓕᕆᐊᕆᔭᐅᔪᑦ ᖃᐅᔨᒪᓇᑦᑎᐊᑎᑦᑎᔪᑦ ᐸᐸᑕᐅᓂᖓᓂᒃ, 
ᐊᑐᖅᑕᐅᓂᖓᓂᒃ ᐊᒻᒪᓗ ᓴᖅᑭᔮᕆᐊᕐᔫᒥᑎᑕᐅᓂᖓᓂᒃ ᐃᓄᐃᑦ 
ᐅᖃᐅᓯᖏᑦ, ᓄᓇᕗᑦ ᒐᕙᒪᖏᑦ ᓇᓗᓇᕈᓐᓃᑎᑦᑎᓯᒪᕗᑦ ᐱᓗᐊᖅᑐᒥᒃ 
ᑲᔪᓯᓂᖃᑦᑎᐊᖅᓯᒪᖕᒪᑕ ᖃᐅᔨᒪᑦᑎᐊᑎᑦᑎᓪᓗᑎᑦ ᑭᖑᕚᕆᐅᔪᓄᑦ 
ᐃᓕᑕᐅᖃᑦᑕᕋᓗᐊᕐᒪᖔᖅ ᐅᖃᐅᓯᖅ ᐃᓐᓇᑐᖃᕐᓂᒃ ᒪᒃᑯᑦᑐᓄᑦ.  ᐊᓯᖏᑦ 
ᐱᓕᕆᐊᑦ ᐱᖃᓯᐅᔾᔭᐅᓯᒪᔪᑦ ᐸᐸᑕᐅᓂᖏᑦ ᐅᓂᒃᑳᖅᑐᐊᑐᖃᐃᑦ 
ᓂᐱᓕᐅᕆᖃᑦᑕᓂᒃᑯᑦ, ᐋᖅᑭᒃᓱᐃᓗᑎᑦ ᑎᑎᕋᖅᑐᑎᓪᓗ 
ᑎᑎᕋᖅᑕᐅᓯᒪᔪᓂᑦ ᐃᓄᐃᑦ ᐅᖃᐅᓯᖓᒍᑦ.

ᑭᖑᓪᓕᖅ ᐊᐃᑦᑑᓯᐊᑦ (ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖃᕐᓂᖏᑎᒍᑦ) 
ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ ᐅᐊᑦᑎᔭᐅᖃᑦᑕᖅᑐᖅ 
ᖃᐅᔨᓴᖅᑕᐅᖃᑦᑕᑐᕐᓗ “ᐃᓄᐃᑦ ᐅᖃᐅᓯᖏᑦ” ᐊᖏᕈᑎᒦᑦᑐᒧᑦ, 
ᑲᒪᓯᓐᓈᖅᑐᑎᑦ ᐱᓇᓱᐊᖅᑕᐅᔪᓂᑦ 1−ᒦᑦᑐᓂᑦ. 

ᐃᓗᓕᖏᑦ 2012 – 2013 ᖃᓄᖅᑑᕈᑎ ᐸᕐᓇᐅᑎᖓᓂᒃ − ᐃᓄᐃᑦ 
ᐅᖃᐅᓯᖏᓐᓄᑦ ᐱᓕᕆᐊᕆᔭᐅᔪᑦ ᐊᔾᔨᖃᐃᓐᓇᖅᑐᑦ ᐊᕐᕌᒎᓚᐅᖅᓯᒪᔪᓂᑦ, 
ᑮᓇᐅᔭᓕᕆᓐᓇᑉ ᐊᕐᕌᒍᖓ 2012-2013 ᓂᕆᐅᒋᔭᐅᓚᐅᕐᒪᑦ 
ᐊᐅᓪᓛᕈᑕᐅᓂᐊᕐᓗᓂ ᐊᕐᕌᒍᖓᓂ, ᓂᕆᐅᒋᔭᐅᓪᓗᓂᓗ 
ᓴᖅᑭᖅᑎᑕᐅᓂᖏᑦ ᑭᖑᓪᓕᖅᐹᒥ ᐱᔭᕇᖅᑕᐅᓯᒪᔪᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎᑦᑎᓐᓂᑦ ᓄᓇᕗᑦ ᒪᓕᒐᓕᐅᕐᕕᖓᓄᑦ.

ᑲᓇᑕᒥ ᒐᕙᒪᒃᑯᑦ ᐃᑲᔫᑎᖏᑦ ᐃᑲᔪᖅᑐᐃᓗᑎᑦ ᐸᐸᑕᐅᓂᖏᓐᓂᑦ, 
ᐊᑐᖅᑕᐅᓂᖏᓐᓂᑦ ᐊᒻᒪᓗ ᓴᖅᑭᔮᕆᐊᕐᔫᒥᑎᑕᐅᓂᖏᓐᓂᑦ ᐃᓄᐃᑦ 
ᐅᖃᐅᓯᖏᑦ ᓄᓇᓕᓐᓂ ᐊᓯᔾᔨᓚᐅᙱᑦᑐᑦ ᐃᒪᓐᓇᐅᓪᓗᑎᑦ ᐃᓱᓕ 
$1,100,000 2012- 2013-ᒧᑦ ᑕᐃᒪᐃᑉᐸᓚᐅᕐᒪᑕ ᑮᓇᐅᔭᓕᕆᓐᓇᑉ 
ᐊᕐᕌᒍᕆᕙᓚᐅᖅᑕᖏᓐᓂᑦ.

ᑕᒪᓐᓇ ᐃᓚᖓ ᐅᓂᒃᑳᑉ ᐅᖃᐅᓯᓕᒃ ᐸᕐᓇᑕᐅᓯᒪᔪᓂᑦ 
ᖃᓄᐃᓕᐅᕈᑕᐅᓂᐊᖅᑐᓂᑦ ᖃᐅᔨᓴᖅᑕᐅᓗᑎᑦ ᐊᑐᓂ 
ᐱᓇᓱᐊᖅᑕᐅᓂᐊᖅᑑᒃ 2012-2013-ᒧᑦ ᖃᓄᐃᓕᐅᕈᑎᖃᕐᓂᐊᓂᕐᒧᑦ 
ᐸᕐᓇᐅᑎᖏᑦ − ᐃᓄᐃᑦ ᐅᖃᐅᓯᖏᓐᓄᑦ ᐱᓕᕆᐊᕆᔭᐅᔪᑦ, 
ᓂᕆᐅᒋᔭᐅᓂᖏᓪᓗ ᓴᖅᑭᕐᓂᐊᕋᓱᒋᔭᐅᔪᑦ ᐊᒻᒪᓗ 
ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᕈᑎᖏᑦ ᐊᑐᖅᑕᐅᓲᑦ ᐅᐊᑦᑎᔭᐅᓗᑎᑦ 
ᐱᕙᓪᓕᐊᓂᖏᑦ, ᐊᒻᒪᓗ ᑎᑎᖅᓯᒪᓂᖏᑦ ᐱᓕᕆᐊᑦ ᑐᓂᔭᐅᓚᐅᖅᑐᑦ 
ᑮᓇᐅᔭᑦ ᐊᒻᒪᓗ ᓴᖅᑭᖅᑐᒥᓃᑦ ᐅᖃᐅᑕᐅᓯᒪᒋᓪᓗᑎᑦ.

.

ᐱᓇᓱᐊᖅᑕᐅᔪᖅ 1 
ᐃᑲᔪᖅᑐᖅᑕᐅᓗᓂ ᐸᐸᑕᐅᓂᖏᑦ, ᐊᑐᖅᑕᐅᓂᖏᑦ ᐊᒻᒪᓗ ᓴᖅᑭᔮᕆᐊᕐᔫᒥᑎᑕᐅᓂᖏᑦ 
ᐃᓄᐃᑦ ᐅᖃᐅᓯᖏᑦ ᓄᓇᓕᖕᓂ

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐃᑲᔪᖅᑐᕐᓗᒋᑦ ᓄᓇᓕᖕᓂ−ᑐᙵᕕᓖᑦ 
ᐱᓕᕆᐊᕆᔭᐅᔪᑦ ᖃᐅᔨᒪᑦᑎᐊᑎᑦᑎᔪᑦ 
ᐸᐸᑕᐅᒐᓗᐊᕐᒪᖔᑕ, ᐊᑐᖅᑕᐅᒐᓗᐊᕐᒪᖔᑕ 
ᐊᒻᒪᓗ ᓴᖅᑭᔮᕆᐊᕐᔫᒥᑎᑕᐅᒐᓗᐊᕐᒪᖔᑕ 
ᐃᓄᐃᑦ ᐅᖃᐅᓯᖏᑦ 
ᖃᓄᐃᓕᐅᕈᓘᔭᖅᑎᑦᑎᓂᖏᑎᒍᑦ 
ᐊᒻᒪᓗ ᐊᑐᖅᑕᐅᓲᑦ ᓇᒥᑐᐃᓐᓇᖅ 
ᓄᓇᕗᑦ ᐃᓅᓯᖏᓐᓂᑦ

uu ᐊᒥᓲᓂᖅᓴᐅᔪᑦ ᐱᓕᕆᐊᑦ ᐊᑐᖅᑐᑦ, 
ᐱᕙᓪᓕᐊᑎᑦᑎᔪᑦ, ᓴᙵᑎᑦᑎᔪᑦ 
ᐊᒻᒪᓗ ᓴᖅᑭᔮᕆᐊᕐᔫᒥᑎᑦᑎᔪᑦ ᐃᓄᐃᑦ 
ᐅᖃᐅᓯᖓᓂᒃ ᓄᓇᕗᑉ ᓄᓇᓕᖏᓐᓂ.

uu ᓄᓇᓖᑦ ᑎᒍᒥᐊᖅᑎᐅᖃᑕᐅᔪᑦ 
ᐃᖅᑲᓇᐃᔭᖃᑎᒌᓪᓗᑎᑦ ᓄᓇᓕᓐᓂ 
ᑲᑎᒪᔨᕋᓛᖏᑎᒍᑦ ᖃᐅᔨᓴᖅᑕᐅᓗᑎᑦ 
ᓄᓇᓕᖕᓂ ᑭᙴᒪᒋᔭᐅᔪᑦ ᐊᒻᒪᓗ 
ᐸᕐᓇᑕᐅᓗᑎᑦ ᐊᐅᓚᑕᐅᓗᑎᓪᓗ 
ᓄᓇᓕᓐᓂ ᐱᓕᕆᐊᑦ ᓯᕗᒧᐊᖁᓪᓗᒋᑦ 
ᐃᓄᐃᑦ ᐅᖃᐅᓯᖏᑦ.

uu ᓄᓇᕗᒻᒥᐅᑦ ᐊᑐᕈᓐᓇᖅᓯᓗᑎᑦ 
ᐊᒥᓲᓂᖅᓴᓂᑦ ᐃᓄᐃᑦ 
ᐅᖃᐅᓯᖃᐅᖅᑐᓂᑦ ᓴᖅᑭᑕᐅᓯᒪᔪᑦ ᐊᒻᒪᓗ 
ᑐᓂᐅᖅᑲᖅᑕᐅᓯᒪᔪᑦ ᖃᓄᐃᑦᑐᑐᐃᓐᓇᓕᒫᑦ 
ᐃᑲᔪᖅᑐᐃᓲᑦ ᑐᓴᐅᒪᖃᑎᒌᒍᑎᐅᔪᑦ.

uu ᐊᒥᓱᑦ ᐃᓄᐃᑦ ᐱᖃᓯᐅᑎᓗᒋᑦ 
ᒪᒃᑯᑦᑐᑦ ᐃᓚᐅᖃᑕᐅᔪᑦ ᓄᓇᓕᓐᓂ 
ᑐᙵᕕᖃᐅᖅᑐᓂᑦ ᐱᓕᕆᐊᓂᑦ.

uu ᐊᒥᓱᑦ ᓄᓇᓖᑦ ᐊᕕᑦᑐᖅᓯᒪᔪᓪᓗ 
ᐃᑲᔪᖅᑕᐅᔪᑦ ᓄᓇᓕᓐᓂ−ᑐᙵᕕᓖᑦ 
ᐱᓕᕆᐊᓂᑦ.

uu ᐃᓕᓐᓂᐊᕈᓐᓇᖅᓯᓗᑎᑦ ᓱᕈᓰᑦ, ᒪᒃᑯᒃᑐᑦ 
ᐊᒻᒪᓗ ᐃᓐᓇᐃᑦ ᑕᒪᐃᓐᓂ ᓄᓇᓕᓐᓂ.

uu ᐊᒥᓲᓂᖏᑦ ᐅᖃᓕᒫᒐᑦ ᑎᑎᕋᖅᑕᐅᔪᑦ 
ᐃᓄᐃᑦ ᐅᖃᐅᓯᖓᒍᑦ.

uu ᐊᒥᓲᓂᖏᑦ ᐅᖃᐅᓰᑦ ᑲᑎᒪᔨᕋᓛᖏᑦ 
ᐋᖅᑭᒃᑕᐅᓯᒪᓕᖅᑐᑦ.

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

24 ᓄᓇᓕᓐᓂ−ᑐᙵᕕᓖᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᑦ 
ᑮᓇᐅᔭᖃᖅᑎᑕᐅᓚᐅᖅᑐᑦ ᑕᕝᕘᓇ ᐱᓇᓱᐊᖅᑕᐅᔪᒃᑯᑦ ᐊᒻᒪᓗ 
ᐅᖓᑖᓃᑦᑐᓂᑦ 400−ᓂᑦ ᐃᓄᐃᑦ ᐃᓚᐅᖃᑕᐅᓚᐅᖅᑐᑎᑦ, 
ᐱᖃᓯᐅᑎᓪᓗᒋᑦ ᒪᒃᑯᒃᑐᑦ, ᐃᓐᓇᑐᖃᐃᑦ ᐊᒻᒪᓗ ᐃᓐᓇᐃᑦ, 20−ᓂᑦ 
ᐊᔾᔨᒌᙱᑦᑐᓃᑦᑐᑦ ᓄᓇᓕᐅᔪᓂᑦ ᓄᓇᕗᒻᒥ.  ᐃᓚᖏᑦ ᐱᓕᕆᐊᑦ 
ᐊᑐᖅᑕᐅᒍᓐᓇᓚᐅᕐᒥᔪᑦ ᐊᑐᖅᑕᐅᓪᓗᑎᑦ ᐊᔾᔨᒌᙱᑦᑐᑦ ᑐᓴᖅᑎᑦᑎᒍᑏᑦ, 
ᓲᕐᓗᒃ ᑎᑎᕋᖅᓯᒪᔪᑦ, ᑕᑯᓐᓇᒐᒃᓴᓕᕆᔩᑦ, ᑕᓚᕖᓴᓕᕆᔩᑦ, ᓈᓚᐅᑎᒃᑯᑦ, 
ᐃᑭᐊᖅᑭᕕᒃᑯᑦ, ᓇᕿᑎᒐᕋᓛᒃᑯᑦ ᐊᒻᒪᓗ ᐊᓯᖏᑦ ᑐᓴᐅᒪᖃᑎᒌᒍᑏᑦ 
ᖃᕋᓴᓱᐅᔭᒃᑯᑦ.

ᐅᖃᐅᓯᕐᒥᒃ ᐃᓕᓐᓂᐊᕋᒃᓴᐅᑎᑕᐅᓚᐅᖅᑐᑦ
uu ᑲᖏᖅᑐᒑᐱᖕᒥ ᐃᓄᒃᑎᑐᑦ ᐃᓄᐃᓐᓇᑐᓪᓗ ᐅᖃᓕᒫᕆᐅᖅᓴᓂᕐᒧᑦ 
ᐱᓕᕆᐊᖅ (ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ, ᑲᖏᖅᑐᒑᐱᒃ).  
ᐃᒪᓐᓇᐸᓗᒃ 55 ᓱᕈᓰᑦ ᐅᑭᐅᓖᑦ 5-ᓂᑦ ᑎᑭᑦᑐᒍ 14-ᓄᑦ 
ᐱᖃᑕᐅᖃᑦᑕᓚᐅᖅᑐᑦ ᐃᓄᒃᑎᑐᑦ ᐅᖃᓕᒫᕆᐅᖅᓴᓂᕐᒧᑦ 
ᐱᓕᕆᐊᕐᓂᑦ ᐅᖃᓕᒫᕆᐅᖅᓴᓂᖅᓴᐅᖁᓪᓗᒋᑦ 
ᐊᒻᒪᓗ ᑎᑎᕋᕆᐅᑦᑎᐊᓂᖅᓴᐅᖁᓪᓗᒋᑦ.  
ᖃᓄᐃᓕᐅᕈᓘᔭᖅᑎᑕᐅᖃᑦᑕᓚᐅᖅᑐᑦ ᐃᓕᓐᓂᐊᕇᖅᑎᓪᓗᒋᑦ 
ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᖅ, ᐃᓕᓐᓂᐊᖅᑎᑕᐅᓗᑎᑦ 
ᐊᑐᓂ ᐱᓕᕆᐊᖅ, ᐃᓕᓐᓂᐊᓕᓵᖅᑐᑦ ᐱᓕᕆᐊᖅ, ᐊᒻᒪᓗ 
ᐅᖃᓕᒫᕆᐅᖅᓴᓂᕐᒧᑦ ᓈᓚᐅᑎᑎᒍᑦ ᐱᓕᕆᐊᖅ.

uu ᐃᓄᒃᑎᑐᑦ ᐅᖃᕆᐅᖅᓴᓂᖅ ᐊᐅᔭᒃᑯᑦ ᐱᓕᕆᐊᖅ (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐃᓕᓐᓂᐊᑎᑦᑎᔩᑦ ᑲᑐᔾᔨᖃᑎᒌᖏᑦ, 
ᐃᖃᓗᐃᑦ).  ᑖᓐᓇ ᐱᓕᕆᐊᖅ ᑲᑎᑎᑦᑎᓚᐅᖅᓯᒪᔪᖅ 15-ᓂᑦ 
ᒪᒃᑯᒃᑐᓂᑦ ᐊᒻᒪᓗ 15-ᓂᑦ ᐃᓐᓇᑐᖃᕐᓂᑦ 6-ᓃᙶᖅᑐᓂᑦ ᕿᑭᖅᑖᓘᑉ 
ᓂᒋᐊᓂ ᓄᓇᓕᐅᔪᓂᑦ (ᑭᙵᐃᑦ, ᑭᒻᒥᕈᑦ, ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, 
ᐃᖃᓗᐃᑦ, ᐸᖕᓂᖅᑑᖅ).  ᐱᓕᕆᐊᖅ ᑲᑎᑎᑦᑎᒍᓐᓇᖃᑦᑕᓚᐅᖅᑐᖅ 
ᐃᓚᐅᖃᑕᐅᔪᓂᑦ ᐃᓱᒫᓘᑎᒥᓂᑦ ᐅᖃᐅᓯᖃᕐᓗᑎᑦ ᐅᖃᐅᓯᕐᒥᒃ 
ᐱᔾᔪᑎᖃᖅᑐᑎᑦ ᓯᕗᓂᒃᓴᐅᒫᖅᑐᒥᒃ, ᐊᒻᒪᓗ ᓇᓗᓇᐃᖅᓯᓪᓗᑎᑦ 
ᐋᖅᑭᒍᑎᒃᓴᓂᑦ ᐊᑐᖅᑕᐅᔪᓐᓇᕋᔭᖅᑐᓂᑦ ᓄᓇᓕᖏᓐᓂ ᐊᒻᒪᓗ 
ᐊᖏᕐᕋᖏᓐᓂ ᐸᐸᑦᑎᒍᑎᒃᓴᐅᒐᔭᖅᑐᓂᑦ, ᐃᓕᓐᓂᐊᕈᑎᒃᓴᐅᒐᔭᖅᑐᓂᑦ 
ᐊᒻᒪᓗ ᐊᑐᕐᔫᒥᑎᑦᑎᒐᔭᖅᑐᓂᑦ ᐃᓄᒃᑎᑐᑦ ᐅᖃᐅᓯᖓᓂᒃ.

uu ᐃᓄᐃᑦ ᑎᑎᕋᖅᑎᖏᑦ ᑎᑎᖅᑐᒐᖅᑎᓪᓗ ᐃᓕᓐᓂᐊᖅᑎᑕᐅᔪᑦ 
(ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐃᓕᓐᓂᐊᑎᑦᑎᔩᑦ 
ᑲᑐᔾᔨᖃᑎᒌᖏᑦ, ᐃᖃᓗᐃᑦ): 17−ᖑᔪᑦ ᐃᓄᐃᑦ 3-ᓃᙶᖅᑐᑦ 
ᓄᓇᓕᐅᔪᓂᑦ (ᐃᖃᓗᐃᑦ, ᖃᐅᓱᐃᑦᑐᖅ, ᐊᒻᒪᓗ ᐸᖕᓂᖅᑑᖅ) 
ᐃᓕᓐᓂᐊᖃᑕᐅᓚᐅᖅᑐᑦ ᐊᒻᒪᓗ ᖃᕋᓴᐅᔭᒃᑯᑦ ᐃᓕᓐᓂᐊᖅᑐᑎᑦ 
ᑲᔪᖏᖅᓴᖅᑕᐅᓂᐊᕐᒪᑕ ᓄᓇᕗᒻᒥᐅᑦ ᑎᑎᕋᖅᑎᖏᑦ 
ᑎᑎᖅᑐᒐᖅᑎᖏᓪᓗ ᐃᓚᐅᖃᑕᐅᒍᒪᓕᕐᓗᑎᑦ ᓄᓇᓕᓐᓂ 
ᑎᑎᕋᖅᑕᐅᓯᒪᔪᑦ ᓴᖅᑭᖅᑎᑕᐅᓂᐊᕐᒪᑕ ᐅᖃᓕᒫᒐᑦ ᐃᓄᒃᑎᑑᖓᔪᑎᒍᑦ.

uu ᐊᓕᐊᓇᐃᑦ ᓇᓪᓕᐅᓂᖅᓯᐅᕐᓂᖅ ᐊᒻᒪᓗ ᑕᑯᕋᕐᓈᑎᑦᑎᓂᖅ 
(ᐊᓕᐊᓇᐃᑦ, ᐃᖃᓗᐃᑦ).  ᓇᓪᓕᐅᓂᖅᓯᐅᕐᓂᖅ 
ᓴᖅᑭᔮᖅᑎᑦᑎᒍᓐᓇᓚᐅᖅᓯᒪᔪᖅ 14-ᕌᖅᑎᖅ ᑕᑯᕋᕐᓈᖅᑕᐅᑎᑦᑎᓪᓗᑎᑦ 
ᐊᒻᒪᓗ ᐃᓕᓐᓂᐊᑎᑦᑎᓪᓗᑎᑦ, ᐱᖃᓯᐅᔾᔭᐅᓪᓗᓂ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓘᓐᓃᑦ ᓂᔾᔭᐅᓯᔭᕐᓂᕐᒥᒃ, ᓱᒃᑲᓕᔪᒥᒃ ᐃᙱᖅᑐᑦ, 
ᐃᕐᖔᖅᑐᑦ, ᕿᓚᐅᔾᔭᖅᑐᑦ, ᑮᓇᒃᐸᒃᓯᒪᓪᓗᑎᑦ ᓱᓗᕕᑦᑐᑦ, 
ᑕᑯᕋᕐᓈᖅᑕᐅᔪᑦ ᐃᖃᐃᓐᓂᖏᓐᓂᑦ ᐊᒻᒪᓗ ᐅᓂᒃᑳᖅᑐᐊᖅᑐᑎᑦ.  
ᐃᓄᐃᑦ ᑕᑯᕋᕐᓈᖅᑎᖏᑦ ᐃᙱᖅᑎᖏᓪᓗ ᐅᑯᐊᖑᓚᐅᖅᑐᖅ ᑭᐊᓕ 
ᕗᕋᐃᓱᕐ, ᓂᕕ ᓂᐅᓪᓴᓐ & ᑐᒃᑑᔭᑦ ᓱᕈᓯᖏᑦ, ᐸᐃᒡᒑᓚᖃᐅᑏᑦ, 
ᓛᑯᓗᒃ ᕕᓕᐊᒻᓴᓐ ᕙᑐᕆ, ᐊᒻᒪᓗ ᐊᒥᓱᒃᑲᓐᓃᑦ.  100−ᖏᓐᓃᑦᑐᑦ 
ᓇᓪᓕᐅᓂᖅᓯᐅᖅᑐᓅᓚᐅᖅᑐᑦ, ᐱᖃᓯᐅᑎᓪᓗᒋᑦ ᒪᒃᑯᒃᑐᑦ, ᐃᓐᓇᑐᖃᐃᑦ 
ᐊᒻᒪᓗ ᐃᓐᓇᐃᑦ.

uu ᐃᓄᒃᑎᑐᑦ ᐊᒻᒪᓗ ᑕᑯᕋᕐᓈᑎᑦᑎᓂᖅ: ᐃᓕᓐᓂᐊᖅᑎᑦᑎᔨᖃᐅᖅᑐᑎᑦ 
ᐃᓕᓐᓂᐊᑎᑦᑎᔪᑦ (ᖃᒡᒋᐊᕘᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ).  
ᓄᓇᕗᒻᒥ ᑕᑯᕋᕐᓈᑎᑦᑎᔩᑦ ᑲᑎᒪᕕᔾᔪᐊᕐᓂᖏᑦ − ᑎᒡᓕᖅᑐᖅ: 
ᐆᒻᒪᑎᒐ ᑭᒡᓕᖅᑐᖅ−ᑲᑎᑎᑦᑎᔪᓐᓇᓚᐅᖅᑐᖅ ᐅᖓᑖᓃᑦᑐᓂᑦ 
100−ᓂᑦ ᑕᑯᕋᕐᓈᑎᑦᑎᔨᖏᑦ ᐊᒻᒪᓗ ᐃᓄᖕᓂᑦ ᓄᓇᕗᒻᒥᐅᑕᐅᔪᓂᑦ, 
ᐱᖃᓯᐅᑎᓪᓗᒋᑦ ᒪᒃᑯᒃᑐᑦ, ᐃᓐᓇᐃᑦ ᐊᒻᒪᓗ ᐃᓐᓇᑐᖃᐃᑦ.  
ᐃᓚᐅᖃᑕᐅᔪᑦ ᐃᓕᑉᐹᓪᓕᖃᑎᒌᒍᓐᓇᓚᐅᖅᑐᑦ ᐱᒻᒪᕆᐅᓂᖓᓂᒃ 
ᑕᑯᕋᕐᓈᑎᑦᑎᓂᑉ ᐊᒻᒪᓗ ᖃᓄᖅ ᐃᑲᔪᕐᓂᖃᓲᖑᒻᒪᖔᖅ ᐃᓄᐃᑦ 
ᐃᓕᖅᑯᓯᖏᑦ ᐅᖃᐅᓯᖏᓪᓗ ᖃᓄᐃᑦᑕᐃᓕᒪᑎᑕᐅᓗᑎᑦ ᐊᒻᒪᓗ 
ᐃᓅᖃᑎᒌᑦᑎᐊᕈᑕᐅᒍᓐᓇᕐᒪᑦ.  ᐃᓕᓐᓂᐊᑎᑦᑎᔨᖃᖅᑐᑎᑦ 
ᐃᓕᓐᓂᐊᑎᑦᑎᕙᓚᐅᖅᑐᑦ ᖃᐃᖁᔭᐅᓯᒪᔪᑦ ᑕᑯᕋᕐᓈᑎᑦᑎᔩᑦ 
ᐃᓕᓐᓂᐊᖅᑎᑕᐅᓪᓗᑎᑦ ᒪᒃᑯᒃᑐᑦ ᐱᖅᑯᓯᑐᖃᖅᑎᒍᑦ 
ᕿᓚᐅᔾᔭᓂᕐᒥᒃ ᓂᔾᔭᐅᓯᔭᕐᓂᕐᒥᓗ.  60−ᐅᔪᑦ ᓱᕈᓰᑦ, ᐊᒻᒪᓗᑦᑕᐅᖅ 
ᑕᑯᕋᕐᓈᑎᑦᑎᔩᑦ ᐃᓕᓐᓂᐊᖃᑕᐅᔪᓪᓗ, ᑲᑐᔾᔨᓚᐅᖅᑐᑦ ᑕᑯᕋᕐᓈᕐᕕᒻᒥ 
ᑕᑯᕋᕐᓈᖅᑎᑦᑎᓪᓗᑎᑦ.  250-ᐸᓘᔪᑦ ᐃᓄᐃᑦ ᑭᒃᑯᑐᐃᓐᓇᑦ 
ᑕᑯᓐᓈᕆᐊᖅᑐᓚᐅᖅᑐᑦ ᖁᔭᒋᔭᖃᖅᑐᑎᓪᓗ ᐊᔾᔨᒌᙱᑦᑐᓂᑦ 
ᐱᖅᑯᓯᑐᖃᖅᑎᒍᑦ ᐃᓄᐃᑦ ᕿᓚᐅᔾᔭᕈᓯᖏᓐᓂᑦ ᐊᒻᒪᓗ 
ᓂᔾᔭᐅᓯᔭᕐᓂᕐᒥᒃ ᓄᓇᕗᓕᒫᒦᙶᖅᑐᓂᑦ.

ᑎᑎᕋᖅᑕᒥᓂᐅᔪᑦ ᐊᑐᖅᑐᑎᑦ ᐊᔾᔨᒌᙱᑦᑐᕈᓘᔭᕐᓂᑦ 
ᐃᑲᔪᖅᑐᐃᔾᔪᑎᓂᑦ ᑐᓴᐅᑎᑎᒍᑦ
ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐃᓕᓐᓂᐊᑎᑦᑎᔩᑦ 
ᑲᑐᔾᔨᖃᑎᒌᖏᑦ ᓴᖅᑮᑎᑦᑎᓯᒪᕗᑦ ᐊᒥᓱᓂᑦ ᐅᖃᓕᒫᒐᕐᓂᒃ 
ᐃᓄᒃᑎᑐᑦ ᐃᓄᐃᓐᓇᑐᓪᓗ, ᑕᒪᐃᓐᓂ 5700−ᖑᓪᓗᑎᑦ ᐅᖃᓕᒫᒐᑦ 
ᑎᑎᕋᖅᑕᒥᓃᑦ.  ᑖᒃᑯᐊ ᐅᖃᓕᒫᒐᑦ ᐊᑐᕋᒃᓴᑦ ᑐᓂᐅᖅᑲᖅᑕᐅᓚᐅᖅᓯᒪᔪᑦ 
ᐃᓕᓐᓂᐊᕐᕕᓄᑦ ᐅᖃᓕᒫᒐᖃᕐᕕᓄᓪᓗ ᓄᓇᕗᒻᒥ.  ᓴᖅᑭᖅᑎᑕᐅᔪᑦ 
ᐊᑐᐃᓐᓇᐅᒪᒻᒥᔪᑦ ᖃᕋᓴᐅᔭᒃᑯᑦ ᖃᕋᓴᐅᔭᕋᓛᒃᑯᓪᓗ ᐱᔭᐅᔪᓐᓇᖅᑐᑎᑦ 
ᐅᖃᓕᒫᖅᑕᐅᔪᓐᓇᓂᐊᕐᒪᑕ ᐊᑭᖃᕋᑎᑦ.  ᐸᐃᑉᐹᖅᑎᒍᑦ ᐅᖃᓕᒫᒐᑦ 
ᑎᑭᓵᕆᔭᐅᔪᓐᓇᖅᑐᑦ ᐊᑭᖃᖅᑐᑎᑦ (http://nbes.ca/books/).

uu ᒥᖅᑯᓖᑦ ᖃᕆᐅᕐᒥᐅᑕᑦ.  ᐃᓄᒃᑎᑐᑦ ᐃᓄᐃᓐᓇᑐᓪᓗ ᐅᖃᓕᒫᒐᑦ 
ᐸᐃᑉᐹᖏᑦ ᑎᓯᔫᓪᓗᑎᑦ ᓱᕈᓯᓛᕐᓂᑦ ᐊᔾᔨᒌᙱᑦᑐᕈᓘᔭᕐᓂᑦ 
ᐳᐃᔨᓂᒃ ᐅᑭᐅᖅᑕᖅᑐᒦᑦᑐᓂᑦ ᐃᓕᓐᓂᐊᑎᑦᑎᔪᑦ.  800 
ᐅᖃᓕᒫᒐᑦ ᑎᑎᕋᖅᑕᒥᓂᐅᕗᑦ.  1 ᐃᓐᓇᑐᖃᖅ ᐊᒻᒪᓗ 5 ᐃᓄᐃᑦ 
ᐃᖅᑲᓇᐃᔮᖃᔪᔪᑦ ᐅᖃᓕᒫᒐᓕᐅᖅᑐᑎᑦ.

uu ᑕᐃᔅᓱᒪᓂᐊᓗᒃ, ᔪᒪᐃᓐ ᐊᕐᓇᒃᑕᐅᔪᕐᒧᑦ ᐅᖃᓕᒫᒐᓕᐊᒥᓂᖅ.  
ᐅᓐᓄᒃᑯᑦ ᓯᓂᓐᓂᐊᓕᖅᑎᓪᓗᒋᑦ ᐅᖃᓕᒫᖅᑕᐅᓲᖅ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᓱᕈᓯᕐᓂᑦ ᐱᖅᑯᓯᑐᖃᖅᑎᒍᑦ ᐅᓂᒃᑳᖅᑐᐊᓂᑦ 
ᐃᓕᓐᓂᐊᑎᑦᑎᒍᑎ ᐊᒻᒪᓗ ᐅᑭᐅᖅᑕᖅᑐᑐᖄᓗᖕᒥᒃ 
ᐊᑐᖅᑕᐅᕙᓚᐅᖅᓯᒪᔪᓂᒃ ᐅᖃᐅᓯᓕᒃ.  ᐅᖃᓕᒫᒐᕐᒥᒃ ᓱᕈᓰᑦ 
ᐃᓕᓐᓂᐊᖅᑎᑕᐅᒋᐊᙵᓂᐊᖅᑐᑦ ᐊᒥᓱᓂᑦ ᐱᒻᒪᕆᐅᔪᓂᑦ ᐃᓄᐃᑦ 
ᐃᓂᒃᑳᖅᑐᐊᖏᓐᓂᑦ.  800 ᐅᖃᓕᒫᒐᑦ ᑎᑎᕋᖅᑕᒥᓂᐅᕗᑦ.  
1 ᐃᓐᓇᑐᖃᖅ, 5 ᐃᓐᓇᐃᑦ, 3-ᓂᑦ ᓄᓇᓕᖕᓃᙶᖅᑐᑦ, 
ᐱᓕᕆᐊᕐᒥᒃ ᑲᒪᖃᑕᐅᔪᕗᑦ.

uu ᐊᒪᖅᑯᑦ ᓄᓈᑦ, ᓂᐅᓪ ᑯᕆᔅᑕᐳᕐ−ᒧᑦ ᐅᖃᓕᒫᒐᓕᐊᒥᓂᖅ.  
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᓕᒫᒐᖅ ᖁᑦᑎᓂᖅᐹᕐᒥᒃ ᐊᒻᒪᓗ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑕᐅᓲᖅ ᐊᔾᔨᙳᐊᖃᐅᕈᓘᔭᖅᑐᓂ 
ᑎᑎᖅᑐᒐᐅᔭᖅᓯᒪᔪᓂᑦ ᑐᙵᕕᖃᖅᑐᓂ ᐃᓄᐃᑦ ᐅᓂᒃᑳᖏᓐᓂᑦ ᒪᕐᕉᒃ 
ᓄᑲᕇᒃ ᐊᓯᐅᔪᒥᓂᐅᓪᓗᑎᑦ ᓯᑯᒥ ᐊᖑᓇᓱᑦᑎᓪᓗᒋᒃ.  ᑖᒃᑯᐊᒃ ᓄᑲᕇᒃ 
ᖃᐅᔾᔨᐊᓪᓚᑦᑐᒥᓂᐅᓪᓗᑎᒃ ᐃᑳᖅᑐᒥᓂᐅᒻᒪᑎᒃ ᕿᓚᒻᒧᑦ.  ᑖᓐᓇ 
ᐅᖃᓕᒫᒐᖅ ᓴᓇᔭᐅᓯᒪᔪᖅ ᐃᑲᔪᖅᑕᐅᖁᓪᓗᒋᑦ ᐃᓐᓇᐅᓂᖅᓴᐃᑦ 
ᐃᓕᓐᓂᐊᖅᑏᑦ ᑎᑎᖅᑲᖃᐅᕈᓘᔭᓗᐊᖅᑐᓂᒃ ᐅᖃᓕᒫᕈᒪᒐᔭᙱᑦᑐᓂᑦ 
ᐃᓄᒃᑎᑐᑦ ᐃᓄᐃᓐᓇᑐᓪᓗ.  800 ᐅᖃᓕᒫᒐᑦ ᑎᑎᕋᖅᑕᒥᓂᐅᕗᑦ.

uu ᐅᓂᒃᑳᖅᑎᒌᑦ: ᐅᑭᐅᖅᑕᖅᑐᒥ ᓯᓚᖓ ᐊᒻᒪᓗ ᓄᓇᕗᒻᒥ 
ᓱᕈᓯᖏᓐᓄᑦ ᑐᑭᓯᔭᐅᓂᖓ ᒪᓕᑦᑐᒍ ᓯᓚ ᖃᓄᐃᓐᓂᖓ.  
ᖃᐅᔨᓴᖅᑐᑦ ᐅᑭᐅᖅᑕᖅᑐᑉ ᓯᓚᖓᓂ ᐃᓄᐃᑦ ᓱᕈᓰᑦ ᑕᐅᑦᑐᖏᑦ 
ᑐᑭᓯᔭᖏᑦ ᒪᓕᑦᑐᒋᑦ.  ᓱᕈᓰᑦ ᓄᓇᕗᒻᒥ ᐃᑲᔪᖅᓯᒪᔪᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐅᓂᒃᑳᓕᐅᖅᓯᒪᓪᓗᑎᑦ ᑎᑎᖅᑐᒐᐅᔭᖅᓯᒪᓪᓗᑎᓪᓗ 
ᐱᓕᕆᐊᕆᔭᐅᔪᒪᓕᕐᓂᑯ ᓯᓚ ᐱᓪᓗᒍ ᐊᑐᖃᑦᑕᕐᓂᑯᒥᓂᖏᑦ.  800 
ᐅᖃᓕᒫᒐᑦ ᑎᑎᕋᖅᑕᒥᓂᐅᕗᑦ.  30−ᐅᔪᑦ ᑕᒪᐃᓐᓂ 35−ᓂᑦ 
ᐃᓄᖕᓂᑦ ᐃᖅᑲᓇᐃᔮᖃᓚᐅᖅᑐᑦ ᒪᒃᑯᑦᑐᑦ.  12-ᖑᔪᑦ ᓄᓇᓖᑦ 
ᐱᓕᕆᐊᕐᒥᒃ ᑲᒪᖃᑕᐅᔪᕗᑦ.

ᐅᑭᐅᖅᑕᖅᑐᒥ ᓯᓚᐅᑉ 
 ᖃᓄᐃᓐᓂᖓᓂᒃ ᐅᓂᒃᑳᕆᔭᐅᔪᑦ  
   ᓄᓇᕗᒻᒥ ᓱᕈᓯᖏᓐᓄᑦ

uu ᓈᓚᑉ ᒥᑦᓯᐊᖓ: ᐅᓂᒃᑳᑐᐊᖅ ᐃᓄᐃᑦ ᑎᒍᐊᕈᓯᖏᓐᓂᑦ 
(ᐃᓄᒃᑎᑐᑦ ᐃᓄᐃᓐᓇᖅᑐᓪᓗ), ᔨᐊᓂᐳ ᓄᐊᒧᑦ ᐅᖃᓕᒫᒐᓕᐊᒥᓂᖅ.  
ᑎᒍᒥᐊᕐᓂᖅ ᐃᓄᐃᑦ ᐃᓚᒌᓂᑦ − ᖃᐅᔨᒪᔭᐅᒻᒥᔪᖅ ᐃᓄᐃᑦ 
ᑎᒍᐊᕈᓯᖏᑦ−ᐊᔾᔨᐅᙱᑦᑐᖅ ᐊᒻᒪᓗ ᐱᖅᑯᓯᑐᖃᖅᑎᒍᑦ ᐃᓕᖅᑯᓯᖅ 
ᓄᓇᕗᒻᒥ.  ᐅᖃᓕᒫᒐᖅ ᐃᓄᒃᑎᑑᖓᔪᖅ ᐃᓄᐃᓐᓇᖅᑐᓪᓗ ᖃᓄᖅ 
ᓈᓚᒃᑯᒃ ᕿᐊᑦᓱᒃᑯᒃ ᓄᑲᕇᓕᕐᓂᒻᒪᖔᑎᒃ ᐃᓄᐃᑦ ᑎᒍᓯᐊᕈᓯᖏᑎᒍᑦ.  
800 ᐅᖃᓕᒫᒐᑦ ᑎᑎᕋᖅᑕᒥᓂᐅᕗᑦ.

uu ᐃᒡᓚᓇᖅᑐᑦ!, 10 ᐊᔾᔨᒌᙱᑦᑐᑦ ᑎᑎᕋᖅᑐᑦ.  ᐃᓄᒃᑎᑐᑦ 
ᐃᓄᐃᓐᓇᑐᓪᓗ ᐅᖃᓕᒫᒐᖅ ᐅᖃᐅᓯᖃᓗᐊᖅᑐᖅ 
ᑎᑦᑎᓇᖅᑐᓂᑦ ᐅᓂᒃᑳᑦᑐᐊᖏᓐᓂᑦ ᓄᓇᕗᒻᒥᐅᑦ.  ᐅᖃᓕᒫᒐᖅ 
ᓴᖅᑭᖅᑎᑕᐅᓚᐅᖅᓯᒪᔪᖅ ᐃᖅᑲᓇᐃᔭᖃᑎᒋᔭᐅᓪᓗᑎᑦ 
ᐃᓕᖅᑯᓯᓕᕆᔨᒃᑯᑦ.  500−ᖑᔪᑦ ᐅᖃᓕᒫᒐᑦ ᓴᖅᑭᖅᑎᑕᐅᓯᒪᕗᑦ.  
15 ᐃᓄᐃᑦ ᐃᓚᐅᖃᑕᐅᓚᐅᖅᑐᑦ ᐱᓕᕆᐊᕐᒥᒃ.  10 ᓄᓇᓖᑦ 
ᐱᓕᕆᐊᖃᖃᑕᐅᓚᐅᖅᑐᑦ.

uu ᓇᑦᑏᑦ ᑭᓱᑯᑦᑎᖏᑦ, ᓖᕕᑎ ᒪᐃᒃ ᐊᒻᒪᓗ ᐋᓐᓄᓘ ᒧᐊᕆᓴᓐᒧᑦ 
ᑎᑎᖃᖅᑕᒥᓂᖅ.  ᖃᐅᔨᓴᖅᑐᓕᕆᓂᕐᒧᑦ ᓂᕕᙵᒐᖅ 
ᐃᓕᓐᓂᐊᑎᑦᑎᔪᖅ ᐃᓕᓐᓂᐊᖅᑎᓂᑦ ᐃᓄᒃᑎᑐᑦ ᐃᓄᐃᓐᓇᑐᓪᓗ 
ᑕᐃᒎᓯᖏᓐᓂᑦ ᑭᓱᑯᑦᑎᖏᑕ ᓇᑦᑏᑦ.

ᓂᐊᖁᖅ
Niaquq 
Head

ᓯᒡᒍᒃ
Siggu
Snout

ᐅᒦᑦ
Umiit 

Whiskers ᕿᓯᒃ
Qisik 
Skin/furᐃᒡᒋᐊᖅ

Iggiaq 
Esophagus

ᐳᕙᐃᑦ
Puvait 
Lungs

ᑯᑮᑦ
Kukiit 
Claws

ᐆᒻᒪᑎᒃ
Uummatik
Heart

ᐊᕿᐊᕈᖅ
Aqiaruq

Stomach

ᓱᖓᖅ
Sungaq 

Gall Bladder

ᑲᓂᕙᐅᑎᒃ
Kanivautik 
Diaphragm

ᑎᖑ
Tingu 
Liver

ᐃᓇᓗᐊᑦ
Inaluat 

Intestines

ᐃᑎᖅ
Itiq 
Anus

ᓵᒥᓃᑦ
Saaminiit 
Front Ribs

ᑕᓕᕈᖅ
Taliruq 
Fore Flipper

ᐅᖅᓱᖅ
Uqsuq 
Fat

ᓯᖅᑯ
Siqqu
Back 
Flippers

ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᖅ ᑕᓱᖅᑕᐅᓂᖓ 
ᓴᙵᑦᑎᑕᐅᓂᖓᓗ ᖃᓄᖅᑑᕈᑎ ᕿᑎᕐᒥᐅᑦ ᑲᓇᓐᓇᖓᓂ (ᐃᑲᔪᖃᑎᒌᑦ, 
ᐃᖃᓗᒃᑑᑦᓯᐊᖅ).  ᑖᓐᓇ ᐱᓕᕆᐊᖅ ᐸᐸᑦᑎᓇᓱᐊᖅᑐᖅ ᐊᒻᒪᓗ 
ᐊᑐᕐᔫᒥᑎᑦᑎᓇᓱᐊᖅᑐᖅ ᓇᑦᑎᓕᖕᒥᐅᑦ ᐅᖃᐅᓯᖓᑎᒍᑦ ᑎᑎᕋᖅᑐᑎᑦ 
ᓴᖅᑭᑎᑦᑎᓪᓗᑎᓪᓗ ᐃᑲᔫᑎᒃᓴᓂᑦ ᐃᓕᓐᓂᐊᕈᑎᓂᑦ.  ᑕᓪᓕᒪᑦ ᐃᓐᓇᑐᖃᐃ 
ᑯᒑᕐᔪᖕᒥ, ᐅᖅᓱᖅᑑᕐᒥ, ᐊᒻᒪᓗ ᑕᓗᕐᔪᐊᕐᒥ ᐱᓕᕆᐊᖃᖃᑕᐅᓚᐅᖅᑐᑦ.  
ᐊᔾᔨᖏᑦ ᑕᒪᐃᓐᓂ ᐃᓕᓐᓂᐊᕈᑎᒃᓴᑦ ᐋᖅᑭᓱᖅᑕᒥᓃᑦ ᑖᒃᑯᑎᒎᓇ 
ᑐᓂᐅᖅᑲᐃᕕᐅᔪᕗᑦ ᐅᖃᓕᒫᒐᕐᓂᑦ ᓄᓇᓕᖏᓐᓄᑦ. 

uu ᐃᒍᐊᖅᓱᖅᑎ: ᓇᑦᑎᓕᖕᒥᐅᑐᑦ ᑭᑦᖏᒃᕼᐊᐅᑎᑦ, ᑭᖑᓪᓕᕐᒥ 
ᑎᑎᕋᖅᑕᐅᓯᒪᔪᑦ, ᓇᑦᑎᓕᖕᒥᐅᑦ ᑐᑭᖏᓐᓂᑦ ᐅᖃᐅᓯᖏᑦ (1000 
ᐊᔾᔨᖏᑦ ᓴᖅᑭᖅᑎᑕᒥᓃᑦ).  ᑕᒪᒃᑯᐊ ᐱᓕᕆᐊᕆᔭᐅᖏᓐᓇᕐᒪᑕ 
ᓇᑦᑎᓕᖕᒥᐅᑦ ᐅᖃᐅᓯᖏᑦ ᑕᐃᒎᓰᑦ ᓄᐊᑕᐅᓯᒪᔪᑦ ᐃᑲᔪᖅᑎᒌᑦ 
ᐱᓕᕆᐊᕆᔭᐅᓪᓗᓂ.  ᐅᓪᓗᒥᐅᔪᖅ, ᑕᒪᒃᑯᐊ ᖃᐅᔨᓴᖅᑕᐅᔪᑦ 
ᓇᓂᓯᓪᓗᑎᑦ ᐃᓚᑰᓂᖏᓐᓂᑦ.  ᐃᖅᑲᓇᐃᔭᖃᑎᖃᖅᑎᓪᓗᒋᑦ 
ᐃᓐᓇᑐᖃᕐᓂᑦ ᓂᐱᓕᐅᖅᑐᑎᑦ ᐅᓂᒃᑳᖅᑐᐊᓂᑦ, 
ᓇᓗᓇᐃᖅᓯᕙᓪᓕᐊᔪᑦ ᐃᓚᓯᕙᓪᓕᐊᔪᓪᓗ ᐅᖃᐅᓯᕐᓂᑦ ᐅᓂᒃᑳᖅᑐᐊᑦ 
ᓂᐱᓕᐅᖅᑕᐅᓯᒪᓂᖏᓐᓂᑦ.

uu ᐃᓄᐃᑦ ᐅᖃᐅᕼᐃᖏᑦ: ᓇᑦᑎᓕᖕᒥᐅᑐᑦ, ᑭᖑᓪᓕᕐᒥ 
ᑎᑎᕋᖅᑕᐅᓯᒪᔪᑦ, ᓇᑦᑎᓕᖕᒥᐅᑦ ᑐᑭᖏᓐᓂᑦ ᐅᖃᐅᓯᖏᑦ (1000 
ᐊᔾᔨᖏᑦ ᓴᖅᑭᖅᑎᑕᒥᓃᑦ).  ᑕᒪᒃᑯᐊ ᐱᓕᕆᐊᕆᔭᐅᖏᓐᓇᕐᒪᑕ 
ᓇᑦᑎᓕᖕᒥᐅᑦ ᐅᖃᐅᓯᖏᑦ ᑕᐃᒎᓰᑦ ᓄᐊᑕᐅᓯᒪᔪᑦ ᐃᑲᔪᖅᑎᒌᑦ 
ᐱᓕᕆᐊᕆᔭᐅᓪᓗᓂ.  ᐅᓪᓗᒥᐅᔪᖅ, ᑕᒪᒃᑯᐊ ᖃᐅᔨᓴᖅᑕᐅᔪᑦ 
ᓇᓂᓯᓪᓗᑎᑦ ᐃᓚᑰᓂᖏᓐᓂᑦ.  ᐃᖅᑲᓇᐃᔭᖃᑎᖃᖅᑎᓪᓗᒋᑦ 
ᐃᓐᓇᑐᖃᕐᓂᑦ ᓂᐱᓕᐅᖅᑐᑎᑦ ᐅᓂᒃᑳᖅᑐᐊᓂᑦ, 
ᓇᓗᓇᐃᖅᓯᕙᓪᓕᐊᔪᑦ ᐃᓚᓯᕙᓪᓕᐊᔪᓪᓗ ᐅᖃᐅᓯᕐᓂᑦ ᐅᓂᒃᑳᖅᑐᐊᑦ 
ᓂᐱᓕᐅᖅᑕᐅᓯᒪᓂᖏᓐᓂᑦ.

uu ᐃᓂᒃᓴᐃ’ᓄᑦ ᐊᕕᖅᑐᕐᓗᒋᑦ ᒪᑭᑦᑕᐅᑏᑦ ᐱᙳᐊᑦ ᐋᖅᑭᓱᖅᑕᐅᓯᒪᔪᑦ 
ᐃᑲᔪᖅᑕᐅᖁᓪᓗᒋᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐃᓕᓐᓂᐊᖅᑏᑦ 
ᐅᖃᕆᐅᖅᓴᖁᓪᓗᒋᑦ.  ᐱᙳᐊᖅᑐᑦ ᐊᐱᔭᐅᓲᒃ ᑕᒪᒃᑮᒃ ᐊᐱᖅᑯᑎᓂᑦ 
ᐊᒻᒪᓗ ᑭᐅᖃᑦᑕᖅᑐᑎᑦ ᐊᑐᕐᓗᑎᑦ ᑕᐃᒎᓯᖏᓐᓂᑦ ᐊᒻᒪᓗ 
ᐅᖃᐅᓯᑉ ᐃᓱᖏᓐᓃᑦᑐᓂᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ (250 
ᐊᔾᔨᖏᑦ ᑎᑎᕋᖅᑕᒥᓂᐅᕗᑦ).

uu ᐱᐊᓐᓇᒃ ᐊᑐᖅᑕᐅᔪᒪᓛᖑᓲᖅ ᐱᙳᐊᒐᖅ ᒪᑭᑦᑕᐅᑏᑦ 52−
ᖑᑎᓪᓗᑎᑦ ᓈᓴᐅᑎᓖᑦ ᒪᕐᕉᖕᓂᒃ ᖁᓕᓄᑦ ᑎᑎᕋᖅᓯᒪᔭᐅᓪᓗᑎᒃ 
ᑕᒪᒃᑭᑎᒍᑦ ᖃᓂᐅᔮᖅᐸᐃᑎᑐᑦ ᐊᒻᒪᓗ ᖃᓕᐅᔮᖅᐸᐃᑎᑐᑦ.  ᐊᒥᓱᑦ 
ᓱᕈᓰᑦ ᒪᑭᑦᑕᐅᑎᖏᑦ ᐱᙳᐊᒐᑦ ᐱᙳᐊᖅᑕᐅᔪᓐᓇᖅᑐᑦ ᑖᒃᑯᐊ 
ᐊᑐᖅᑕᐅᓗᑎᑦ, ᐃᓕᓐᓂᐊᑎᑦᑎᓯᓐᓈᕈᑕᐅᓪᓗᑎᑦ ᐊᒻᒪᓗ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐊᑐᖅᑕᐅᓗᑎᑦ ᐃᓕᓐᓂᐊᖅᑎᓄᑦ, ᐃᓚᒌᓄᑦ ᐊᒻᒪᓗ 
ᐱᖃᑎᒌᓄᑦ (250 ᑎᑎᕋᖅᑕᒥᓂᐅᕗᑦ). 

uu ᐅᕝᕙ ᐅᖃᓕᒫᒐᖅ ᐱᔭᕆᐊᑭᑦᑑᑎᑕᐅᓇᓱᐊᖅᑐᖅ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᖏᑦ ᐊᑐᖅᑕᐅᓪᓗᑎᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᓱᕈᓯᕋᓛᖑᓂᖅᓴᑦ ᑕᐃᒎᓯᕐᓂᒃ 
ᐊᑐᓕᖅᑭᑦᑖᑎᑦᑎᓲᖑᓪᓗᑎᑦ ᐊᒻᒪᓗ ᓂᕆᐅᒋᔭᐅᔪᑦ ᓴᖅᑭᖃᑦᑕᖅᑐᑎᑦ.  
12-ᓂᑦ ᐅᖃᓪᓚᒍᓐᓇᙳᐊᖅᑐᓂᑦ ᐅᑭᐅᖅᑕᖅᑐᒥ ᐆᒪᔪᕐᓂᑦ 
ᑕᑯᒃᓴᐅᑎᑦᑎᔪᑦ ᐃᓕᓐᓂᐊᕈᑕᐅᓂᐊᕐᒪᑕ ᐱᔭᕆᐊᑭᑦᑐᓂᑦ ᑕᐃᒎᓯᕐᓂᑦ.  
ᐃᓄᒃᑎᑐᑦ ᖃᓂᐅᔮᖅᐸᐃᑎᑑᖓᔪᑦ ᐊᒻᒪᓗ ᖃᓕᐅᔮᖅᐸᐃᑎᑐᑎᑦ 
(250 ᑎᑎᕋᖅᑕᒥᓂᐅᕗᑦ). 

ᐃᑲᔪᖅᑐᐃᓂᖅ ᐃᓄᐃᑦ ᐊᖓᔪᖅᑳᕆᔭᐅᔪᓂᑦ ᐃᓚᒌᓂᓪᓗ 
(ᓄᓇᕗᒻᒥ ᐅᖃᓕᒫᕆᐅᖅᓴᑎᑦᑎᓂᕐᒧᑦ ᑲᑎᒪᔨᖏᑦ, ᐃᖃᓗᒃᑑᑦᓯᐊᖅ).  
ᐃᓕᓐᓂᐊᑎᑦᑎᔨᑉ ᒪᓕᒐᒃᓴᖏᑦ ᓄᓇᓕᓐᓂ ᐱᓕᕆᐊᓂᑦ ᐊᐅᓚᑦᑎᔨᓄᑦ 
ᐋᖅᑭᓱᖅᑕᒥᓂᐅᕗᑦ ᐃᑲᔪᖅᑕᐅᖁᓪᓗᒋᑦ ᐃᓛᒃᑰᖓᓗᐊᖅᑐᑦ 
ᐊᖓᔪᖅᑳᕆᔭᐅᔪᑦ ᐃᓅᖃᑎᖃᑦᑎᐊᓂᖅᓴᐅᖃᑦᑕᓂᐊᕐᒪᑕ, 
ᐃᓱᒪᒍᓐᓇᓯᑦᑎᐊᕐᓂᐊᕐᒪᑕᓗ ᖃᓄᐃᑦᑕᐃᓕᓂᖅᓴᐅᓗᑎᓪᓗ ᕿᑐᕐᖓᖏᑦ.  
ᓄᓇᕗᒻᒥ ᐃᓐᓇᑐᖃᐃᑦ ᐃᓐᓇᐃᓪᓗ ᐊᐱᖅᓱᖅᑕᒥᓂᐅᕗᑦ ᐅᖃᓕᒫᒐᑦ 
ᓈᒻᒪᔾᔫᒥᓂᐊᕐᒪᑕ ᐊᒻᒪᓗ ᐃᓕᖅᑯᓯᖏᑦ ᐅᖃᐅᓯᖏᑦ ᒪᓕᓪᓗᒋᑦ 
ᐊᑐᖅᑕᐅᒍᓐᓇᑦᑎᐊᕐᓂᐊᕐᒪᑕ.  500 ᑎᑎᕋᖅᑕᒥᓂᐅᕗᑦ ᐃᓄᒃᑎᑐᑦ ᐊᒻᒪᓗ 
200 ᐊᒥᓱᓕᐅᖅᑕᐅᓯᒪᓪᓗᑎᑦ ᐃᓄᐃᓐᓇᖅᑐᓐ.

ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᖅᑐᑎᑦ ᑕᑯᓐᓇᒐᒃᓴᓕᐅᕐᓂᖅ (ᐃᓄᐃᑦ 
ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ, ᐃᖃᓗᐃᑦ).  13 ᑭᖑᓕᕇᑦ ᐃᓪᓕᓂᖅ 
ᐊᒻᒪᓗ 13 ᑭᖑᓕᕇᑦ ᑕᑯᓐᓇᒐᒃᓴᑦ ᓂᕿᑦᓯᐊᑦ ᑕᑯᓐᓇᒐᒃᓴᓕᐊᖑᓯᒪᕗᑦ 
ᐃᓄᒃᑎᑑᖅᑐᑎᑦ (ᖃᓪᓗᓈᑎᑑᖓᔪᓂᑦ ᑎᑎᕋᖅᓯᒪᔪᖃᐅᖅᑐᓂ) ᐊᒻᒪᓗ 
ᓴᖅᑭᔮᖅᑎᑕᐅᓲᑦ ᓄᓇᖃᖅᑳᖅᓯᒪᔪᑦ ᑕᑯᓐᓇᒐᒃᓴᓕᕆᔨᖏᑎᒍᑦ (APTN).

uu ᐃᓪᓕᓂᖅ ᑕᑯᓐᓇᒐᒃᓴᑦ; ᐲᑕ ᐸᓂᐊᖅ, ᐃᐅᓪᑯ ᐊᖑᑎᕐᔪᐊᖅ, ᒫᑕᓖ 
ᐃᕙᓗᒃ, ᑖᒪᔅ ᑯᑉᓗ, ᐃᓚᐃᔾᔭ ᐃᕙᓗᐊᕐᔪᒃ, ᐳᔾᔫᑦ ᑯᓱᒐᖅ, ᐲᑕ 
ᑖᐸᑕᐃ, ᔫᓕ ᐆᕆᓇ, ᕚᕝ ᑯᓈᓇ, ᒥᐊᕆᐊᒻ ᐊᒡᓗᒃᑲᖅ, ᐋᓐᓄᓘ ᖄᐱᒃ, 
ᒪᐃᒃ ᒑᑦᓄᕐ, ᔮᓂ ᒪᐃᒃ.

uu ᓂᕿᑦᓯᐊᑦ ᑕᑯᓐᓇᒐᒃᓴᑦ; ᐃᒐᒃᑯᑦ ᐆᑕᐅᓯᒪᔪᑦ ᐃᖃᓗᒃ, 
ᓵᑦᑐᔭᖅᑕᐅᓯᒪᔪᑦ ᑐᒃᑐᒥᓃᑦ ᓰᓯᓖ, ᓯᓚᒥ ᐃᒐᒃᑯᑦ ᐆᑕᐅᓯᒪᔪᑦ 
ᓂᕐᓖᑦ, ᐊᖏᕐᕋᒥ ᓴᓇᔭᐅᓯᒪᔪᑦ ᐅᒥᒃᒪᒃ ᐲᔾᔭ, ᐅᓲᔭᑦ ᐃᓇᓗᐊᖑᔭᑦ 
& ᑯᔾᔭᑎᒃᓯᒪᔪᖅ ᑲᐃᒃ, ᑐᒃᑐᒥᓂᓕᒃ ᑲᑎᖅᓱᖅᓯᒪᔪᖃᐅᖅᑐᓂ 
ᑭᓱᕈᓘᔭᕐᓂᑦ ᐆᓇᖅᑐᑦ, ᓂᐊᖅᑲᐅᔭᑦ ᐊᖏᕐᕋᒥ ᓴᓇᔭᐅᓯᒪᔪᑦ, ᑐᒃᑐᒥᓃᑦ 
ᓵᑦᑐᔭᖅᑕᐅᓯᒪᔪᑦ, ᑲᐅᒥᓂᖅ ᖃᔪᓕᐊᕆᔭᐅᓯᒪᔪᑦ & ᑕᖅᑑᔭᑦ ᑲᑎᖅᓱᒐᑦ 
ᐃᖑᑕᐅᓯᒪᓪᓗᑎᑦ, ᑐᒃᑐᒥᓃᑦ ᐃᓚᖃᐅᖅᑐᑦ ᐆᔪᑦ, ᓯᓚᒥ ᐆᑕᐅᓯᒪᔪᑦ 
ᐃᖃᓗᒃ, ᐅᒥᖕᒪᑦ ᓂᕿᖏᑦ ᒪᒪᖅᑐᓕᖅᓯᒪᔭᐅᓪᓗᑎᑦ, ᐊᒻᒨᒪᔪᑦ 
ᖃᔪᓕᐊᕆᔭᐅᔪᑦ ᐊᒻᒪᓗ ᒪᓐᓃᑦ ᐃᑭᐊᕐᒥᓖᑦ. 

ᑕᑯᒋᓇᐃ ᓱᕈᓰᑦ ᑕᑯᓐᓇᒐᒃᓴᖏᑦ (ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ 
ᑎᒥᖓ, ᐃᖃᓗᐃᑦ).  ᐱᓕᕆᐊᖅ ᓴᖅᑮᑎᑦᑎᓇᓱᐊᕐᓂᐊᔪᔪᑦ ᓱᕈᓰᑦ 
ᑕᑯᓐᓇᒐᒃᓴᖏᓐᓂᑦ ᑕᑯᒋᓇᐃ.  ᑕᑯᒋᓇᐃ ᐊᑐᓲᑦ ᐃᓄᙳᐊᓂᑦ, 
ᐅᓂᒃᑳᖅᑐᐊᓂᑦ ᑎᑎᖅᑐᒐᐅᔭᖅᓯᒪᔪᓂᑦ, ᐊᔪᖅᑕᐅᙱᑦᑐᓂᑦ 
ᐱᙳᐊᕈᓯᕐᓂᓗ ᑕᑯᒃᓴᐅᑎᑦᑎᓪᓗᑎᑦ ᑭᐱᙳᐃᔭᖅᑎᑕᐅᓪᓗᑎᑦ 
ᐃᓕᓐᓂᐊᖅᑎᑕᐅᓪᓗᑎᓪᓗ ᓱᕈᓰᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  ᑕᑯᒋᓇᐃ 
ᑕᑯᒃᓴᐅᑎᑦᑎᔪᖅ ᓱᕈᓯᕐᓂᑦ ᓇᒥᕈᓘᔮᓗᒃ ᐊᕕᑦᑐᖅᓯᒪᔪᖏᓐᓂ ᓄᓇᕗᒻᒥ. 

uu ᑕᑯᒋᓇᐃ ᑕᑯᓐᓇᒐᒃᓴᖏᑦ: ᐅᓪᓛᕈᕐᒥᑕᖅᑎᓪᓗᒍ 
ᓂᖏᐅᖅ, ᐅᑎᕐᓗᓂ ᑯᐊᓂ, ᕿᓄᐃᓵᕐᓂᖅ, ᐅᖃᕐᓗᑎᑦ 
ᑭᓱᓂᑦ ᐃᑉᐱᓐᓂᐊᒻᒪᖔᖅᐱᑦ, ᑲᑐᔾᔨᓂᖅ, ᐱᖃᓐᓇᕆᓛᕋ, 
ᓯᓐᓇᑦᑐᐊᑦ, ᔮᓂᑉ ᓴᓇᐅᒐᖏᑦ, ᑕᑯᒃᓴᐅᑎᑦᑎᓚᐅᕐᒥᑕ, 
ᐅᓂᒃᑳᕐᓇᖅ ᐅᓪᓗᖓ, ᓯᓚᓗᑦᑎᓪᓗᒍ ᐊᓕᐊᓇᐃᑦᑐᑦ, ᐳᒃᑭᑉ 
ᐆᒪᔪᖅᐸᐅᔭᕐᓂᑦ ᓇᓂᓯᓇᓱᐊᕐᓂᖓ. 

uu ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓᑕ ᑐᖅᑯᖅᑕᐅᓯᒪᔪᑦ 
− ᖃᕋᓴᐅᔭᕐᒨᖅᑲᖅᑕᐅᓂᖏᑦ ᓄᐊᑕᐅᓯᒪᔪᑦ (ᐃᓄᐃᑦ 
ᑕᑯᓐᓇᒐᒃᓴᓕᕆᔨᒃᑯᑦ ᑎᒥᖓ, ᐃᖃᓗᐃᑦ).  ᑕᒪᐃᓐᓂ 333 
ᑕᕐᕆᔮᒃᓴᓕᐊᕆᔭᐅᓯᒪᔪᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᖃᕋᓴᐅᔭᕐᒧᑦ 
ᑐᖅᑯᖅᑕᐅᓯᒪᔪᑦ ᐸᐸᑕᐅᓂᐊᕐᒪᑕ ᕿᒥᕐᕈᔭᐅᔪᓐᓇᕐᓗᑎᓪᓗ ᐃᓄᓐᓄᑦ 
ᐅᓪᓗᒥᐅᔪᖅ ᐊᒻᒪᓗ ᓯᕗᓂᒃᓴᒥ

uu ᓂᔾᔭᐅᓯᔭᖅᑐᑦ ᑕᕐᕆᔮᒃᓴᓕᐊᕆᔭᐅᔪᑦ − (ᔅᑕᐃᓯ ᐊᒡᓗᒃ ᒪᒃᑖᓄᓪᑦ, 
ᐃᖃᓗᐃᑦ).  ᒪᕐᕉᒃ ᓂᔾᔭᐅᓯᔭᖅᑎᓪᓗᒋᑦ ᑕᕐᕆᔮᒃᓴᓕᐊᕆᔭᐅᓯᒪᔫᒃ 
ᐊᒻᒪᓗ ᖃᕋᓴᐅᔭᒃᑯᑦ ᑕᑯᔭᒻᒪᕆᐅᕙᑦᑐᑎᑦ ᐃᓅᖃᑎᒌᒍᓐᓇᐅᑎᑎᒍᑦ, 
ᐱᖃᓯᐅᔾᔭᐅᓪᓗᓂ ᒪᒪᖅᑐᖅ ᐃᙱᖅᑕᐅᔪᖅ ᐸᐃᒡᒑᓚᖃᐅᑎᓄᑦ, 
ᐊᒻᒪᓗ ᖃᐅᒻᒪᕆᐊᖅ ᑐᕋᐃᑖᑉᔅ−ᒃᑯᓐᓄᑦ ᐃᙱᖅᑕᐅᔪᖅ.  ᖃᕋᓴᐅᔭᒃᑯᑦ 
ᑕᕐᕆᔮᒃᓴᓂᑦ ᑕᑯᓐᓈᕐᕕᖓᒍᑦ ᑭᓯᐊᓂ, ᑕᕐᕆᔮᒃᓴᓕᐊᕆᔭᐅᓯᒪᔪᑐᖃᐃᑦ 
ᑕᑯᓂᐊᖅᑕᐅᓯᒪᕗᑦ 20,000−ᕌᖅᑎᐅᓗᐊᖅᑐᖅ ᐃᓄᖕᓄᑦ.  ᐱᓕᕆᐊᖅ 
ᑲᑎᑎᑦᑎᓚᐅᖅᓯᒪᔪᖅ ᐱᖓᓲᔪᖅᑐᓂᑦ ᑕᕐᕆᔮᒃᓴᓕᐅᖅᑎᓂᑦ ᐊᒻᒪᓗ 
ᐊᒥᓱᓂᑦ ᓂᔾᔭᐅᓯᔭᖅᑎᓂᑦ ᐃᖅᑲᓇᐃᔭᖃᑎᒌᑦᑐᒥᓂᐅᓪᓗᑎᑦ 

ᐊᑐᕐᔫᒥᑎᑦᑎᓇᓱᐊᖅᑐᑎᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐊᒻᒪᓗ ᓂᔾᔭᐅᓯᔭᕐᓂᕐᒥᒃ ᐊᓕᐊᓇᐃᑦᑐᒥᒃ ᐊᒻᒪᓗ ᐊᑐᖅᑐᑎᑦ 
ᑕᑯᓐᓇᒐᒃᓴᓕᕆᔨᒃᑯᓐᓂᑦ ᑕᑯᕋᕐᓈᑎᑦᑎᔨᒃᑯᓐᓂᓗ ᒪᒃᑯᑦᑐᓄᑦ, 
ᐱᖃᓯᐅᔾᔭᐅᓪᓗᑎᑦ ᐃᓐᓇᑐᖃᐃᑦ.

uu ᐱᑦᖁᕼᐃᕋᓗᐊᕗᑦ ᐳᐃᒡᓕᒪᓂᖑᖏᑎᖑᑲᒥᑎ: ᐱᖅᑯᓯᕗᑦ 
ᐳᐃᒍᔾᔮᙱᑕᕗᑦ (ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᔨᖏᑦ, 
ᐃᖃᓗᒃᑑᑦᓯᐊᖅ) − ᐱᓕᕆᐊᖃᖅᑎᓪᓗᒋᑦ ᑕᑯᓐᓇᒐᒃᓴᓕᐅᖅᓯᒪᔪᔪᑦ 
ᐃᓄᐃᓐᓇᐃᑦ ᐱᖅᑯᓯᑐᖃᖏᑕ ᖃᐅᔨᒪᔭᖏᓐᓂᑦ ᐊᒻᒪᓗ 
ᐊᑐᖃᑦᑕᕐᓂᑯᒥᓂᖏᓐᓂᑦ ᐅᖃᓪᓚᑦᑐᑦ ᑕᕐᕆᔮᒃᓴᓕᐊᕆᔭᐅᓪᓗᑎᑦ 
ᐃᓄᐃᓐᓇᖅᑐᓐ.  6 ᐃᓐᓇᑐᖃᐃᑦ 3−ᓂᑦ ᐃᓄᐃᓐᓇᐃᑦ ᓄᓇᖏᓐᓂᑦ 
ᕗᕆᑎᔅ ᑕᑯᔭᒐᖃᕐᕕᖓᓄᑦ ᐊᐅᓪᓚᓚᐅᖅᓯᒪᔪᑦ ᓚᓐᑕᓐ−
ᒧᑦ ᖃᐅᔨᓴᕆᐊᖅᑐᖅᑐᑎᑦ, ᐅᖃᐅᓯᒃᓴᖃᕐᕕᖃᕆᐊᖅᑐᖅᑐᑎᑦ 
ᐊᒻᒪᓗ ᑕᓱᐃᓪᓗᑎᑦ ᑕᐃᒎᓯᕐᓂᑦ ᐊᒻᒪᓗ ᖃᐅᔨᒪᔭᐅᔪᓂᑦ 
ᐊᓐᓄᕌᓕᐊᕆᔭᐅᓯᒪᔪᑐᖃᕐᓂᒃ ᐃᓄᐃᓐᓇᕐᓄᑦ.  ᓂᕈᐊᖅᑕᐅᓯᒪᔪᑦ 
ᑕᕐᕆᔮᒃᓴᓕᐊᒥᓃᑦ ᐊᑐᐃᓐᓇᐅᒪᔪᑦ ᐃᑭᑭᐊᖅᑭᕕᒃᑯᑦ.  ᑕᒪᐃᓐᓂ 
ᑕᕐᕆᔮᒃᓴᓕᐊᒥᓃᑦ ᐊᒥᓱᓕᐅᖅᑕᐅᔪᕗᑦ 100−ᓄᑦ ᕿᕐᓕᖅᑐᑦ 
ᑕᕐᕆᔮᒃᓴᓄᑦ, ᐊᒻᒪᓗ ᑐᓂᐅᖅᑲᖅᑕᐅᓪᓗᑎᑦ ᓄᓇᓕᓐᓂ 
ᐅᖃᓕᒫᒐᖃᕐᕕᖏᓐᓄᑦ ᐃᖃᓗᒃᑑᑦᓯᐊᕐᒥ, ᖁᕐᓗᖅᑐᒥ, ᐊᒻᒪᓗ 
ᐅᓗᒃᓴᖅᑑᕐᒥ.  ᐊᒥᓱᓕᐅᕆᔪᓐᓇᕐᒥᔪᑦ ᑐᒃᓯᕋᕐᕕᐅᒍᑎᑦ.

uu ᓇᑦᑎᓕᖕᒥᐅᑎᑐᑦ ᕿᓚᐅᔾᔭᖅᑐᑦ ᐱᓯᖏᑦ ᐱᓕᕆᐊᖅ  
(ᕿᑎᕐᒥᐅᑦ ᐱᖅᑯᓯᑐᖃᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ)  
ᖃᐅᔨᓴᖅᑎᐅᔫᒃ ᑎᐊᑦ ᔅᑐᕋᐅᔅ ᐊᒻᒪᓗ ᓇᐃᐅᒥ ᑲᓪᓂᑦᔅᑭ 
ᖃᐅᔨᓴᓚᐅᖅᓯᒪᕘᒃ ᑲᓇᑕᒥ ᑕᑯᔭᒐᖃᕐᕕᕐᔪᐊᕐᒥ ᐊᒻᒪᓗ ᑲᓇᑕᒥ 
ᑐᖅᑯᐃᕕᖓ ᓇᓗᓇᐃᖅᓯᓇᓱᐊᖅᑐᑎᒃ ᐱᓯᑐᖃᕐᓂᑦ ᓇᑦᑎᓕᖕᒥ.  
30 ᐱᔭᕇᖅᓯᒪᔪᑦ ᕿᓚᐅᔾᔭᖅᑐᑎᑦ ᐱᓯᖏᑦ ᓄᑦᑎᓕᖕᒥᐅᑎᑐᑦ 
ᓂᐱᓕᐊᖑᓐᓂᖅᐳᑦ ᑐᓂᐅᖅᑲᖅᑕᐅᓪᓗᑎᓪᓗ ᐅᖅᓱᖅᑑᕐᒧᑦ, 
ᑯᒑᕐᔪᖕᒧᑦ, ᐊᒻᒪᓗ ᑕᓗᕐᔪᐊᕐᒧᑦ.  25-ᖑᔪᑦ ᐃᓐᓇᑐᖃᐃᑦ 
ᐃᓚᐅᖃᑕᐅᔪᕗᑦ ᐱᓕᕆᐊᕐᒥ. 

The Art of Inuinnait  
Drum Dancing

uu ᓂᐱᕗᑦ ᓄᓇᑦᑎᓐᓂ: ᓂᐱᕗᑦ ᓄᓇᑦᑎᓐᓂ  
(ᓄᓇᕗᒻᒥ ᐃᓛᒃᑰᖓᔪᑦ ᑕᑯᓐᓇᒐᒃᓴᓕᕆᔨᒃᑯᑦ, ᐃᒡᓗᓕᒃ).  
ᐃᓱᒪ ᑕᑯᓐᓇᒐᒃᓴᓕᕆᔨᖏᑦ ᖃᕋᓴᐅᔭᒃᑯᑦ ᓄᓇᖃᖅᑳᖅᓯᒪᔪᑦ  
(www.isuma.tv/DID) ᓴᖅᑭᖅᑎᑕᐅᓚᐅᖅᓯᒪᕗᖅ ᒪᐃᖑᑎᓪᓗᒍ 
ᐃᓄᖕᓄᑦ ᑕᕐᕆᔮᒃᓴᓕᐅᖅᑎᒧᑦ ᔭᑲᕋᐃᔭᔅ ᑯᓄᒃ.  ᐃᑭᐊᖅᑭᕕᒃ 
ᑕᑯᒃᓴᐅᑎᑦᑎᓚᐅᖅᑐᖅ ᐃᕐᖐᓐᓇᖅ 22 ᐅᖄᓚᔪᓐᓇᖅᑐᑎᑦ 
ᓈᓚᐅᑎᒃᑯ,ᑦ ᐊᑐᖅᑐᑎᑦ ᖃᕋᓴᐅᔭᒃᑯᑦ ᐃᕐᖐᓐᓇᖅ 
ᑕᐅᑐᖃᑦᑕᐅᑎᓪᓗᑎᑦ ᔅᑲᐃᑉ ᐊᒻᒪᓗ ᓄᐊᑦᑎᔪᒥᓂᐅᓪᓗᑎ 59−ᓂᑦ 
ᐅᖃᐅᓯᖃᖅᑐᓂᑦ ᐃᓐᓇᑐᖃᐃᑦ ᒪᒃᑯᑦᑐᓂᓪᓗ ᐊᕕᑦᑐᖅᓯᒪᔪᓂ 
ᓄᓇᓕᖁᑎᖏᓐᓂ ᓂᓪᓕᐊᖁᔭᐅᓪᓗᑎᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᕿᑭᖅᑖᓗᑉ ᐅᔭᕋᓐᓂᐊᕐᕕᖓ ᐱᓪᓗᒍ.  ᑭᒃᑯᑐᐃᓐᓇᐃᑦ 
ᑲᑎᒪᑎᑕᐅᓚᐅᖅᓯᒪᔪᑦ ᔪᓚᐃ 16-28 ᐃᒡᓗᓕᖕᒥ ᐊᒻᒪᓗ ᒥᑦᑎᒪᑕᓕᖕᒥ 
ᖃᕋᓴᐅᔭᒃᑯᑦ ᑕᒪᐃᓐᓄᑦ ᓄᓇᕗᑉ ᓄᓇᓕᓕᒫᖏᓐᓄᑦ ᓄᓇᕐᔪᐊᒥᓪᓗ.  
ᐃᒡᓗᓕᖕᒥ ᓄᓇᓕᓐᓂ ᓈᓚᐅᑎᖃᕐᕕᖓ ᒫᓐᓇᐅᔪᖅ ᖃᕋᓴᐅᔭᒃᑯᑦ 
ᐊᑐᐃᓐᓇᐅᒪᓕᖅᑐᖅ, ᐊᒻᒪᓗ ᓈᓚᒃᑕᐅᔪᓐᓇᓲᖑᓪᓗᑎᑦ ᐃᒪᓐᓇᐸᓗᒃ 
20 ᐃᑲᕐᕋᑦ ᐱᓇᓱᐊᕈᓯᑕᒫᑦ ᐃᓄᒃᑎᑑᖅᑐᑎᑦ ᓈᓚᐅᑎᒃᑯᑦ.

uu ᐃᓄᒃᑎᑐᑦ ᐅᖃᐅᓯᖅ ᐸᐸᑕᐅᓂᖓᑕ ᐱᓕᕆᐊᖓ (ᐋᓕᕗᕐ ᕋᐃᔭᓐ, 
ᐸᖕᓂᖅᑑᖅ) − ᐊᑐᖅᑕᐅᒃᑲᖅᑎᑕᐅᓇᓱᐊᖅᑐᖅ ᐃᓕᓐᓂᐊᓕᓵᖅᑐᓄᑦ 
ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓄᓪᓗ, ᐃᙱᕐᓗᓂ ᐃᓕᓴᓗᓂ ᐅᖃᐅᓯᕐᒥᒃ 
ᐊᓕᐊᓇᐃᑦᑑᕗᖅ ᐅᖃᐅᓯᕐᒥᒃ ᐃᓕᖅᑯᓯᕐᒥᓗ ᐃᓕᓐᓂᐊᕐᓗᓂ ᐃᓄᐃᑦ 
ᐅᖃᐅᖏᓯᓐᓂᑦ, ᑕᐃᒫᒃᓴᐃᓐᓇᕐᓗ ᐊᑑᑎᖃᖅᑐᒥᒃ ᐊᑐᕈᓐᓇᑎᑦᑎᔪᖅ 
ᓄᓇᕗᒻᒥ ᓄᓇᕕᒻᒥᓗ ᐊᖓᔪᖅᑳᕆᔭᐅᔪᓂᑦ, ᐸᐃᕆᕕᖕᓂᑦ ᐊᒻᒪᓗ 
ᐃᓕᓴᕕᓂᑦ ᐃᓄᒃᑎᑐᑦ ᐃᓕᖅᑯᓯᕐᒥᓂᓪᓗ ᐃᓕᓐᓂᐊᑎᑦᑎᒍᑎᒥᓂᒃ 
ᐃᓕᓐᓂᐊᕋᒃᓴᓂᑦ ᐃᓚᒋᐊᖅᓯᒍᒪᔪᑦ ᖃᕋᓴᐅᔭᒃᑯᑦ ᐊᑐᖅᑕᐅᔪᓐᓇᖅᑐᒥᒃ.  
ᐊᑐᕋᒃᓴᑦ ᓇᕿᑎᒐᕋᓛᕐᓄᑦ, ᐃᙱᒐᑦ ᐅᖃᐅᓯᕐᒥᒃ ᐃᓕᓐᓂᐊᕐᓗᓂ 
ᑐᙵᕕᓕᒃ ᖃᓄᖅᑑᕈᑕᐅᓯᒪᔪᓂᑦ ᓄᑖᕐᓂᑦ ᐃᓱᒪᒋᔭᐅᓪᓗᓂ 
ᖃᓄᒃᑲᓐᓂᖅ ᐃᓕᓐᓂᐊᖅᑎᑦᑎᔪᖃᕈᓐᓇᕐᒪᖔᖅ ᐃᙱᒐᖅᑎᒍᑦ 
ᐅᖃᕈᓐᓇᖅᓯᖁᓪᓗᒋᑦ ᐊᒻᒪᓗ ᓂᐱᖏᓐᓂᑦ ᐃᓄᒃᑎᑐᑦ 
ᖃᐅᔨᒃᑲᓐᓂᖁᓪᓗᒋᑦ, ᐊᓯᖏᓐᓂᓪᓗ ᐃᓄᐃᑦ ᐅᓂᒃᑳᖏᓐᓂᑦ, 
ᐃᓕᖅᑯᓯᖏᓐᓂᑦ ᑕᐃᒎᓯᖏᓐᓂᓪᓗ ᓈᓚᒍᓐᓇᑎᑦᑎᓪᓗᓂ.  11 
ᐃᓄᐃᑦ ᐃᓚᐅᖃᑕᐅᔪᔪᑦ ᐱᓕᕆᐊᕐᒥ, ᐱᖃᓯᐅᑎᓪᓗᒋᑦ 4 ᒪᒃᑯᒃᑐᑦ.  
ᖃᕋᓴᐅᔭᒃᑯᑦ ᐊᑐᕋᒃᓴᖅ ᑲᑐᔾᔭᐅᓯᒪᔪᖅ ᐃᓅᖃᑎᒌᒍᓐᓇᐅᑎᑎᒍᑦ 
ᖃᕋᓴᐅᔭᒃᑯᑦ ᐊᒻᒪᓗ ᐅᖓᑖᓃᑦᑐᑦ 200 ᐃᓄᐃᑦ ᑭᐅᔾᔪᑎᒥᓂᑦ 
ᐅᖃᖅᓯᒪᓪᓗᑎᑦ.

ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ 
ᐋᖅᑭᒃᑕᒥᓂᐅᒋᕗᑦ:
uu ᓴᓂᑭᓗᐊᒥ ᐅᖃᐅᓯᕐᒥᑦ ᓴᐳᒻᒥᔩᑦ (ᓴᓂᑭᓗᐊᕐᒥ 
ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ, ᔫ ᐃᕿᓚᒃ, ᓴᓂᑭᓗᐊᖅ) 
− ᖃᑦᑏᓐᓇᑯᓗᑐᐃᓐᓇᐅᓕᖅᑐᑎᑦ ᐃᓐᓇᑐᖃᐃᑦ 
ᐅᖓᑖᓃᑦᑐᑦ 60−ᓂᑦ ᐅᖃᐅᓖᑦ ᓄᓇᓕᒻᒥ, ᑖᓐᓇ ᐱᓕᕆᐊᖅ 
ᑎᑭᓐᓇᓱᐊᓗᐊᕆᓚᐅᖅᑕᖓ ᑎᑎᕋᕐᓗᑎᑦ ᖃᐅᔨᓇᓱᐊᕐᓗᑎᓪᓗ 
ᐸᐸᑦᑎᔾᔪᑎᒃᓴᓂᑦ ᓴᓂᑭᓗᐊᑉ ᕿᑭᖅᑕᖓᓂ ᐅᖃᐅᓯᑐᖃᖏᓐᓂᒃ.  
ᐊᒥᓱᑦ ᖃᓄᐃᓕᐅᕈᓘᔭᖅᑕᐅᓚᐅᖅᑐᑦ ᓴᓂᑭᓗᐊᒥ ᐅᖃᐅᓯᕐᒥᑦ 
ᓴᐳᒻᒥᔨᓄᑦ.  ᑕᐃᒎᓰᑦ ᑐᑭᖏᑦ ᓴᓇᔭᐅᓚᐅᖅᑐᖅ ᓄᐊᑕᐅᓪᓗᑎᑦ 
ᑕᐃᒎᓰᑦ ᓈᓚᐅᑎᒃᑯᑦ ᐊᒻᒪᓗ ᑲᑎᒪᑎᑕᐅᓪᓗᑎᑦ ᓱᕈᓰᑦ, 
ᒪᒃᑯᒃᑐᓪᓗ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᓂᐊᕋᒥᒃ ᐅᖃᐅᓯᕐᓂᑦ 
ᐊᑐᖅᑕᐅᓗᐊᖅᐸᒍᓐᓃᖅᑐᓂᑦ.  ᓄᑖᕐᓂᑦ ᐅᖃᐅᓯᑖᖅᑎᑦᑎᓂᕐᓗ 
ᐅᖃᐅᑕᐅᓚᐅᖅᑐᖅ ᓈᓚᐅᑎᑎᒍᑦ ᓇᓗᓇᐃᔭᐃᓪᓗᑎᑦ ᐅᓪᓗᒥᐅᔪᖅ 
ᐊᑐᖅᑕᐅᕙᑦᑐᑦ ᑕᐃᒎᓯᖃᖁᓪᓗᒋᑦ.  ᑲᑎᒪᑎᑕᐅᓚᐅᖅᑐᑦ 16 
ᒪᒃᑯᒃᑐᑦ, 12 ᐃᓐᓇᑐᖃᐃᑦ ᐊᒻᒪᓗ 16 ᐃᓕᓴᐃᔩᑦ ᑕᐃᒎᓰᑦ ᖃᓄᖅ 
ᐅᖃᖅᑕᐅᑦᑎᐊᕈᓐᓇᕐᒪᖔᕐᒥᒃ ᐊᒻᒪᓗ ᑕᐃᒎᓯᓕᐅᖅᑐᑎᑦ.

uu ᐊᕕᑦᑐᖅᓯᒪᔪᓂᑦ ᐅᖃᐅᓯᓕᕆᓂᕐᒧᑦ ᑐᑭᒧᐊᑦᑎᑦᑎᔩᑦ 
ᑲᑎᒪᔨᕋᓛᖏᑦ (ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐃᖃᓗᒃᑑᑦᓯᐊᖅ).  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓱᒫᓗᕕᐅᑎᒻᒪᑕ ᐊᑯᓂᐅᔪᒧᑦ ᐊᑐᖅᑕᐅᖃᑦᑕᕈᓐᓇᕐᓂᖓᓂᒃ 
ᐃᓄᐃᓐᓇᖅᑐᑦ ᕿᑎᕐᒥᐅᑦ ᑲᓇᓐᓇᖓᓂ.  ᐊᒃᓱᕈᕐᓇᓛᖑᔪᖅ 
ᐊᒥᓱᑦ ᐃᓄᐃᑦ ᓱᕈᓯᕐᓂᑦ ᐃᓐᓇᑐᖃᕐᓄᑦ ᖃᓪᓗᓇᐅᔭᓗᐊᒪᒻᒪᑕ 
ᐅᖃᖃᑎᒌᑦᑎᓪᓗᒋᑦ.  ᑕᐃᒪᓐᓇᐃᓗᐊᖁᔭᐅᒍᓐᓃᕐᓂᖓᓄᑦ, 
ᐊᕕᑦᑐᖅᓯᒪᔪᓂᑦ ᐅᖃᐅᓯᓕᕆᓂᕐᒧᑦ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖏᑦ 
ᐋᖅᑭᑦᑕᐅᓚᐅᖅᑐᖅ ᐅᖃᐅᓯᖃᖁᓪᓗᒋᑦ ᐸᕐᓇᓪᓗᑎᓪᓗ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᒥᒃ.  ᐱᖃᑕᐅᓚᐅᖅᑐᑦ 5 
ᐃᓐᓇᑐᖃᐃᑦ ᐊᑐᓂ ᓄᓇᓕᐅᔪᓂᑦ − ᖁᕐᓗᖅᑐᖅ, ᐃᖃᓗᒃᑑᑦᓯᐊᖅ, 
ᐅᖅᓱᖅᑑᖅ, ᑯᒑᕐᔪᒃ ᐊᒻᒪᓗ ᑕᓗᕐᔪᐊᖅ, ᐊᒻᒪᓗ 2 ᐃᓅᒃ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓃᙶᖅᑐᑎᒃ.  ᑐᑭᒧᐊᑦᑎᑦᑎᔩᑦ 
ᑲᑎᒪᔨᕋᓛᖏᑦ ᑲᑎᓚᐅᖅᑐᑦ ᑕᓪᓕᒪᐃᕋᖅᑎᖅᑐᑎᑦ. 

ᐱᓇᓱᐊᖅᑕᐅᔪᖅ 2 
ᐅᐊᑦᑎᔭᐅᖃᑦᑕᕐᓗᓂ ᖃᐅᔨᓴᖅᑕᐅᖃᑦᑕᕐᓗᓂ ᐃᓄᐃᑦ ᐅᖃᐅᓯᖓ 
ᐊᖏᕈᑎᒦᑦᑐᑦ ᒪᓕᓪᓗᒋᑦ

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐊᐅᓚᑦᑎᓗᑎᑦ ᐃᖏᕐᕋᓂᖏᓐᓂᑦ, 
ᐅᐊᑦᑎᔭᐅᓗᑎᑦ ᖃᔨᐅᓴᖅᑕᐅᓗᑎᓪᓗᐃ 
ᐃᓄᐃᑦ ᐅᖃᐅᓯᖏᑦ ᐊᖏᕈᑎᒦᑦᑐᑦ.

uu ᐱᐅᓯᕚᓪᓕᖅᓯᒪᓕᕐᓗᑎᑦ 
ᑭᖑᕙᙱᑐᒃᑯᓪᓗ ᐅᖃᖃᑎᒌᖃᑦᑕᕐᓗᑎᑦ 
ᑲᓇᑕᒥ ᐱᖅᑯᓯᓕᕆᔨᒃᑯᑦ ᐊᒻᒪᓗ 
ᐃᓕᖅᑯᓯᓕᕆᔨᒃᑯᑦ

uu ᐃᖅᑲᓇᐃᔭᖃᑎᒌᑦᑎᐊᓂᖅᓴᐅᓕᕐᓗᑎᑦ 
ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 
ᐱᓕᕆᖃᑎᒋᔭᐅᕙᑦᑐᑦ

uu ᐱᐅᓯᕚᓪᓕᖅᓯᒪᓕᕐᓗᓂ ᐊᐅᓚᑦᑎᓂᖏᑦ, 
ᐅᐊᑦᑎᓂᖏᑦ ᐊᒻᒪᓗ ᖃᐅᔨᓴᕐᓂᖏᑦ 
ᐃᓄᐃᑦ ᐅᖃᐅᓯᖏᑦ ᐊᖏᕈᑎᒦᑦᑐᑦ 
ᒪᓕᓪᓗᒋᑦ

uu ᖃᐅᔨᒪᓂᖅᓴᐅᓕᕐᓗᑎᑦ 
ᑮᓇᐅᔭᖃᕐᕕᒃᓴᐅᒐᔭᖅᑐᓂᑦ 
ᐱᔭᕇᖅᑕᐅᓯᒪᓕᕐᓗᑎᑦ 
ᖃᓄᐃᓕᐅᕈᑎᒋᔭᐅᔪᑦ ᐱᓕᕆᐊᖅ 
ᐊᑐᖅᑕᐅᓂᖓᓄᑦ

uu ᐅᖃᖃᑎᒌᖃᑦᑕᕐᓂᖏᑦ ᖃᓄᐃᑦᑑᓂᖏᓪᓗ 
ᐅᖃᖃᑎᒌᖕᓂᖏᑦ, ᑲᑎᒪᓂᖏᑦ 
ᐊᒻᒪᓗ ᖃᐅᔨᒋᐊᖃᑦᑕᐅᑎᓗᑎᑦ 
ᐱᕙᓪᓕᐊᓂᖏᓐᓂᑦ ᑲᓇᑕᒥ 
ᐱᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᖃᐅᔨᒪᓇᑦᑎᐊᖁᓪᓗᒍ ᐱᓇᓱᐊᖅᑕᐅᔪᑦ 
ᐊᖏᕈᑎᒥ ᑎᑭᑕᐅᒐᓗᐊᕐᒪᖔᑕ

uu ᑲᑎᒪᖃᑦᑕᓕᕐᓗᑎᑦ 
ᐊᒻᒪᓗ ᖃᐅᔨᓴᖃᑦᑕᕐᓗᑎᑦ 
ᖃᓄᐃᓕᐅᕈᑕᐅᔭᕆᐊᓕᖕᓂᑦ 
ᓄᓇᓕᓐᓂ ᐱᓕᕆᖃᑐᑎᒋᔭᐅᔪᓄᑦ 
ᖃᓄᐃᓕᐅᕐᓂᐊᕐᓂᕋᖅᑕᐅᓚᐅᖅᓯᒪᔪᓂᑦ

uu ᐅᓂᒃᑳᖑᑲᐃᓐᓇᖅᑐᓂᑦ ᐱᔭᕇᖅᓯᒪᔪᓂᓪᓗ 
ᐅᓂᒃᑳᓂᑦ ᐱᔭᕇᖅᑕᐅᖃᑦᑕᕐᓗᑎᑦ, 
ᑭᖑᕙᙱᑐᒃᑯᑦ ᑐᓂᔭᐅᖃᑦᑕᕐᓗᑎᑦ 
ᐊᒻᒪᓗ ᒪᓕᑦᑕᐅᔭᕆᐊᓖᑦ 
ᒪᓕᑦᑕᐅᖃᑦᑕᕐᓗᑎᑦ

uu ᐅᐊᑦᑎᔭᐅᖃᑦᑕᕐᓗᑎᑦ ᐱᓕᕆᐊᖃᕈᒪᔪᑦ

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᓚᐅᖅᑐᑦ ᐊᒻᒪᓗ ᐅᐊᑦᑎᓪᓗᑎᑦ 
ᐊᐅᓚᑕᐅᓂᖏᓐᓂᑦ, ᐅᐊᑦᑎᔭᐅᓂᖏᓐᓂᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓂᑦ 
ᐃᓄᒃᑎᑑᖓᔪᖏᑦ ᐃᓄᐃᓐᓇᖅᑐᓪᓗ ᐊᖏᕈᑎᒦᑦᑐᑦ 
ᖃᓄᐃᓕᐅᕈᑕᐅᔭᕆᐊᓖᑦ.  ᐱᓕᕆᕝᕕᐅᔪᖅ ᐱᕕᖃᕐᓂᖏᓐᓄᑦ 
ᐃᓄᐃᑦ ᓴᖅᑭᔮᖅᑎᑦᑎᕙᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑮᓇᐅᔭᓂᑦ 
ᐊᐃᑦᑑᓯᐊᖅᑐᖃᕈᓐᓇᕐᓂᖏᓐᓂᑦ ᓄᓇᓖᑦ ᑲᑐᔾᔨᖃᑎᒌᖏᓐᓂᑦ, 
ᐊᒻᒪᓗ ᐅᔾᔨᕈᓱᑦᑎᐊᓂᖅᓴᐅᓕᕐᓗᑎᑦ ᐱᒻᒪᕆᐅᓂᖏᓐᓂᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᓄᓇᕗᒻᒥ, ᐊᒻᒪᓗ ᐱᓕᕆᐊᖏᑦ ᑲᒪᒋᔭᕆᐊᓖᑦ 
ᐊᔾᔨᒌᙱᑦᑐᑦ ᑲᑐᔾᔨᖃᑎᒌᑦ ᐃᓄᐃᓪᓗ ᐃᑲᔪᖅᑐᐃᓗᑎᑦ 
ᐱᕙᓪᓕᐊᑎᑕᐅᔭᕆᐊᖃᕐᓂᖓᓂᒃ ᖃᐅᑕᒫᓪᓗ ᐊᑐᖅᑕᐅᔭᕆᐊᖃᕐᓂᖓᓂᒃ.

uu ᒪᕐᕈᐊᖅᑎᖅ ᐊᖓᔪᖅᑳᖑᓂᖅᓴᐅᔪᓄᑦ ᑲᑎᒪᔪᖃᓚᐅᖅᑐᖅ 
ᓄᓇᕗᑦ ᐃᓕᖅᑯᓯᓕᕆᔨᒃᑯᖏᓐᓂᙶᖅᑐᑦ ᐊᒻᒪᓗ ᑲᓇᑕᒥ 
ᒐᕙᒪᒃᑯᖏᓐᓂ ᐱᖅᑯᓯᓕᕆᔨᒃᑯᓐᓂᑦ, ᐊᒻᒪᓗᑦᑕᐅᖅ 
ᐊᓯᖏᑦ ᐊᓪᓚᕕᒻᒥ ᐃᖅᑲᓇᐃᔭᖅᑏᑦ ᑲᑎᒪᖃᑦᑕᓚᐅᖅᑐᑦ 
ᐅᖄᓚᐅᑎᒃᑯᑎᒍᓪᓘᓐᓃᑦ ᑲᑎᒪᓪᓗᑎᑦ.

uu ᐱᔭᕇᖅᑕᐅᓪᓗᓂ 2011-12 ᑭᖑᓪᓕᖅᐹᒥ ᐅᓂᒃᑳᖅ 
ᐃᓄᒃᑎᑑᖓᔪᓄᑦ ᐃᓄᐃᓐᓇᖅᑐᓅᖓᔪᓄᓪᓗ ᐃᓗᓕᖏᑦ.

uu ᐅᓂᒃᑳᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑮᓇᐅᔭᐅᔪᓂᑦ 
ᐊᐃᑦᑑᓯᐊᖅᑖᕆᔭᐅᔪᓐᓇᕐᓂᖏᓐᓂᑦ ᕿᑎᕐᒥᐅᑦ ᐊᕕᑦᑐᖅᓯᒪᔪᑦ 
ᐅᖃᐅᓯᓕᕆᓂᕐᒧᑦ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖏᓐᓄᑦ 
ᑲᑎᒪᑎᓪᓗᒋᑦ ᑕᓗᕐᔪᐊᕐᒥ.

uu ᐋᖅᑭᒃᓱᐃᓚᐅᖅᑐᑦ ᖃᓄᐃᓕᐅᕈᑕᐅᔪᓂᑦ 2013-ᒥ ᐅᖃᐅᓯᓕᕆᓂᕐᒧᑦ 
ᐱᓇᓱᐊᕈᓯᖓᓂᑦ ᑐᙵᕕᖃᖅᑐᓂ “ᐅᖃᐅᓯᕗᑦ ᓴᙱᔫᑎᓪᓗᒍ 
− ᐅᖃᓪᓚᖃᑦᑕᕆᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ”, ᐊᒻᒪᓗ 
ᓴᖅᑭᔮᕐᔫᒥᑎᑦᑎᕙᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑮᓇᐅᔭᑦ 
ᐊᐃᑦᑑᓯᐊᖅᑖᕆᔭᐅᔪᓐᓇᖅᑐᓂᑦ ᐱᓇᓱᐊᕈᓯᓗᑦᑖᕐᒥ, ᓰᐲᓰ 
ᐅᑭᐅᖅᑕᖅᑐᒥ ᓴᖅᑭᔮᖅᑎᑦᑎᕙᓚᐅᖅᑐᑎᑦ.

uu ᐅᖃᐅᓯᓕᕆᓂᕐᒧᑦ ᐱᓕᕆᐊᕐᒥᑦ ᑐᒃᓯᕋᐅᑎᓕᐅᖁᔨᓚᐅᖅᑎᓪᓗᑕ, 
ᐅᖓᑖᓃᑦᑐᑦ 40 ᐱᓇᓱᐊᓚᐅᖅᑐᑦ ᑕᒪᓐᓇ ᓇᓗᓇᐃᒃᑯᑕᐅᓪᓗᓂ 
ᓄᓇᕗᒻᒥᐅᑦ ᑕᒪᒃᑯᓂᖓ ᐱᓕᕆᐊᕐᓂᑦ ᐊᑐᕈᒪᔪᒻᒪᕆᐅᒻᒪᑕ. 

2012-2013  
ᐅᐃᕖᑎᑐᑦ ᐅᖃᐅᓯᖓᓂᒃ 
ᐱᓕᕆᐊᕆᔭᐅᔪᑦ
ᖁᓖᑦ ᐊᕐᕌᒎᓕᖅᑐᓂᑦ, ᐊᒻᒪᓗ ᐱᔾᔪᑎᒋᓪᓗᒍ ᑲᓇᑕ−ᓄᓇᕗᑦ ᐊᖏᕈᑎᖓ 
ᐅᐃᕖᑎᑐᑦ ᐃᓄᐃᓪᓗ ᐅᖃᐅᓯᖏᑦ ᐊᑐᖅᑕᐅᔫᒥᑎᑕᐅᓇᓱᐊᕐᓂᖏᓐᓄᑦ, 
ᓄᓇᕗᑦ ᒐᕙᒪᖏᑦ ᐊᑐᖅᓯᒪᕗᑦ ᐱᔨᑦᑎᕋᕈᑎᖃᕋᓱᐊᖏᓐᓇᖅᑐᑎᑦ 
ᐅᐃᕖᑎᑑᓲᖁᑎᖏᓐᓄᑦ.

ᑐᕌᖅᑕᓪᓗᐊᑕᕆᕙᐅᒃ ᑖᒃᓱᒪ 2012-2013 ᐊᖏᖃᑎᒌᒍᑎᐅᑉ 
“ᐃᑲᔪᖅᑐᖅᑕᐅᑦᑎᐊᖁᓪᓗᒍ ᐸᕐᓇᒃᑕᐅᓂᖓ ᐊᒻᒪᓗ ᐊᑲᐅᔪᒃᑯᑦ 
ᐅᐃᕖᑎᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ ᐱᔨᑦᑎᕈᓐᓇᓂᕐᒥᒃ ᐅᐃᕖᑎᑐᑦ 
ᐅᖃᐅᓯᖃᑦᑐᓂᒃ ᓄᓇᕗᑦᒥ ᐃᑲᔪᖅᑐᕐᓗᒋᓪᓗ ᐋᖅᑭᓱᖅᑕᐅᓂᖏᑦ 
ᐃᑲᔫᑕᐅᔪᓐᓇᖅᑐᑦ ᑲᔪᓯᕙᓪᓕᐊᔪᓐᓇᖁᓪᓗᒍ ᑕᒪᓐᓇ ᐋᖅᑭᐸᓪᓕᐊᓂᖓ”. 

ᓄᓇᕗᑦ ᒐᕙᒪᖏᑦ ᐋᖅᑮᓯᒪᕗᑦ ᐅᑯᓂᖓ ᐱᖓᓱᓂᑦ ᐱᓇᓱᐊᒐᕆᔭᐅᔪᓂᑦ 
ᐅᐃᕖᑎᑐᑦ ᐅᖃᐅᓯᕐᒥᒃ ᐱᔨᑦᑎᕋᕈᑎᖃᖅᑐᑎᑦ 2012-13−ᖑᑎᓪᓗᒍ:

ᐱᓇᓱᐊᖅᑕᐅᔪᖅ 1 
ᓴᙵᑦᑎᑕᐅᓪᓗᓂ ᐊᐅᓚᑦᑎᓂᖏᑦ, ᐱᖁᔭᖅᑎᒍᑦ 
ᐊᒻᒪᓗ ᐊᑐᐊᒐᕐᒧᑦ ᑐᙵᕕᖏᑦ

ᐱᓇᓱᐊᖅᑕᐅᔪᖅ 2 
ᐃᑲᔪᖅᑐᐃᓪᓗᑎᑦ ᐱᕙᓪᓕᐊᑎᑕᐅᓂᖓᓂᒃ, ᐸᕐᓇᑕᐅᓂᖓᓂᒃ 
ᐊᒻᒪᓗ ᑲᒪᒋᔭᐅᓂᖏᓐᓂᑦ ᐅᐃᕖᑎᑐᑦ ᐱᔨᑦᑎᕋᕈᑏᑦ 
ᐱᓕᕆᐊᓪᓗ ᑕᐃᒪᐃᑦᑕᕆᐊᖃᖅᑐᑕ ᒪᓕᑦᑐᒍ  
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐊᒻᒪᓗ

ᐱᓇᓱᐊᖅᑕᐅᔪᖅ 3 
ᐃᑲᔪᖅᑐᖅᑕᐅᓪᓗᓂ ᐱᕙᓪᓕᐊᒍᑎᒋᔭᐅᓂᖓ ᐊᒻᒪᓗ 
ᒪᑭᒪᒍᓐᓇᕐᓂᖏᑦ ᓄᓇᕗᒻᒥ ᐅᐃᕖᑎᑑᓲᑦ.

ᑖᒃᑯᐊ ᐸᕐᓇᒃᑕᐅᓯᒪᔪᑦ ᐃᓗᓕᖏᑦ ᐅᐃᕖᑎᑐᑦ ᐅᖃᐅᓯᓕᓐᓄᑦ 
ᐱᔨᑦᑎᓂᕐᒧᑦ ᐊᓯᔾᔨᖅᓯᒪᓗᐊᖏᓚᑦ ᐊᕐᕌᒍᓂᒃ ᓯᕗᓂᒃᑎᓐᓂ 
ᐊᖅᑭᒃᓯᒪᓚᐅᖅᑐᓂ, ᐱᑦᔪᑎᒋᓗᐊᖅᑐᒍ ᑮᓇᐅᔭᖅᑐᕐᓂᐅᑉ ᐊᕐᕌᒍᐊ 
2012-2013 ᐱᒋᐊᕈᑕᐅᕙᓪᓕᐊᓂᐊᓚᐅᕐᒪᑦ ᐅᖃᐅᓯᕐᓄᑦ ᐱᔨᑦᑎᕈᑎᓄᑦ 
ᓄᓇᕗᑦᒥ ᓂᕆᐅᓐᓂᖃᑦᑐᑎᓪᓗ ᑭᖑᓪᓕᖅᐹᒥᒃ ᐊᖅᑭᓱᖅᓯᒪᔪᑦ ᖃᓄᖅ 
ᑕᒪᒃᑯᐊ ᐊᑐᖅᑕᐅᓕᕋᔭᕐᒪᖔᑕ ᓴᖅᑭᑕᐅᓂᐊᕋᓱᒋᔭᐅᓪᓗᑎᒃ ᓄᓇᕗᑦᒥ 
ᒪᓕᒐᓕᐅᖅᕕᐅᑉ ᐃᓗᐊᓂ. 

ᐃᓚᖓ ᑕᒪᔅᓱᒪᑉ ᐅᓂᒃᑳᑉ ᑕᑯᒃᓴᐅᑎᑦᑎᔪᖅ ᐸᕐᓇᑕᐅᓯᒪᔪᓂᑦ 
ᖃᓄᐃᓕᐅᕈᑕᐅᓂᐊᖅᑐᓂᑦ ᐊᒻᒪᓗ ᐊᑐᖅᑕᐅᓂᐊᖅᑐᓂᑦ 
ᐊᑐᓂ ᐱᓇᓱᐊᒐᕆᔭᐅᓯᒪᔪᒥᓂᐅᔪᓄᑦ 2012-2013-ᒥ 
ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᒥᒃ − ᐅᐃᕖᑦ ᐅᖃᐅᓯᖏᑦ 
ᐱᓕᕆᐊᖑᔾᔪᑕᐅᔪᑦ, ᓴᖅᑭᕐᓂᐊᕋᓱᒋᔭᐅᔪᓪᓗ ᓂᕆᐅᒋᔭᑦ ᐊᒻᒪᓗ 
ᐱᓕᕆᑦᑎᐊᓕᕋᓗᐊᕐᒪᖔᑦᑕ ᓇᓗᓴᐃᒃᑯᑕᖏᑦ ᐅᐊᑦᑎᔭᐅᖁᓪᓗᒍ 
ᐱᕙᓪᓕᐊᓂᕆᔭᕗᑦ, ᐊᒻᒪᓗ ᑎᑎᖅᑐᖅᓯᒪᐅᖅᑐᑦ ᐱᓕᕆᐊᕆᔭᐅᕙᓪᓕᐊᔪᑦ 
ᑮᓇᐅᔭᑦ ᓴᓂᕐᕙᖅᑕᐅᕝᕕᒋᓯᒪᔭᖏᑦ ᐊᒻᒪᓗ ᓴᖅᑭᖅᑐᒥᓃᑦ.

ᐱᓇᓱᐊᖅᑕᐅᔪᖅ 1 
ᓴᙵᑦᑎᑕᐅᓗᓂ ᐊᐅᓚᑦᑎᓂᕐᒧᑦ, ᐱᖁᔭᓕᕆᓂᕐᒧᑦ ᐊᒻᒪᓗ 
ᐊᑐᐊᒐᓕᕆᓂᕐᒧᑦ ᑐᙵᕕᖓ

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ 
ᑲᑎᒪᔨᖏᑦ ᐅᐃᕖᑎᑐᑦ 
ᐱᔨᑦᑎᕋᕐᓂᕐᒧᑦ ᑲᑎᒪᖃᑦᑕᓲᑦ 
ᐊᒻᒪᓗ ᐅᖃᐅᔾᔨᒋᐊᖅᑎᐅᕙᑦᑐᑎᑦ 
ᐊᐅᓚᑦᑎᔩᑦ ᐊᖓᔪᖅᑳᖏᓐᓄᑦ 
ᐱᓕᕆᕝᕕᓂ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᖅᑏᑦ ᑎᒥᖁᑎᖏᓐᓂᑦ. .

uu ᐊᐱᖅᑯᑏᑦ ᐊᑐᐊᒐᕐᓄᑦ ᑐᕌᖓᔪᑦ 
ᐊᒻᒪᓗ ᑲᒪᒋᔭᐅᓂᖏᓐᓄᑦ 
ᐅᐃᕖᑎᑐᑦ ᐱᔨᑦᑎᕋᕈᑏᑦ 
ᑲᒪᒋᔭᐅᓲᑦ ᑕᐃᒪᐃᓐᓂᖓᓄᑦ 
ᐅᖃᐅᔾᔨᒋᐊᖅᑎᐅᓲᖑᔪᑦ ᐊᐅᓚᑦᑎᔨᓄᑦ 
ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ 
ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦ 
ᖃᐅᔨᓴᖅᑕᐅᔾᔪᑎᖏᓐᓂᑦ 
ᐱᐅᓯᕚᓪᓕᖁᓪᓗᒋᑦ 
ᐅᐃᕖᑎᑐᑦ ᐱᔨᑦᑎᕋᕈᑏᑦ.

uu ᐊᒥᓱᑦ ᐱᓕᕆᐊᖑᔪᑦ, ᐊᑐᐊᒐᑦ, 
ᐅᓂᒃᑳᑦ ᐊᒻᒪᓗ/ᐅᕝᕙᓘᓐᓃᑦ 
ᐊᑐᓕᖁᔭᐅᔪᑦ ᐊᐅᓚᑦᑎᔩᑦ 
ᐊᖓᔪᖅᑳᖏᓐᓄᑦ ᐱᐅᓯᕚᓪᓕᖁᓪᓗᒋᑦ 
ᐅᐃᕖᑎᑐᑦ ᐱᔨᑦᑎᕋᕈᑎᖏᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ ᐅᐃᕖᑎᑐᑦ 
ᐱᔨᑦᑎᕋᖅᑕᐅᔾᔪᑎᖏᓐᓄᑦ 12-ᖑᔪᑦ ᐅᐃᕖᑎᑐᑦ ᐅᖃᐅᓯᕐᒥᒃ 
ᐱᔨᑦᑎᕋᕐᓂᕐᒧᑦ ᑲᒪᔨᖏᑦ 10−ᓂᑦ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ 
ᐊᒻᒪᓗ 2-ᓂᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᑎᒥᖁᑎᖏᓐᓂᑦ.  
ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ ᑕᒪᐃᓐᓂ 6−
ᕌᖅᑎᖅᑐᑎᑦ ᑲᑎᒪᓚᐅᖅᓯᒪᔪᑦ ᐄᐳᕈᓪ 2012-ᒥ ᑎᑭᑦᑐᒍ ᒫᑦᓯ 2013-ᒧᑦ.

ᐃᓚᖏᑦ ᐅᖃᐅᑕᒥᓃᑦ ᑐᓴᖅᑎᑕᐅᔾᔪᑎᒋᔭᒥᓂᐅᓪᓗᑎᑦ ᐅᑯᐊᖑᕗᑦ: 

uu ᑐᑭᓯᒋᐊᖅᑎᑦᑎᖃᑦᑕᓚᐅᖅᑐᑦ ᒥᓂᔅᑕᑉ ᑐᖏᓕᐊᓂ 
ᐃᓕᖅᑯᓯᓕᕆᔨᒃᑯᓐᓂᑦ (ᐃᓕᖅᑯᓯᓕᕆᔨᒃᑯᑦ ᐃᒃᓯᕙᐅᑕᐅᓂᖏᓐᓄᑦ 
ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑕ ᐅᐃᕖᑎᑐᑦ 
ᐱᔨᑦᑎᕋᕐᓂᕐᒧᑦ).

uu ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ ᐊᔾᔨᒌᙱᑦᑐᓂᑦ 
ᐅᖃᓪᓚᑦᑎᖃᖃᑦᑕᓚᐅᖅᑐᑦ, ᐱᓗᐊᖅᑐᒥᒃ: ᓄᓇᕗᑦ ᒐᕙᒪᖏᑦ 
ᐅᖃᐅᔾᔨᒋᐊᖅᑎ ᐅᖃᐅᓯᓕᕆᓂᕐᒧᑦ ᐱᖁᔭᑦ ᐊᑐᓕᖅᑎᑕᐅᓂᖏᓐᓄᑦ, 
ᓄᓇᕗᑦ ᒐᕙᒪᖏᑦ ᑐᑭᓕᐅᕆᓂᕐᒧᑦ ᐃᑲᔪᖅᑐᐃᔨ, ᓄᓇᕗᑦ 
ᒐᕙᒪᖏᑦ ᑐᑭᒧᐊᑦᑎᑦᑎᔨ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓂᑦ ᐊᒻᒪᓗ 
ᓄᓇᕗᑦ ᒐᕙᒪᖏᑕ ᐊᖓᔪᖅᑳᖑᔪᖅ ᑐᓴᐅᒪᖃᑎᒌᑦᑐᓕᕆᔨ.

uu ᐱᓕᕆᕝᕕᐅᖃᑎᒌᑦᑐᑦ ᐃᖅᑲᓇᐃᔭᖅᑏᑦ ᑲᑎᒪᔨᖏᑦ 
ᐅᖃᐅᓯᖃᖅᐸᓚᐅᖅᑐᑦ ᐊᒻᒪᓗ ᐊᒥᓱᓂᑦ ᓄᓇᕗᑦ 
ᒐᕙᒪᖏᑕ ᐱᓕᕆᕝᕕᐅᖃᑎᒌᑦᑐᑦ ᑎᑎᖅᑲᖏᓐᓂᑦ. 

ᐱᓇᓱᐊᖅᑕᐅᔪᖅ 2 
ᐃᑲᔪᖅᑐᖅᑕᐅᓗᓂ ᐱᕙᓪᓕᐊᑎᑕᐅᓂᖓ, ᐸᕐᓇᑕᐅᓂᖓ ᐊᒻᒪᓗ 
ᐊᐅᓚᑎᑕᐅᓂᖓ ᐅᐃᕖᑎᑐᑦ ᐱᔨᑦᑎᕋᕐᓂᖏᑦ ᐊᒻᒪᓗ ᐱᓕᕆᐊᑦ ᒪᓕᑦᑐᒍ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ 

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐱᔨᑦᑎᕋᕐᓂᖏᑦ 
ᐱᐅᓯᑎᑕᐅᒋᐊᕐᓗᓂ ᐅᐃᕖᑎᑐᑦ 
ᐱᔨᑦᑎᕋᕐᓂᖏᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑐᓴᒐᒃᓴᐅᔪᑦ ᓄᓇᕗᑉ ᐱᓕᕆᕝᕕᖏᓐᓄᑦ 

uu ᐅᐃᕖᑎᑑᓲᑦ ᐊᒥᓲᓂᖅᓴᓂᑦ ᐊᒻᒪᓗ 
ᐱᐅᓯᓯᒪᓂᖅᓴᓂᑦ ᐱᔨᑦᑎᖅᑕᐅᔪᓐᓇᖅᓯᔪᑦ 
ᐅᖃᐅᓯᖅ ᐊᑐᕈᒪᔭᖓ ᒪᓕᓪᓗᒍ 
ᐅᖃᖃᑎᖃᕋᐃᒻᒪᑕ ᐱᓕᕆᕝᕕᐅᔪᓂᑦ 
ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ 
ᒪᓕᒐᓕᐅᖅᑎᒃᑯᑦ ᐊᓪᓚᕝᕕᐊᓂ ᐊᒻᒪᓗ 
ᐊᓪᓚᕝᕕᐊ ᐅᖃᐅᓰᑦ ᑲᒥᓯᓇᖓᓂ. 

uu ᐊᒥᓲᓂᖏᑦ ᐅᐃᕖᑎᑐᑦ 
ᐱᔨᑦᑎᕋᕈᑏᑦ ᐊᒻᒪᓗ ᓄᑖᖑᔪᑦ.

uu ᐊᒥᓲᓂᖏᑦ ᑐᓴᐅᒪᖃᑎᒌᒍᑏᑦ 
ᓴᖅᑭᖅᑎᑕᐅᔪᑦ ᐊᑐᐃᓐᓇᐅᒪᑎᑕᐅᔪᓪᓗ 
ᐅᐃᕖᑎᑐᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

ᒪᓕᒐᓕᕆᔨᒃᑯᑦ
ᐅᐃᕖᑎᑐᑦ ᐱᖁᔭᓕᕆᓂᕐᒥᒃ ᐊᐅᓚᑦᑎᓂᕐᒥᓪᓗ ᐃᖅᑲᖅᑐᐃᕕᓕᕆᔨᒃᑯᓐᓂᑦ 
ᓄᓇᕗᒻᒥ ᐱᔨᑦᑎᕋᓚᐅᖅᑐᑦ.

uu 25 ᐱᖁᔭᑦ (331 ᒪᑉᐱᒐᑦ) ᑐᑭᓕᐅᖅᑕᐅᓪᓗᑎᑦ, 
ᓴᓇᔭᐅᓪᓗᑎᑦ ᐊᒻᒪᓗ ᑎᑎᕋᖅᑕᐅᓪᓗᑎᑦ

uu 50 ᑲᑎᖅᓱᖅᓯᒪᔪᑦ ᐊᒻᒪᓗ ᐋᖅᑭᒋᐊᖅᑕᐅᓂᖏᑦ ᑲᑎᖅᓱᖅᓯᒪᔪᑦ 
ᑎᑎᕋᖅᑕᐅᓚᐅᖅᑐᑦ ᓴᖅᑭᖅᑎᑕᐅᓪᓗᑎᓪᓗ ᓄᓇᕗᒻᒥ 
ᒪᓕᒐᓕᕆᔨᒃᑯᑦ ᐃᑭᐊᖅᑭᕕᖓᓂ (wwww.justice.gov.nu.ca).

uu ᓄᓇᕗᑦ ᒐᔭᑦ: 139 ᒪᑉᐱᒐᑦ ᑎᒃᑯᐊᖅᑕᐅᔪᑦ, ᑐᓴᖅᑎᑦᑎᒍᑏᑦ 
ᐊᒻᒪᓗ ᐱᖁᔭᖅᑎᒍᑦ ᑎᑎᖅᑲᖏᑦ, ᖄᖓᒍᒃᑲᓐᓂᖅ 204 
ᒪᑉᐱᒐᑦ ᑎᑎᖅᑐᒐᐅᔭᖅᓯᒪᓂᖏᑦ ᓇᓂᓯᒍᑏᓪᓗ.

uu 3 ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ ᐃᖅᑲᖅᑐᐃᕕᒃᑯᑦ 
ᐅᐃᕖᑎᑑᓚᐅᖅᑐᑦ ᓄᓇᕗᑦ ᐃᖅᑲᖅᑐᐃᕕᖓᓂ 
(ᐄᐳᕈᓪ 16, ᓯᑏᕝᕙ 24 ᐊᒻᒪᓗ ᔮᓐᓄᐊᕆ 21). 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᖅᑎᑦᑎᓚᐅᖅᑐᑦ ᐱᔨᑦᑎᕋᖅᑐᑎᓪᓗ 
ᐅᐃᕖᑎᑐᑦ ᕿᑭᖅᑕᓂ ᐋᓐᓂᐊᕐᕕᖓᓂ ᐊᒻᒪᓗ ᐃᖃᓗᓐᓂ 
ᐅᖁᒪᐃᓐᓂᓂᐊᕐᕕᖓᓂ. 

uu ᕿᑭᖅᑕᓂ ᐋᓐᓂᐊᕐᕕᒃ (ᐃᖃᓗᐃᑦ) ᐊᒻᒪᓗ ᐃᖃᓗᓐᓂ 
ᐅᖁᒪᐃᓐᓂᓂᐊᕐᕕᒻᒥ ᐅᐃᕖᑎᑐᑦ ᐱᔨᑦᑎᕋᓚᐅᖅᑐᑦ ᖃᐃᖁᔭᐅᒐᐃᒐᑦᑕ.

uu ᐅᐃᕖᑎᑐᑦ ᑎᑎᖅᑲᖏᓐᓂᑦ ᑎᑎᕋᓚᐅᖅᑐᑦ / ᐃᓚᒋᐊᖅᓯᓪᓗᑎᓪᓗ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐃᓚᒌᓪᓗ ᓘᒃᑖᓕᐊᕐᕕᖏᓐᓂ.

uu ᐊᒥᓱᑦ ᐅᖃᓕᒫᒐᕋᓛᑦ ᐋᖅᑭᓱᖅᑕᐅᓚᐅᖅᑐᑦ ᑎᑎᕋᖅᑕᐅᓪᓗᑎᓪᓗ 
ᐅᐃᕖᑎᑐᑦ, ᐱᖃᓯᐅᔾᔭᐅᓪᓗᓂ ᐅᐃᕖᑎᑑᖓᔪᑦ−ᖃᓪᓗᓈᑎᑑᖓᔪᕐᓗ 
ᓘᒃᑖᓕᐊᖅᑐᑦ ᑐᓵᔨᖃᕐᓂᖏᓐᓄᑦ ᐊᑐᐊᒐᖏᑦ ᐊᒻᒪᓗ ᐋᓐᓂᐊᕐᕕᒻᒧᑦ 
ᐊᐅᓪᓚᖅᑐᓄᑦ ᑐᑭᓯᒋᐊᕈᑏᑦ ᑲᑎᖅᓱᖅᑕᐅᓯᒪᔪᑦ.

uu ᓄᓇᕗᑉ ᓯᓚᑖᓂ ᒪᕐᕉᖕᓂᒃ ᐅᖃᐅᓯᓕᖕᓂᒃ (ᐅᐃᕖᑎᑐᑦ/ᖃᓪᓗᓈᑎᑐᑦ) 
ᐋᓐᓂᐊᓯᐅᖅᑎᑖᕆᔭᐅᔪᒪᔪᓂᑦ ᓴᖅᑮᑎᑦᑎᓚᐅᖅᑐᑦ.

uu ᑭᒃᑯᑐᐃᓐᓇᕐᓂᒃ ᐃᓄᖕᓂᒃ ᐅᔾᔨᕈᓱᓕᕐᓂᕐᒧᑦ ᑐᓴᕆᐊᕐᔫᒥᑎᑦᑎᕙᑦᑐᑎᑦ 
(ᓲᕐᓗᒃ ᐃᒥᒐᖅᑕᐃᓕᒪᓂᖅ, ᑕᕝᕚᑲ ᐅᕙᓃᒋᐊᖃᙱᑦᑐᖅ) 
ᐅᐃᕖᑎᑑᖓᓪᓗᑎᑦ ᑎᑎᕋᖅᑕᐅᕙᓚᐅᖅᑐᑦ. 

ᓄᓇᕗᑦ ᒪᓕᒐᓕᐅᕐᕕᖓ:
ᖃᐅᔨᒪᑦᑎᐊᖅᐸᓚᐅᖅᑐᑦ ᐅᐃᕖᑎᑑᓲᑦ ᐊᓪᓚᕝᕕᐊ ᐅᖃᐅᓰᑦ 
ᑲᒥᓯᓇᖓᓅᕈᓐᓇᕋᓗᐊᕐᒪᖔᑕ ᓄᓇᕗᒻᒥ ᑐᓴᒐᒃᓴᑎᒍᑦ 
ᑐᓴᖅᑎᑦᑏᓐᓇᖃᑦᑕᖅᑐᑎᑦ ᐅᖃᐅᓰᑦ ᐱᔪᓐᓇᐅᑎᖏᓐᓂᑦ ᓄᓇᕗᒻᒥ.

uu ᐅᐃᕖᑎᑑᓲᖅ ᐅᓐᓂᕐᓘᑕᐅᔪᓂᑦ ᖃᐅᔨᓴᖅᑎ / ᖃᐅᔨᓴᖅᑎ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ ᐊᒻᒪᓗ ᖃᐅᔨᒪᑦᑎᐊᕋᓱᐊᖅᑐᑕ 
ᐅᐃᕖᑎᑑᕈᓐᓇᑦᑎᐊᕋᓗᐊᕐᒪᖔᑕ ᑕᐃᑲᓂ ᐊᓪᓚᕝᕕᐊ ᐅᖃᐅᓰᑦ 
ᑲᒥᓯᓇᖓᓂ.

uu ᐊᓪᓚᕝᕕᐊ ᐅᖃᐅᓰᑦ ᑲᒥᓯᓇᖓᑕ 2011 – 2012 ᐊᕐᕌᒍᑕᒫᑦ 
ᐅᓂᒃᑳᓕᐊᖓ ᐅᐃᕖᑎᑐᑦ ᓴᖅᑭᖅᑎᑕᐅᓚᐅᖅᑐᖅ.

uu 4 ᓴᖅᑭᔮᖅᑎᑕᐅᓚᐅᖅᑐᑦ ᑎᑎᕋᖅᑕᐅᓯᒪᓪᓗᑎᑦ ᐅᐃᕖᑎᑐᑦ ᐊᓪᓚᕝᕕᐊ 
ᐅᖃᐅᓰᑦ ᑲᒥᓯᓇᖓᑕ.

uu ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐃᑲᔫᓯᐊᖅᑖᕆᔭᐅᓚᐅᖅᑐᖅ ᖃᐅᔨᓴᕐᓂᕐᒧᑦ 
ᐊᑐᐊᒐᓕᕆᓂᕐᒧᓪᓗ ᖃᐅᔨᓴᖅᑎ ᒪᓕᒐᓕᐅᖅᑏᑦ ᐊᓪᓚᕝᕕᐊᓂ.

uu ᒪᓕᒐᓕᐅᖅᑏᑦ ᐊᓪᓚᕝᕕᐊ ᐋᖅᑭᒃᓱᐃᓚᐅᖅᑐᑦ ᐅᐃᕖᑎᑐᑦ 
ᑐᑭᓕᐅᖅᑕᐅᓂᖏᓐᓂᑦ ᐊᔾᔨᒌᙱᑦᑐᓂᑦ ᐊᕕᑦᑐᖅᓯᒪᔪᖁᑎᖏᓐᓂᑦ 
ᐱᓕᕆᕝᕕᖏᓐᓂᓪᓗ. 

ᐃᖅᑲᓇᐃᔭᖅᑐᓕᕆᔨᒃᑯᑦ
ᐅᐃᕖᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᑎᑦᑎᓚᐅᖅᑐᑦ ᓄᓇᕗᑦ ᒐᕙᒪᖏᑕ 
ᐱᔨᑦᑎᕋᖅᑎᖁᑎᖏᓐᓄᑦ. 

uu ᐅᐃᕖᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᒐᒃᓴᖅ ᐊᑐᐃᓐᓇᐅᒪᑎᑕᐅᓚᐅᖅᑐᖅ 
ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖁᑎᖏᓐᓄᑦ: 16 ᓄᓇᕗᑦ 
ᒐᕙᒪᖏᑕ ᐃᖅᑲᓇᐃᔭᖅᑎᖏᑦ ᐱᔭᕇᓚᐅᖅᑐᑦ 30−ᓄᑦ 
ᐃᑲᕐᕋᓄᑦ ᐃᓕᓐᓂᐊᕋᒃᓴᒥᒃ (2 ᐱᒋᐊᓕᓵᖅᑐᑦ; 6 ᐱᒋᐊᓕᖅᑐᑦ, 4 
ᐅᖃᕆᐅᖅᓴᑲᓐᓂᖅᑐᑦ; 4 ᐅᐃᕖᑎᑑᕈᓐᓇᓂᖅᓴᓄᑦ).  

ᐃᓕᓐᓂᐊᕐᓂᓕᕆᔨᒃᑯᑦ
ᓴᖅᑮᑎᑦᑎᓚᐅᖅᑐᑦ ᑎᑎᕋᖅᑐᑎᓪᓗ ᐅᐃᕖᑎᑑᖓᔪᓂᑦ ᑎᑎᕋᖅᓯᒪᔪᓂᑦ 
ᑐᓴᖅᑎᑦᑎᒍᑎᓂᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ. 

uu ᐊᒥᓱᑦ ᑎᑎᖅᑲᑦ ᑐᑭᓕᐅᖅᑕᐅᓚᐅᖅᑐᑦ ᐅᐃᕖᑎᑑᓕᖅᓱᖅᑕᐅᓪᓗᑎᑦ, 
ᐱᖃᓯᐅᑎᓪᓗᒋᑦ: ᑎᑎᕋᖅᓯᒪᔪᑦ ᑎᑎᖅᑲᓪᓗ ᑐᕌᖓᔪᑦ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᕐᕖᑦ ᐊᐅᓚᑦᑎᔨᖏᑦ ᐊᒻᒪᓗ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᓄᓇᕗᒻᒥ ᓲᕐᓗᒃ, ᐃᓕᓐᓂᐊᕐᕕᑉ ᐅᓪᓗᖅᓯᐅᑎᖏᑕ 
ᐃᓗᓕᖏᑦ ᒪᓕᑦᑕᐅᔭᕆᐊᓖᑦ, ᐊᕐᕌᒍᑕᒫᑦ ᐅᓂᒃᑳᓕᐊᖅ, 
ᑎᑎᖅᑲᓕᐊᕆᔭᐅᓲᑦ, ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕋᒃᓴᖅ ᐊᒻᒪᓗ 
ᐊᓯᖏᑦ ᑎᑎᖅᑲᑦ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᓖᑦ.

uu ᓂᕕᙵᒐᑦ ᐸᐃᕆᕕᒻᒥ ᐃᓕᓐᓂᐊᓕᓵᖅᑐᓄᓪᓗ ᐋᖅᑭᓱᖅᑕᐅᓚᐅᖅᑐᑦ 
ᑎᑎᕋᖅᑕᐅᓪᓗᑎᓪᓗ ᐅᐃᕖᑎᑐᑦ.

uu 8 ᓴᖅᑭᔮᖅᑎᑕᐅᓚᐅᖅᑐᑦ ᑎᑎᕋᖅᑕᐅᓪᓗᑎᑦ ᐅᐃᕖᑎᑐᑦ ᓄᓇᓕᓐᓂ 
ᑐᓴᒐᒃᓴᐅᓪᓗᑎᑦ. 

ᐊᕙᑎᓕᕆᔨᒃᑯᑦ
ᓴᖅᑮᑎᑦᑎᓚᐅᖅᑐᑦ ᑎᑎᕋᖅᑐᑎᓪᓗ ᐅᐃᕖᑎᑑᖓᔪᓂᑦ ᑎᑎᕋᖅᓯᒪᔪᓂᑦ 
ᑐᓴᖅᑎᑦᑎᒍᑎᓂᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ.

uu ᐱᓕᕆᕝᕕᒻᒥ ᐊᐅᓚᑦᑎᓂᕐᒧᑦ ᐊᑐᐊᒐᖅ ᐅᖃᖅᓯᒪᔪᑦ 
ᑕᒪᐃᓐᓂ ᓴᖅᑭᖅᑎᑕᐅᔪᑦ ᐱᕙᓪᓕᐊᔪᑦ ᐃᖅᑲᓇᐃᔮᒃᓴᑦ 
ᐅᐃᕖᑎᑑᖓᔭᕆᐊᖃᕐᓂᖏᑦ ᐊᑐᖅᑕᐅᓕᓚᐅᖅᑐᑦ. 

uu 75% ᓄᓇᕗᑉ ᒥᕐᖑᐃᓯᕐᕕᖏᑕ ᐱᓕᕆᐊᖏᑦ ᐊᑐᐃᓐᓇᐅᒪᓕᖅᑐᑦ 
ᐅᐃᕖᑎᑐᑦ.

uu ᐱᓕᕆᕝᕕᑉ ᐃᑭᐊᖅᑭᕕᖓ ᐋᖅᑭᓱᖅᑕᐅᑦᑎᐊᕋᓱᐊᖅᑐᖅ 
ᐅᐃᕖᑎᑑᖓᔪᖃᕐᓂᐊᕐᒪᑦ. 

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ
ᓴᖅᑮᓚᐅᖅᑐᑦ ᑎᑎᕋᖅᑐᑎᓪᓗ ᐅᐃᕖᑎᑑᖓᔪᓂᑦ ᑎᑎᕋᖅᓯᒪᐅᖅᑐᑦ 
ᑐᓴᖅᑎᑦᑎᒍᑎᒃᓴᐅᔪᑦ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ.

uu ᑳᓐᑐᕌᒃᑦᑕᐅᔪᑦ ᖃᓄᐃᓕᐅᕈᑕᐅᓂᖏᑕ ᐅᓂᒃᑳᖏᑦ, ᓂᐅᕕᖅᑕᒥᓃᑦ 
ᖃᓄᐃᑦᑑᓂᕐᒪᖔᑕ ᐅᓂᒃᑳᖏᑦ ᐊᒻᒪᓗ ᐊᑐᖅᑐᐊᓂᕐᒧᑦ 
ᖃᓄᐃᓕᐅᕈᑕᒥᓃᑦ ᐅᓂᒃᑳᖏᑦ ᑐᑭᓕᐅᖅᑕᐅᓯᒪᕗᑦ ᐅᐃᕖᑎᑐᑦ 
ᐊᒻᒪᓗ ᐊᑐᐃᓐᓇᐅᒪᑎᑕᐅᓪᓗᑎᑦ ᑭᒃᑯᑐᐃᓐᓇᕐᓄᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ
ᓴᖅᑮᓚᐅᖅᑐᑦ ᑎᑎᕋᖅᑐᑎᓪᓗ ᐅᐃᕖᑎᑑᖓᔪᓂᑦ ᑎᑎᕋᖅᓯᒪᐅᖅᑐᑦ 
ᑐᓴᖅᑎᑦᑎᒍᑎᒃᓴᐅᔪᑦ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ.

uu ᐊᖁᑎᑉ ᐊᑐᐊᒐᖓ ᑐᑭᓕᐅᖅᑕᐅᓯᒪᕗᑦ ᐅᐃᕖᑎᑐᑦ ᐊᒻᒪᓗ 
ᐊᑐᐃᓐᓇᐅᒪᑎᑕᐅᓪᓗᑎᑦ ᑭᒃᑯᑐᐃᓐᓇᕐᓄᑦ.

ᓄᓇᕗᑦ ᓯᓚᑦᑐᓴᕐᕕᖓ
uu ᑐᓴᒐᒃᓴᖏᑦ ᓄᓇᕗᑉ ᓯᓚᑦᑐᓴᕐᕕᑉ ᐃᑭᐊᖅᑭᕕᖓ ᑐᑭᓕᐅᖅᑕᐅᓯᒪᕗᑦ 
ᐅᐃᕖᑎᑐᑦ (17,700 ᐅᖃᐅᓰᑦ). 



ᒥᓂᔅᑕ ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2012-201322

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐃᑲᔪᖅᑐᐃᓂᖅ ᐱᔨᑦᑎᕋᕈᑎᖏᓐᓂᑦ 
ᐃᓕᖅᑯᓯᓕᕆᔨᒃᑯᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐊᕕᑦᑐᖅᓯᒪᓂᖓ ᑐᑭᓕᐅᕆᓲᖅ 
ᐱᔨᑦᑎᕋᖅᑕᐅᔪᓄᑦ ᐱᓕᕆᕝᕕᓄᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᕐᓄᑦ ᑎᒥᐅᔪᓄᑦ. 

uu ᐱᓕᕆᕝᕕᐅᔪᑦ ᑭᒃᑯᑐᐃᓐᓇᕐᓂᓗ 
ᐱᔨᑦᑎᕋᓲᑦ ᑎᒥᖁᑎᖏᑦ ᓄᓇᕗᑦ 
ᒐᕙᒪᖏᑕ ᐊᒥᓱᕈᕆᐊᖅᓯᒪᓕᖅᑐᑦ 
ᐱᐅᓯᒋᐊᖅᓯᒪᓕᖅᑐᓪᓗ 
ᐱᐅᔪᓂᑦ ᐱᑦᑎᐊᖅᓯᒪᔪᓂᑦ 
ᐅᐃᕖᑎᑑᖓᓕᖅᓱᖅᓯᒪᔪᓂᑦ 
ᑕᑯᓂᐊᕈᓐᓇᖅᓯᓯᒪᓂᖅᓴᐅᓕᖅᑐᑎᑦ.

uu ᐊᒥᓲᓂᖏᑦ ᐅᐃᕖᑎᑑᓕᖅᓱᖅᓯᒪᔪᑦ 
ᓴᖅᑭᖅᑎᑕᐅᓗᑎᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

uu 1 ᐅᓪᓗᓕᒫᖅ ᑐᑭᓕᐅᕆᔨ ᐅᐃᕖᑎᓲᓕᖅᓱᐃᕙᑦᑐᖅ ᐱᓕᕆᕝᕕᓄᑦ 
ᐊᒻᒪᓗ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᓲᓄᑦ ᑎᒥᐅᔪᓄᑦ.

uu ᓯᓚᑖᓃᑦᑐᖅ ᑐᑭᓕᐅᕆᔨ ᑳᓐᑐᕌᒃᑦᑕᐅᓚᐅᖅᑐᖅ ᐊᑐᖅᑕᐅᓪᓗᓂ 
ᑳᑐᓐᕌᒃᑦᑕᐅᖃᑦᑕᓂᐊᖅᑐᑦ ᑎᑎᖅᑐᖅᓯᒪᔪᑦ ᑭᒃᑰᒻᒪᖔᑕ ᐊᖏᕈᑎ 
“ᐊᑐᖅᑕᐅᔭᕆᐊᖃᕈᓂ” ᑐᑭᓕᐅᕆᖃᑦᑕᕋᔭᖅᑐᓂ.

uu ᖃᕋᓴᐅᔭᒃᑯᑦ ᐃᑲᔪᖅᑐᐃᔾᔪᑏᑦ ᑐᑭᓕᐅᕆᔩᑦ ᐊᑐᖅᑕᐅᓲᑦ (FLOW 
ᐊᒻᒪᓗ MultiTrans) ᐱᐅᓯᑎᑦᑎᒋᐊᕐᓗᓂ ᐱᓕᕆᐊᖃᕐᓂᖏᓐᓂᑦ 
ᑕᐃᒎᓯᓕᐅᕐᓗᑎᓪᓗ ᐋᖅᑭᓱᖅᑕᐅᓚᐅᖅᑐᑦ.

uu 299,642 ᐅᖃᐅᓰᑦ ᐅᐃᕖᑎᑑᓕᖅᓱᖅᑕᐅᓚᐅᖅᑐᑦ ᑐᑭᓕᐅᕆᔨᒃᑯᓐᓄᑦ 
ᑎᓰᕝᕙ 1, 2012-ᒥ ᑎᑭᑦᑐᒍ ᒫᑦᓯ 31, 2013.  ᑖᒃᑯᐊ ᑐᑭᓯᒋᐊᕈᑏᑦ 
ᐊᑐᐃᓐᓇᐅᒪᓕᕐᓂᖏᓐᓄᑦ, ᓇᓚᐅᑦᑖᖅᓯᓯᒪᕗᒍᑦ ᐃᒪᓐᓇᐸᓗᒃ 
900,000−ᖑᔪᑦ ᐅᖃᐅᓰᑦ ᐅᐃᕖᑎᑑᓕᖅᓱᖅᑕᐅᓚᐅᕐᒪᑕ ᑕᒪᐃᓐᓂ 
ᑮᓇᐅᔭᓕᕆᓐᓇᑉ ᐊᕐᕌᒍᖓᓂ. 

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐃᑲᔪᖅᑐᖅᑕᐅᓗᓂ ᐋᖅᑭᓱᖅᑕᐅᓂᖓ 
ᐊᑐᓕᖅᑎᑕᐅᓂᖏᓪᓗ ᐱᓕᕆᕝᕖᑦ 
ᐸᕐᓇᐅᑎᖏᑦ, ᑐᑭᒧᐊᕈᑎᖏᑦ 
ᐊᐅᓚᑦᑎᓂᕐᒧᓪᓗ ᐊᑐᐊᒐᖏᑦ 
ᐊᐅᓚᓂᖃᑦᑎᐊᖅᑐᒥᒃ 
ᐊᑐᓗᐊᙱᑦᑐᓂᓪᓗ ᐅᐃᕖᑎᑐᑦ 
ᐅᖃᐅᓯᕐᒥᒃ ᐱᔨᑦᑎᕋᕈᓐᓇᓂᐊᕐᒪᑕ 
ᓄᓇᕗᒻᒥ ᐱᓕᕆᕝᕕᐅᔪᑦ. 

uu ᐱᐅᓂᖅᓴᒥᒃ ᐋᖅᑭᓱᑦᑎᐊᖅᓯᒪᔪᓂᑦ 
ᐱᓇᓱᐊᕐᓂᖅᓴᐅᓕᕐᓗᑎᑦ 
ᐊᐅᓚᓂᖃᑦᑎᐊᖅᑐᒥᒃ 
ᐊᑐᓗᐊᙱᑦᑐᓂᓪᓗ ᐅᐃᕖᑎᑐᑦ 
ᐅᖃᐅᓯᕐᒥᒃ ᐱᔨᑦᑎᕋᕈᓐᓇᓂᐊᕐᒪᑕ. 

uu ᐊᒥᓲᓂᖏᑦ ᐱᓕᕆᕝᕕᑉ ᐸᕐᓇᐅᑎᖏᑦ, 
ᑐᑭᒧᐊᕈᑎᖏᑦ ᐊᐅᓚᑦᑎᓂᕐᒧᓪᓗ 
ᐊᑐᐊᒐᖏᑦ ᐋᖅᑭᓱᖅᑕᐅᓗᑎᑦ ᐊᒻᒪᓗ 
ᐊᑐᓕᖅᑎᑕᐅᓗᑎᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

uu ᐊᐅᓚᑦᑎᔨ ᐅᐃᕖᑎᑐᑦ ᐱᔨᑦᑎᕋᕐᓂᕐᒥᒃ ᐊᒻᒪᓗ ᐱᓕᕆᐊᕐᒥᒃ ᑲᒪᔨ 
(ᐅᐃᕖᑎᑐᑦ ᐱᔨᑦᑎᕋᖅᑎᒃᑯᖏᓐᓂᑦ) ᐃᖅᑲᓇᐃᔭᖃᑎᖃᖃᑦᑕᓚᐅᖅᑐᑦ 
ᓄᓇᕗᑦ ᒐᕙᒪᖏᑕ ᐅᐃᕖᑎᑐᑦ ᐱᔨᑦᑎᕋᕐᓂᕐᒧᑦ ᑲᒪᔨᖏᓐᓂᑦ 
ᐊᒻᒪᓗ ᐃᑲᔪᖅᑐᐃᖏᓐᓇᖅᐸᑦᑐᑎᑦ ᐸᕐᓇᒃᑐᖃᖅᑎᓪᓗᒍ 
ᐋᖅᑭᒃᓱᐃᔪᖃᖅᑎᓪᓗᒍᓗ ᑐᑭᒧᐊᕈᑎᓂᑦ ᐊᒻᒪᓗ ᐊᑐᐊᒐᕐᓂᑦ 
ᐱᐅᓯᕚᓪᓕᖅᓯᒪᖁᓪᓗᒋᑦ ᑕᐅᑦᑐᖏᑦ, ᐱᐅᔫᓂᖏᑦ ᐊᒻᒪᓗ ᐊᒥᓲᓂᖏᑦ 
ᐅᐃᕖᑎᑐᑦ ᐱᔨᑦᑎᕋᕐᓂᖏᑦ ᓄᓇᕗᒻᒥ. 

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐅᔾᔨᕈᓱᓕᖅᑎᑦᑎᓪᓗᑎᑦ ᐊᒻᒪᓗ 
ᐅᑉᐱᕆᔭᐅᓕᕐᓗᓂ, ᐊᒻᒪᓗ 
ᖃᐅᔨᒪᔭᓂᖅᓴᐅᓕᖅᑎᑦᑎᓗᑕ 
ᑐᑭᓯᕚᓪᓕᑎᑦᑎᕐᓗᑕᓗ 
ᒪᓕᑦᑕᐅᔭᕆᐊᖃᕐᓂᖏᓐᓂᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓᓃᑦᑐᓂᑦ ᓄᓇᕗᒻᒥ 
ᐱᓕᕆᕝᕕᐅᔪᓂᑦ ᑭᒃᑯᑐᐃᓐᓇᓂᓪᓗ 
ᐱᔨᑦᑎᕋᓲᕐᓂᑦ ᑎᒥᐅᔪᓂᑦ.

uu ᑐᑭᓯᕚᓪᓕᑦᑎᐊᓂᖅᓴᐅᓕᕐᓗᑎᑦ 
ᒪᓕᑦᑕᐅᔭᕆᐊᖃᕐᓂᖏᓐᓂᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓᓃᑦᑐᓂᑦ ᓄᓇᕗᒻᒥ 
ᐱᓕᕆᕝᕕᐅᔪᓂᑦ ᐊᒻᒪᓗ ᐅᐃᕖᑎᑑᓲᖑᔪᑦ. 

uu ᐊᒥᓲᓂᖏᑦ ᐱᓕᕆᐊᑦ / 
ᐊᑐᕐᔫᒥᑎᑦᑎᓇᓱᐊᖅᑐᓪᓗ ᑐᓴᖅᑎᑦᑎᒍᑏᑦ 
ᑐᑭᓯᐅᒪᑎᑦᑎᓇᓱᐊᖅᑐᑦ ᓄᓇᕗᑦ 
ᐱᓕᕆᕝᕕᖏᓐᓂᑦ ᐊᒻᒪᓗ ᑭᒃᑯᑐᐃᓐᓇᕐᓂᑦ 
ᒪᓕᒋᐊᖃᕐᓂᖏᓐᓂᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ.  

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

uu ᐃᓕᖅᑯᓯᓕᕆᔨᒃᑯᑦ ᓴᖅᑮᓚᐅᖅᑐᑦ 5544 ᐅᐃᕖᑎᑐᑦ ᐅᖄᓚᕕᒃᓴᒥᒃ 
ᐊᒻᒪᓗ ᑐᑭᓯᒋᐊᕈᑎᖃᖅᑐᓂᑦ ᐅᖃᓕᒫᒐᕌᓛᓕᐅᖅᑐᑎᑦ ᐅᐃᕖᑎᑐᑦ 
ᐱᔨᑦᑎᕋᕈᑕᐅᓲᕐᓂᑦ ᓄᓇᕗᑦ ᒐᕙᒪᖏᓐᓂᑦ.  ᑐᓴᕋᒃᓴᑦ ᐱᕙᓪᓕᐊᔪᑦ, 
ᑎᑎᕋᖅᓯᒪᔪᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᔪᖁᑎᖏᓐᓂᑦ, ᐊᒻᒪᓗ 
ᑐᓴᐅᒪᔫᒥᑎᑦᑎᓇᓱᐊᕈᑏᑦ ᐋᖅᑭᓱᖅᑕᐅᓚᐅᖅᑐᑦ ᓴᒃᑯᑕᐅᓪᓗᑎᓪᓗ 
(ᐅᐃᕖᑎᑐᑦ ᑐᓴᕋᒃᓴᑦ ᐱᕙᓪᓕᐊᔪᑦ ᓄᓇᕗᒻᒥ ᐊᒻᒪᓗ CFRT 107,3) 
ᑐᓴᐅᒪᖁᓪᓗᒋᑦ ᑭᒃᑯᑐᐃᓐᓇᐃᑦ. 

uu 6 ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᑐᓴᕋᒃᓴᑦ ᓈᓚᐅᑎᒃᑰᕈᑕᐅᓚᐅᖅᑐᑦ CFRT 
107,3 FM, ᐅᐃᕖᑎᑑᓲᕐᓄᑦ ᓈᓚᐅᑎᖃᕐᕕᖓᒍᑦ. 

uu 4 ᑎᑎᕋᖅᓯᒪᔪᑦ ᓴᖅᑭᖅᑎᑕᐅᓚᐅᖅᑐᑦ ᐅᐃᕖᑎᑐᑦ ᑐᓴᕋᒃᓴᑦ 
ᐱᕙᓪᓕᐊᔪᑦ ᓄᓇᕗᒻᒥ. 

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐅᖃᖃᑎᒋᔭᐅᖃᑦᑕᕐᓗᑎᑦ 
ᐱᖃᑕᐅᑎᓪᓗᒋᓪᓗ ᐅᐃᕖᒃᑯᑦ 
ᑲᑐᔾᔨᖃᑎᒌᖏᑦ ᐊᒻᒪᓗ 
ᑎᒍᒥᐊᖅᑎᐅᖃᑕᐅᔪᑦ ᓇᓗᓇᐃᖅᓯᖁᓪᓗᑕ 
ᓯᕗᓪᓕᐅᔾᔭᐅᔭᕆᐊᓕᖕᓂᒃ 
ᐊᐅᓚᓂᖃᑦᑎᐊᖅᑐᒥᒃ ᐊᑐᓗᐊᕆᑦᑐᒥᓪᓗ 
ᐅᐃᕖᑎᑐᑦ ᐱᔨᑦᑎᕋᕈᓐᓇᕐᓂᐊᕋᑦᑕ. 

uu ᐱᓕᕆᖃᑎᒌᑦᑎᐊᓂᖅᓴᐅᓕᕐᓗᑎᑦ 
ᓄᓇᕗᑦ ᒐᕙᒪᖏᑦ ᐊᒻᒪᓗ ᐅᐃᕖᑎᑑᓲᑦ.  

uu ᐊᒥᓲᓂᖏᑦ ᑲᑎᒪᓂᖏᑦ 
ᑐᓴᕆᐊᕐᕕᖃᕐᓂᖏᓪᓗ ᓄᓇᕗᑦ ᒐᕙᒪᖏᑦ 
ᐊᒻᒪᓗ ᑭᒡᒐᖅᑐᐃᔨᖏᑦ ᐅᐃᕖᑎᑑᓲᑦ.

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

uu ᐃᓕᖅᑯᓯᓕᕆᔨᒃᑯᑦ ᐃᓄᓕᒫᖅᑎᑦᑎᓚᐅᖅᓯᒪᔪᑦ / 
ᑐᑭᓯᒋᐊᖅᑎᑦᑎᓂᕐᒧᑦ ᑲᑎᒪᑎᑦᑎᓪᓗᑎᑦ ᐊᑐᓕᖅᑎᑦᑎᓂᕐᒧᑦ 
ᖃᓄᖅᑑᕈᑎ ᐸᕐᓇᐅᑎᖓᓂᒃ ᐅᐃᕖᑎᑑᓲᓄᑦ ᓄᓇᓕᖕᓂ 
ᑭᐅᔭᐅᔪᒪᓪᓗᑎᑦ: ᑭᒡᒐᖅᑐᐃᔩᑦ ᐱᖓᓱᓂᑦ ᐅᐃᕖᒃᑯᑦ 
ᑲᑐᔾᔨᖃᑎᒌᖏᓐᓂ ᐊᒻᒪᓗ ᐊᓪᓚᕝᕕᐊ ᐅᖃᐅᓰᑦ 
ᑲᒥᓯᓇᖓᑕ ᐃᓄᓕᒫᖅᑐᓃᖃᑕᐅᓚᐅᖅᓯᒪᔪᑦ. 

ᐱᓇᓱᐊᖅᑕᐅᔪᖅ 3 
ᐃᑲᔪᖅᑐᖅᑕᐅᓗᓂ ᐱᕙᓪᓕᐊᑎᑕᐅᓂᖓ ᒪᑭᒪᔪᓐᓇᑦᑎᐊᕐᓂᖓᓗ  
ᓄᓇᕗᒻᒥ ᐅᐃᕖᑎᑑᓲᑦ 

ᐸᕐᓇᑕᐅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᑦ / 
ᖃᐅᔨᓴᖅᑕᐅᔾᔪᑎᖏᑕ ᓇᓗᓇᐃᒃᑯᑕᖓ ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐃᑲᔪᖅᑐᖅᑕᐅᓗᑎᑦ ᓄᓇᓕᓐᓂ 
ᑐᙵᕕᓖᑦ ᐱᔨᑦᑎᕋᖅᑕᐅᓂᖏᑦ 
ᐱᕙᓪᓕᐊᑎᑦᑎᓇᓱᐊᖅᑐᑦ 
ᒪᑭᒪᑎᑦᑎᓇᓱᐊᖅᑐᓪᓗ ᓄᓇᕗᒻᒥ 
ᐅᐃᕖᑎᑑᓲᖏᓐᓂ. 

uu ᓴᐳᔾᔭᐅᓗᑎᑦ ᒪᑭᒪᑎᑕᐅᓇᓱᐊᕐᓗᑎᓪᓗ 
ᓄᓇᕗᒻᒥ ᐅᐃᕖᑎᑑᓲᑦ. 

uu ᐊᒥᓲᓂᖏᑦ ᐅᐃᕖᑎᑐᑦ 
ᖃᓄᐃᓕᐅᕈᑕᓘᔭᕈᑕᐅᔪᑦ, 
ᐱᔨᑦᑎᕋᕈᑏᑦ ᐊᒻᒪᓗ ᐱᓕᕆᐊᑦ 
ᐅᐃᕖᑎᑐᑦ ᑲᒪᒋᔭᐅᓚᐅᖅᑐᑦ 
ᑮᓇᐅᔭᖃᖅᑎᑕᐅᖃᑦᑕᕐᓗᑎᑦ ᐱᓕᕆᐊᖏᑦ

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

uu 9 ᓄᓇᓕᓐᓂ ᑐᙵᕕᓖᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᑐᑦ 
2012-2013-ᒥ.  ᐃᓚᖏᑦ ᐱᓕᕆᐊᑦ ᐊᒻᒪᓗ ᐱᔨᑦᑎᕋᕈᑏᑦ 
ᐱᕙᓪᓕᐊᑎᑦᑎᓂᖃᓚᐅᖅᑐᑎᑦ ᒪᑭᒪᑎᑦᑎᔪᓐᓇᓚᐅᕐᒥᔪᑦ ᓄᓇᕗᑉ 
ᐅᐃᕖᑎᑑᓲᖁᑎᖏᓐᓄᑦ ᐅᑯᐊ: 

uu ᒪᕐᕉᒃ ᐱᓇᓱᐊᕈᓰᒃ ᖃᓄᐃᓕᐅᕈᓘᔭᖅᑎᑕᐅᔪᑦ ᔪᓚᐃ 25-ᒥ ᑎᑭᑦᑐᒍ 
ᐋᒡᒌᓯ 12 20-ᓄᑦ ᓱᕈᓯᕐᓄᑦ ᐅᐸᑦᑕᐅᓪᓗᓂ (ᐅᑭᐅᓖᑦ 5 ᑎᑭᑦᑐᒍ 10). 

uu ᐅᐃᕖᑎᑐᑦ ᐱᕙᓪᓕᐊᔪᑦ ᓄᓇᕗᒻᒥ, ᐅᐃᕖᑎᑑᖓᔪᑐᐊᑦ ᐱᕙᓪᓕᐊᔪᑦ 
ᑐᓴᕋᒃᓴᑦ ᓄᓇᕗᒻᒥ ᓴᖅᑭᖅᑎᑕᐅᓚᐅᖅᓯᒪᔪᑦ ᓄᓇᑦᓯᐊᕐᒥ 
ᐅᐃᕖᑎᑐᑦ ᐱᕙᓪᓕᐊᔪᖏᑦ ᒪᕐᕉᒃ ᐱᓇᓱᐊᕈᓰᒃ ᐊᓂᒍᕋᐃᒻᒪᑎᒃ 
ᐱᕙᓪᓕᐊᔪᓂᑦ ᓴᖅᑭᑎᑦᑎᕙᓚᐅᖅᓯᒪᓪᓗᑎᑦ, ᐊᒻᒪᓗ ᖃᕋᓴᐅᔭᒃᑯᑦ 
ᑐᓂᐅᖅᑲᐃᐃᕙᑦᑐᑎᑦ.

uu ᐅᐃᕖᒃᑯᑦ ᓈᓚᐅᑎᖃᕐᕕᖓ CFRT ᓴᙱᔪᒥᒃ ᐊᑭᓕᖅᓱᖅᑕᐅᙱᑦᑐᓂᑦ 
ᐱᓕᕆᔨᑖᖅᓯᒪᓕᖅᑐᑦ (8 ᓈᓚᐅᑎᒃᑰᖅᐸᑦᑐᑦ 10−ᖑᓗᐊᖅᑐᓂᑦ 
ᐱᓕᕆᔨᖃᐅᖅᑐᑎᑦ ᐊᑭᓕᖅᓱᖅᑕᐅᙱᑦᑐᓂᑦ)

uu ᐳᓚᕋᖅᑐᓕᕆᓂᕐᒧᑦ ᐱᔨᑦᑎᕋᕈᑏᑦ ᐱᐅᓯᑎᑕᐅᒋᐊᓚᐅᖅᑐᑦ, 
ᐅᐃᕖᑎᑑᖓᔪᑦ ᓂᐱᓕᐅᖅᓯᒪᓪᓗᑎᑦ ᓈᓚᒃᑕᐅᔪᓐᓇᖅᑐᑦ ᐃᖃᓗᐃᑦ 
ᓄᓇᓕᐸᐅᔭᖓᓂ ᐅᖃᐅᓯᓖᑦ ᐊᒻᒪᓗ ᓄᓇᕗᑦ ᐳᓚᕋᖅᑐᓕᕆᔨᒃᑯᑦ 
ᐃᑭᐊᖅᑭᕕᖓ ᐊᑐᐃᓐᓇᐅᒪᓕᖅᑎᑕᐅᓪᓗᓂ ᐅᐃᕖᑎᑐᑦ. 

2012-2013 
ᐃᓕᖅᑯᓯᓕᕆᓂᕐᒧᑦ 
ᐱᕙᓪᓕᐊᑎᑦᑎᔪᑦ 
ᑮᓇᐅᔭᖃᕐᕕᖓ 
ᐱᓕᕆᐊᓄᑦ
ᑲᓇᑕᒥ ᒐᕙᒪᑯᑦ ᑮᓇᐅᔭᖃᖅᑎᑎᒃᑲᓐᓂᓚᐅᖅᓯᒪᔪᑦ 
ᐅᐃᕖᓅᖓᔪᓂᑦ ᐊᖏᕈᑎᒦᑦᑐᓂᑦ.  ᐱᖠᕆᐊᖅ ᑕᒪᓐᓇ 
ᐊᔾᔨᐅᙱᑦᑐᖅ ᐃᑲᔫᓯᐊᖅᑖᑎᑦᑎᒍᑕᐅᓇᓱᐊᓚᐅᖅᑐᖅ ᓄᓇᓕᖕᓄᑦ 
ᑲᒪᒋᔭᐅᔪᑦ ᑕᑯᓐᓇᕋᒃᓴᓕᕆᕙᑦᑐᑦ ᐃᓕᖅᑯᓯᓕᕆᓂᕐᒨᖓᔪᓂᓪᓗ 
ᑕᑯᓐᓇᒐᒃᓴᓕᕆᕙᑦᑐᑦ ᐅᐃᕖᑎᑐᑦ. 

ᐋᖅᑭᓱᖅᓯᒪᓂᖓ 1 
ᐃᓕᖅᑯᓯᖅ ᐱᕙᓪᓕᐊᑎᑕᐅᓂᖓᓄᑦ ᑮᓇᐅᔭᑦ 

ᐱᓇᓱᐊᖅᑕᐅᔪᑦ

uu ᐱᐅᓯᑎᑕᐅᒋᐊᕐᔫᒥᓗᓂ ᐃᓕᖅᑯᓯᖏᑦ ᐅᐃᕖᑎᑑᓲᑦ ᓄᓇᕗᒻᒥ ᐊᒻᒪᓗ ᓄᓇᕗᒻᒨᖓᓂᖅᓴᐅᔫᔮᓕᖁᓪᓗᒋᑦ.

uu ᑲᑐᔾᔨᓗᑎᑦ ᐃᓕᖅᑯᓯᑦᑎᐊᕙᖓᓂᒃ ᓄᓇᕗᓯ ᐊᓯᖏᓐᓄᑦ ᐅᖃᐅᓯᖃᐅᖅᑐᓄᑦ ᓄᓇᕗᒻᒥ ᑕᑯᕋᕐᓈᑎᑦᑎᓂᒃᑯᑦ ᐃᓕᖅᑯᓯᕐᒥᓂᓪᓗ 
ᑕᑯᕋᕐᓈᑎᑦᑎᒃᑲᐃᕙᑦᑐᑦ ᐅᐃᕖᒃᑐᑦ ᓄᓇᕗᒻᒥ.

uu ᐃᑲᔪᖅᑐᖁᓪᓗᒍ ᐱᕙᓪᓕᐊᑎᑕᐅᓇᓱᐊᕐᓂᖓ ᐊᒻᒪᓗ ᒪᑭᒪᔪᓐᓇᕐᓂᖓ ᓄᓇᕗᒻᒥ ᐅᐃᕖᑎᑑᓲᑦ.

Planned Activities ᓴᖅᑭᕐᓂᐊᕋᓱᒋᔭᐅᔪᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᓇᓗᓇᐃᒃᑯᑕᖏᑦ 

 + ᐃᑲᔪᖅᑐᖅᑕᐅᓗᑎᑦ ᓄᓇᓕᓐᓂ 
ᑲᒪᒋᔭᐅᔪᑦ ᑕᑯᓐᓇᒐᒃᓴᓕᐅᓲᑦ 
ᐃᓕᖅᑯᓯᕐᒥᓗ ᐱᓕᕆᐊᖃᓲᑦ 
ᒪᑭᒪᑦᑎᐊᓂᖅᓴᐅᑎᑦᑎᒍᑕᐅᓪᓗᑎᑦ 
ᓄᓇᕗᒻᒥ ᐅᐃᕖᑎᑑᓲᖏᑦ.

uu ᒪᑭᒪᓂᖅᓴᐅᓕᖁᓪᓗᒋᑦ 
ᓴᓇᙳᐊᖅᑐᓕᕆᕙᑦᑐᑦ 
ᑕᑯᓐᓇᒐᒃᓴᓕᕆᕙᑦᑐᑦ.

uu ᓴᙱᓂᖅᓴᒥᒃ 
ᑲᑐᔾᔨᖃᑎᒌᑦᑎᐊᓂᖅᓴᐅᒍᓐᓇᖅᓯᓗᑎᑦ 
ᓴᓇᙳᐊᖅᑏᑦ, ᑲᑐᔾᔨᖃᑎᒌᑦ ᓄᓇᓕᒻᒥᐅᑦ.

uu ᓄᓇᕗᒻᒥ ᓴᓇᙳᐊᖅᑐᓕᕆᕙᑦᑐᓄᑦ 
ᑕᑯᕋᕐᓈᖅᑕᐅᑎᑦᑎᔨᓄᓪᓗ 
ᐃᓚᐅᖃᑕᐅᓂᖅᓴᐅᖁᓪᓗᒋᑦ 
ᐃᓕᖅᑯᓯᕐᒥᓗ ᐱᓕᕆᐊᖃᖅᑐᑦ 
ᐱᖃᑕᐅᓂᖅᓴᐅᓕᖁᓪᓗᒋᑦ.

uu ᐊᒥᓲᓂᖏᑦ ᐊᖏᖅᑕᐅᓯᒪᔪᑦ ᐱᓕᕆᐊᑦ, 
ᐊᑦᑐᐃᓂᖃᕐᓂᖏᑦ ᐱᓕᕆᐊᑦ ᐅᐃᕖᑑᓲᓄᑦ 
ᐊᒻᒪᓗ ᐊᒥᓲᓂᖏᑦ ᐃᓄᐃᑦ ᐱᖃᑕᐅᔪᑦ. 

ᐱᔭᕇᖅᑕᐅᔪᑦ ᓴᖅᑭᕐᓂᖏᑦ

3 ᓄᓇᓕᓐᓂ ᑐᙵᕕᓖᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᓯᒪᔪᑦ  
2012 – 2013 ᐃᓕᖅᑯᓯᖅ ᐱᕙᓪᓕᐊᑎᑕᐅᓂᖓᓄᑦ ᑮᓇᐅᔭᖃᕐᕕᖓᒍᑦ:

uu ᐱᓕᕆᐊᖅ Monde à Part / 60˚ Nord 
ᓂᐱᓕᐅᕆᑎᑦᑎᒍᓐᓇᓚᐅᖅᑐᖅ ᓂᔾᔭᐅᓯᔭᖅᑐᓂᑦ.  ᓄᓇᕗᒻᒥ 
ᓯᕗᓪᓕᖅᐹᖅ ᓴᓇᔭᐅᓯᒪᔪᖅ ᓂᔾᔭᐅᓯᔭᖅᑐᓄᑦ ᓂᐱᓕᐊᖑᓪᓗᓂ 
ᐅᐃᕖᑎᑐᑦ.  ᐊᒥᓱᑦ ᐅᐃᕖᑎᑑᓲᑦ ᓴᓇᖃᑕᐅᓚᐅᖅᑐᑦ ᐊᒻᒪᓗ 
ᑕᑯᕋᕐᓈᖅᑕᐅᓪᓗᑎᑦ (ᑕᓪᓕᒪᑦ ᒪᒃᑯᑦᑐᑦ (ᒧᒥᖅᑐᑎᑦ ᐃᙱᖅᑐᑎᑦ)
ᐊᒻᒪᓗ ᑎᓴᒪᑦ ᐃᓐᓇᐃᑦ (ᓂᐱᖏᑦ, ᐊᒋᐊᒐᖅᑐᑦ ᐊᒻᒪᓗ ᑯᑭᑕᐹᖅᑐᑦ), 
ᐊᒻᒪᓗᒃᑲᓐᓂᖅ ᐊᔾᔨᓕᐅᕆᔨᖃᖅᑐᑎᑦ.  ᑖᒃᑯᐊ ᑕᑯᕋᕐᓈᑎᑦᑎᔩᑦ 
ᐱᒋᐊᓕᓵᖅᑐᑦ ᐊᔪᙱᑕᒥᓂᑦ ᑕᑯᕋᕐᓈᖅᑕᐅᓗᑎᑦ ᓂᔾᔭᐅᓯᔭᕐᓗᑎᓪᓗ 
ᐃᙱᖅᑐᑎᓪᓗ ᐊᔾᔨᓕᐅᕆᔨᐅᔪᓐᓇᖅᑐᑎᓪᓗ ᐊᔪᕈᓐᓃᖅᓴᓚᐅᖅᑐᑦ.  
60−ᐸᓘᔪᑦ ᐃᓄᐃᑦ ᑕᑯᕋᕐᓈᕆᐊᖅᑐᖅᓯᒪᓚᐅᖅᑐᑦ ᒫᑦᓯ  
28, 2013-ᖑᑎᓪᓗᒍ. 

uu ᓴᓇᙳᐊᕐᓂᖅ ᐃᓕᖅᑯᓯᖓᓗ ᓄᓇᓖᑦ ᐱᓕᕆᐊᖓ, ᓄᓇᕗᒻᒥ 
ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᓪᓗᓂ, 
ᐱᖓᓱᐊᖅᑎᖅ ᓱᕈᓰᑦ ᑕᑯᕋᕐᓈᖅᑕᐅᔪᓐᓇᓚᐅᖅᑐᑦ.  ᑖᒃᑯᐊ 
ᑕᑯᕋᕐᓈᖅᑎᑕᐅᓂᖏᑦ ᒪᒃᑯᒃᑐᓂᑦ ᐃᓐᓇᑐᖃᐅᓂᖅᓴᓂᓪᓗ 
ᐊᔾᔨᒌᙱᑦᑐᓂᑦ ᑕᑯᕋᕐᓈᑎᑦᑎᒍᓯᕐᓂᑦ ᐃᓕᓐᓂᐊᑎᑦᑎᒍᓐᓇᖅᓯᓯᒪᔪᑦ.  
ᐱᔾᔪᑎᖏᑦ ᑕᒪᒃᑯᐊ ᑕᑯᕋᕐᓈᖅᑕᐅᖃᑦᑕᕐᓂᖏᑕ 
ᑕᑯᕋᕐᓈᑎᑦᑎᓂᖅᓴᐅᖃᑦᑕᖁᔨᓚᐅᖅᑐᑦ ᐅᐃᕖᑦ ᒪᒃᑯᒃᑐᖏᓐᓂᑦ.   
60−ᐸᓗᐃᑦ ᐃᓄᐃᑦ ᑕᑯᕋᕐᓈᕆᐊᖅᑐᖃᑦᑕᓚᐅᖅᑐᑦ. 

uu Les Rendez-vous de la Francophonie 2013 
ᐱᓕᕆᐊᕆᔭᐅᓚᐅᖅᑐᖅ ᓄᓇᕗᒻᒥ ᐅᐃᕖᒃᑯᑦ ᑲᑐᔾᔨᖃᑎᒌᖏᓐᓄᑦ.  
ᒪᕐᕈᐊᖅᑎᖅ ᑕᑯᕋᕐᓈᑎᑦᑎᓚᐅᖅᑐᑎᒃ.  ᐱᖓᓲᔪᖅᑐᑦ ᐊᑕᐅᓯᕐᓗ 
ᐃᓕᓐᓂᐊᖃᑦᑕᓚᐅᖅᑐᑦ, ᑕᓪᓕᒪᖏᑦ ᐅᐃᕖᑦ ᑕᑯᕋᕐᓈᑎᑦᑎᔨᐅᔪᖅ 
ᐃᓕᓐᓂᐊᑎᑦᑎᓪᓗᓂ ᐃᖃᓗᓐᓃᙶᖅᑐᑦ (ᐆᑦᑐᕋᐅᔭᙳᐊᖅᑐᑦ, 
ᐊᔾᔨᓕᐅᕆᔪᑦ, ᒥᖅᓱᖅᑐᑦ, ᓇᒡᒍᐊᕐᒥᕈᓘᔭᕐᓂᑦ ᓴᓇᔪᑦ, ᓂᔾᔭᐅᓯᔭᖅᑐᑦ 
ᐊᔪᕆᑕᐅᓪᓗᑎᑦ ᑕᐅᑐᕋᕐᓈᑎᑦᑎᔪᑦ, ᑎᑎᖅᑐᒐᐅᔭᖅᑐᑦ ᐊᒻᒪᓗ 
ᐱᖅᑯᓯᑐᖃᖅᑎᒍᑦ ᓂᔾᔭᐅᓯᔭᖅᑐᑦ).  60−ᐸᓗᐃᑦ ᑕᒪᐃᓐᓂ ᐊᒥᓲᓂᖏᑦ 
ᐃᓄᐃᑦ ᐃᓚᐅᖃᑕᐅᓚᐅᖅᑐᑦ ᐊᔾᔨᒌᙱᑦᑐᓂᑦ ᐃᓕᓐᓂᐊᕋᒃᓴᓂᑦ. 

ᑐᑭᓕᐅᕆᓂᕐᒧᑦ 
ᐱᔨᑦᑎᕋᖅᑎᖏᑦ4

ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ, 
ᑲᑎᒪᔨᖏᑦ ᐊᒻᒪᓗ ᑎᒥᖁᑎᖏᑦ 
ᑐᑭᓕᐅᕆᖃᑦᑕᕆᐊᓖᑦ ᑎᑎᖅᑲᓂᑦ 
ᓴᒃᑯᑕᐅᓂᐊᕈᑎᑦ ᑭᒃᑯᑐᐃᓐᓇᕐᓄᑦ 
ᒪᓕᑦᑐᒋᑦ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖓ.  
ᑐᑭᓕᐅᕆᔨᒃᑯᑦ ᐃᓕᖅᑯᓯᓕᕆᔨᒃᑯᓐᓂᑦ 
ᑐᑭᓕᐅᕆᑎᑦᑎᓲᑦ ᐱᔨᑦᑎᕋᖅᑐᑎᑦ 
ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᐅᐃᕖᑎᑐᑦ 
ᐊᒻᒪᓗ ᖃᓪᓗᓈᑎᑐᑦ ᓄᓇᕗᑦ 
ᒐᕙᒪᖏᑕ ᐱᓕᕆᕝᕕᖏᓐᓄᑦ ᐊᒻᒪᓗ 
ᐊᖏᖅᑕᐅᓯᒪᔪᓄᑦ ᑭᒃᑯᑐᐃᓐᓇᕐᓂᑦ 
ᐱᔨᑦᑎᕋᖅᑎᐅᔪᑦ ᑎᒥᖁᑎᖏᓐᓄᑦ. 

ᐱᕚᓪᓕᕈᑎᒋᔭᒻᒪᕆᐅᓚᐅᖅᑐᖅ 2012-2013 ᐊᑐᓕᖅᑎᑕᐅᓂᖓ 
ᒪᒥᓱᓄᑦᐅᖃᐅᓯᕐᓂᑦ ᑐᑭᓕᐅᕆᓂᕐᒧᑦ ᐱᓕᕆᐊᖅ ᐊᐅᓚᑦᑎᒍᑎᖏᑦ 
ᖃᕋᓴᐅᔭᒃᑯᑦ MultiTrans Flow. ᖃᕋᓴᐅᔭᒃᑯᑦ ᐊᑐᖅᑕᐅᓲᖅ 
ᐆᑦᑐᕋᖅᑕᐅᖅᑳᓚᐅᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᑐᑭᓕᐅᖅᑕᐅᖃᑦᑕᖅᑐᑎᑦ ᐃᖅᑲᓇᐃᔮᒃᓴᑦ ᐊᐅᔭᒃᑯᑦ.  ᐱᓕᕆᕝᕕᐅᔪᑦ ᐊᒻᒪᓗ 
ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ ᑎᒥᖁᑎᖏᑦ ᓇᓗᓇᐃᖅᓯᖁᔭᐅᓚᐅᖅᑐᑦ 
ᐱᓕᕆᕝᕕᒻᒥ ᑐᑭᓕᐅᕋᒃᓴᓂᑦ ᑲᒪᔨᓂᑦ, ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᑦ.  
ᒫᑦᓯ 2013 ᐃᓱᓕᑦᑎᑎᓪᓗᒍ, 11-ᖑᔪᑦ ᐱᓕᕆᕝᕖᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᖅᑏᑦ ᑎᒥᖁᑎᖏᑦ ᐊᑐᖃᑦᑕᓚᐅᖅᑐᑦ Flow ᖃᕋᓴᐅᔭᒃᑯᑦ 
ᐊᑐᕈᓐᓇᖅᑕᒥᓂᑦ.

ᓄᕖᕝᕙ ᐃᓱᓕᑦᑎᑎᓪᓗᒍ, ᑕᒪᐃᓐᓂ ᓄᑖᑦ ᑐᒃᓯᕋᐅᑎᖏᑦ 
ᐱᓕᕆᕝᕕᐅᔪᑦ ᐊᒻᒪᓗ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑏᑦ ᑎᒥᖁᑎᖏᑦ 
ᑐᑭᓕᐅᖁᔨᓪᓗᑎᑦ, ᑕᒻᒪᖅᓯᒪᔪᕐᓂᐊᖁᔨᓪᓗᑎᑦ, ᓄᑖᕈᕆᐊᖁᔨᓪᓗᑎᑦ 
ᑕᐃᒎᓯᓕᐅᖁᔨᓪᓗᑎᓪᓘᓐᓃᑦ ᑲᒪᒋᔭᐅᓚᐅᖅᑐᑦ ᑖᒃᑯᑎᒎᓇ 
ᖃᕋᓴᐅᔭᒃᑰᖅᑐᒧᑦ Flow.  ᑕᐃᒪᐃᓐᓂᖓᓄᑦ, ᑐᑭᓯᓕᐅᕆᔨᒃᑯᑦ ᒫᓐᓇ 
ᓄᐊᑦᑎᒍᓐᓇᖅᓯᔪᑦ ᑐᐊᕕᕐᓂᓴᒃᑯᑦ ᐊᒻᒪᓗ ᐅᐸᓗᖓᐃᖅᓯᒪᓪᓗᑎᑦ 
ᓴᖅᑮᖃᑦᑕᕐᓗᑎᑦ ᐅᓂᒃᑳᓂᑦ, ᑕᑯᒃᓴᐅᓪᓗᑎᑦ ᐊᓪᓕᕐᒥ ᓈᓴᐅᑎᖃᐅᖅᑐᑦ. 

ᐅᖃᐅᓰᑦ ᑲᒪᒋᔭᐅᔪᑦ ᑐᑭᓕᐅᕆᔨᒃᑯᓐᓄᑦ  
ᑎᓰᕝᕙ 1, 2012 ᑎᑭᑦᑐᒍ ᒫᑦᓯ 31, 2013

ᐃᓄᒃᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᑦ ᑕᒪᐃᓐᓂ ᐅᖃᐅᓰᑦ

ᑎᓰᕝᕙ 2012 61,280 38,446 45,423   145,149

ᔮᓐᓄᐊᕆ 2013 166,584 79,367 102,325 348,276

ᕖᕝᕗᐊᕆ 2013 160,859 102,278 91,964 355,101

ᒫᑦᓯ 2013 121,887 59,220 59,930 241,037

ᑕᒪᐃᓐᓂ 510,610 279,311 299,642 1,089,563

5 ᐅᖃᐅᓯᖅ 
ᐊᑐᖅᑕᐅᔫᒥᑎᑕᐅᓇᓱᐊᕐᓂᖓ 
ᐊᒻᒪᓗ ᐊᑐᐊᒐᖏᑦ

ᓄᓇᕗᑦ ᒐᕙᒪᖏᑦ 
ᐱᓕᕆᐊᖃᕋᓱᐊᖏᓐᓇᓂᐊᖅᑐᑦ 
ᐃᑲᔪᖅᑐᐃᓗᑎᑦ ᒪᑭᒪᑎᑕᐅᓂᖓᓂᒃ 
ᐊᑐᕐᔫᒥᔭᐅᓂᖓᓂᒃ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ.  2012-2013−ᒥ, 
ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᓯᒪᔪᑦ 
ᐊᒥᓱᓂᑦ ᐊᑐᐊᒐᕐᓂᑦ ᐊᒻᒪᓗ ᐱᓕᕆᐊᕐᓂᑦ 
ᐱᕙᓪᓕᐊᑎᑕᐅᓇᓱᐊᖏᓐᓇᖅᑐᓂ 
ᐊᑐᖅᑕᐅᒃᑲᖅᑎᑦᑏᓐᓇᕋᓱᐊᖅᑐᑎᑦ 
ᐃᓄᒃᑎᑑᒥ ᐃᓄᐃᓐᓇᖅᑐᒥᓗ ᓄᓇᕗᒻᒥ. 

ᐊᐃᑦᑑᓯᐊᑦ ᐊᒻᒪᓗ 
ᐃᑲᔫᓯᐊᑦ
ᐱᓕᕆᕝᕕᐅᔪᖅ ᐊᐅᓚᑦᑎᓲᖅ ᐱᓕᕆᐊᕐᓂᑦ ᐊᐃᑦᑑᓯᐊᖅᑖᑎᑦᑎᓲᓂᑦ 
ᐃᑲᔫᓯᐊᖅᑖᑎᑦᑎᓲᓂᓪᓗ ᐃᓄᖕᓄᑦ, ᖃᑭᒍᑎᒃᓴᓕᐅᙱᑦᑐᓄᑦ 
ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᓄᓇᓖᑦ ᒐᕙᒪᖏᑕ ᑯᐊᐳᕇᓴᐅᔪᓄᑦ 
ᐸᐸᑦᑎᑎᑦᑎᓇᓱᐊᕐᓂᐊᖅᑎᓪᓗᒋᑦ, ᐊᑐᕐᔫᒥᑎᑦᑎᓇᓱᐊᕐᓂᐊᑎᓪᓗᒋᑦ 
ᐊᒻᒪᓗ ᐊᑐᖅᑕᐅᑎᑦᑎᓇᓱᐊᕐᓂᐊᑎᓪᓗᒋᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᓄᓇᓕᖏᓐᓂ.  ᑖᒃᑯᐊ ᑮᓇᐅᔭᑦ ᓄᓇᓕᓐᓂ ᑐᙵᕕᑖᖅᑎᑦᑎᓲᑦ 
ᐱᓕᕆᖃᑎᒌᒋᐊᙵᖁᓪᓗᒋᑦ ᑐᙵᕕᓕᐅᕐᓗᑎᓪᓗ ᐋᖅᑭᒍᑎᒃᓴᓂᑦ 
ᒪᑭᒪᔫᒥᓕᕐᓂᐊᕐᒪᑦ ᐊᑐᖅᑕᐅᓂᖅᓴᐅᖃᑦᑕᕐᓗᓂᓗ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐅᖃᐅᓯᖏᑦ ᒪᒃᑯᒃᑐᓄᑦ ᓄᓇᓕᐅᔪᓄᓪᓗ ᐅᖃᐅᓯᖅ 
ᐊᓯᐅᓂᐊᕋᓱᒋᔭᐅᓕᖅᑎᓪᓗᒍ.

ᖄᖓᒍᒃᑲᓐᓂᖅ ᓯᓚᑖᓃᑦᑐᓄᑦ ᒐᕙᒪᒃᑯᑦ ᑲᓇᑕᒥ ᑮᓇᐅᔭᖃᖅᑎᑦᑎᓂᖏᑦ 
ᑕᐃᒃᑯᑎᒎᓇ ᑲᓇᑕ−ᓄᓇᕗᑦ ᐊᖏᕈᑎᖓ ᐅᐃᕖᑎᑐᑦ ᐃᓄᐃᓪᓗ 
ᐅᖃᐅᓯᖏᓐᓂᑦ ᐊᑐᕐᔫᒥᑎᑕᐅᓂᖏᓐᓄᑦ, ᐃᓕᖅᑯᓯᓕᕆᔨᒃᑯᑦ 
ᑐᓂᓯᓚᐅᖅᑐᑦ ᐃᒪᓐᓇᓂᑦ $49,915 ᐊᐃᑦᑑᓯᐊᖅᑖᖅᑎᑎᓪᓗᑎᑦ ᐊᒻᒪᓗ 
ᐃᒪᓐᓇᓂᑦ $350,000 ᐃᑲᔫᓯᐊᖅᑎᑎᓪᓗᑎᑦ ᐃᑲᔪᖅᑐᖅᑕᐅᓂᐊᕐᒪᑦ 
ᐅᖃᐅᓯᖅ ᐊᑐᕐᔫᒥᔭᐅᓗᓂ ᐊᔾᔨᒋᓗᓂᒋ  ᓄᓇᓕᓐᓂ ᓯᕗᓪᓕᐅᔾᔭᐅᖁᔭᐅᔪᑦ. 

ᐊᐃᑦᑑᓯᐊᑦ:
uu ᐅᖃᓕᒫᕆᐅᖅᓴᔪᑦ ᑎᑎᕋᕆᐅᖅᓴᔪᓪᓗ ᒪᒃᑯᒃᑐᑦ (ᖁᓪᓕᖅ ᐊᕐᓇᐃᑦ 
ᑲᑐᔾᔨᖃᑎᒌᖏᑦ, ᑯᒑᕐᔪᒃ)

uu ᐃᓄᒃᑎᑐᑦ ᐆᒪᔪᓕᕆᓂᖅ ᐃᓕᓐᓂᐊᕈᑎᒃᓴᖏᑦ (ᓄᓇᕗᒻᒥ ᒪᕐᕉᖕᓂᒃ 
ᐅᖃᐅᓯᖃᕐᓗᓂ ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ)

uu ᓯᕗᒧᐊᓐᓂᖅ ᐸᐸᑕᐅᖁᓪᓗᒋᑦ ᐅᐊᑦᑎᐊᕈᕐᓂᓴᑐᖃᐃᑦ (ᒥᑦᑎᒪᑕᓕᒃ 
ᐅᖃᓕᒫᒐᖃᕐᕕᖓ ᐊᒻᒪᓗ ᑐᖅᑯᐃᔨᖏᑕ ᑲᑐᔾᔨᖃᑎᒌᖏᑦ, ᒥᑦᑎᒪᑕᓕᒃ)

uu ᐅᓂᒃᑳᖅᑐᐊᑦ (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᖃᓗᐃᑦ)

uu ᓱᕈᓰᑦ ᐊᒥᐊᕆᕕᖏᑦ: ᐃᓕᓐᓂᐊᕐᓂᖅ ᐃᓄᐃᑦ ᐃᓕᖅᑯᓯᖓᓂᒃ (ᐸᔅᑲᓪ 
ᐊᕐᐱᓐ, ᐃᖃᓗᐃᑦ)

uu ᐃᓅᓯᓕᕆᓂᖅ ᐃᓄᐃᑦ ᖃᐅᔨᒪᔭᑐᖃᖓᒍᑦ (ᐊᐃᓴᑭ ᓲᔪᖅ, ᐃᒃᐱᐊᕐᔪᒃ) 

ᐃᑲᔫᓯᐊᑦ:
uu ᓈᓚᐅᑎᓕᕆᔨᒃᑯᑦ ᑕᓚᕖᓴᓕᕆᓂᕐᒧᑦ ᐱᓕᕆᐊᖅ (ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ)

uu ᑎᑎᖅᑐᐃᓂᖅ ᐃᓄᐃᑦ ᑐᑭᓯᑎᑦᑎᒍᓯᖏᓐᓂᑦ ᓄᓇᕗᒻᒥ (ᑲᓇᑕᒥ 
ᑐᓵᙱᑦᑐᑦ ᖃᐅᔨᓴᖅᑎᖏᑦ ᐊᒻᒪᓗ ᐃᓕᓐᓂᐊᑎᑦᑎᔨᖏᑦ, ᒪᓐᑐᕆᐊᓪ)

uu ᓂᐱᕗᑦ ᓄᓇᑦᑎᓐᓂ − ᓂᐱᕗᑦ ᓄᓇᑦᑎᓐᓂ (ᓄᓇᕗᒻᒥ ᐃᓛᒃᑰᖓᔪᑦ 
ᑕᓚᕖᓴᓕᕆᔨᒃᑯᑦ, ᐃᒡᓗᓕᒃ) 

ᐅᖃᐅᓯᕗᑦ ᓴᙱᑎᓪᓚᕗᑦ − 
ᐃᓄᒃᑎᑑᖃᑦᑕᕐᓗᓯ 
ᐃᓄᐃᓐᓇᖅᑐᓐ 
ᐅᖃᓪᓚᖃᑦᑕᕐᓗᓯ 
ᐱᐅᓯᕚᓪᓕᖅᑎᑕᐅᖁᓪᓗᒋᑦ ᑐᓴᐅᒪᖃᑎᒌᒍᑏᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᖏᓐᓂᑦ, ᐅᖃᐅᓯᕐᓂᑦ 
ᐊᑐᕋᒃᓴᑦ ᐃᑲᔫᑏᑦ ᐊᒻᒪᓗ ᐱᒻᒪᕆᐅᓂᖓ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᓄᓇᕗᒻᒥᐅᑕᓄᑦ, ᐃᓕᖅᑯᓯᓕᕆᔨᒃᑯᑦ ᐊᕐᕌᒍᑕᒫᑦ ᓇᓪᓕᐅᓂᖅᓯᐅᓲᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, ᓄᓇᕗᑉ ᐃᓄᐃᑦ ᐅᖃᐅᓯᖓᑕ 
ᐱᓇᓱᐊᕈᓯᖓᓂᑦ.  ᑕᒫᓂ ᐊᕐᕌᒍᒥ, ᕖᕝᕗᐊᕆ 18 – 22, 2013-ᒥ 
ᐱᓇᓱᐊᕈᓯᖃᓚᐅᖅᑐᑦ, ᑐᙵᕕᖃᖅᑐᓂ “ᐅᖃᐅᓯᕗᑦ ᓴᙱᑎᓪᓚᕗᑦ − 
ᐃᓄᒃᑎᑑᖃᑦᑕᕐᓗᓯ ᐃᓄᐃᓐᓇᖅᑐᓐ ᐅᖃᓪᓚᖃᑦᑕᕐᓗᓯ.” 

ᓴᒃᑯᑕᐅᓚᐅᖅᓯᒪᔪᑦ ᐊᒥᐊᕋᒃᓴᑦ ᐅᖃᓕᒫᒐᑦ ᓱᕈᓯᕐᓄᑦ 
ᕿᕐᓕᖅᑐᕐᓗ ᓂᐱᓕᐊᕆᔭᐅᓯᒪᔪᑦ ᓂᔾᔭᐅᓯᔭᖅᑏᑦ ᓇᓪᓕᐅᑎᔪᑦ 
ᐃᙱᖅᑕᐅᓪᓗᑎᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ.  ᐱᓕᕆᕝᕕᐅᔪᖅ 
ᐃᖅᑲᓇᐃᔭᖃᑎᖃᓚᐅᖅᓯᒪᒻᒥᔪᖅ ᐊᓪᓚᕝᕕᐊ ᐅᖃᐅᓰᑦ ᑲᒥᓯᓇᖓᑕ 
ᓂᕕᙵᒐᕐᓂᑦ ᓴᖅᑮᑎᑦᑎᓪᓗᑎᑦ ᐱᓕᕆᐊᖏᓐᓂᑦ ᑲᒪᒋᔭᕆᐊᓕᖏᓐᓂᓪᓗ 
ᐅᖃᖅᓯᒪᓪᓗᑎᑦ.  ᐅᖃᐅᓯᓕᕆᓂᕐᒧᑦ ᐃᑲᔫᑏᑦ ᐊᒻᒪᓗ ᑐᑭᓯᒋᐊᕈᑎᖏᑦ 
ᐃᓕᓐᓂᐊᕐᕕᓄᑦ, ᐸᐃᕆᕕᖕᓄᑦ ᐊᒻᒪᓗ ᐅᖃᓕᒫᒐᖃᕐᕕᓄᑦ 
ᐊᐅᓪᓚᖅᑎᑕᐅᓚᐅᖅᓯᒪᖕᒥᔪᑦ ᐃᑲᔪᖅᑕᐅᖁᓪᓗᒋᑦ ᐅᖃᐅᓯᓕᕆᓂᕐᒧᑦ 
ᐱᓇᓱᐊᕈᓯᖃᕐᓂᖏᓐᓂᑦ. 

ᐃᓅᓚᐅᕋᕕᑦ/
ᐃᓅᕼᐃᒪᒐᕕᑦ
ᓇᓪᓕᐅᑎᔪᖅᓯᐅᑦ ᐃᙱᒐᑦ ᐃᓄᐃᑦ 
ᐅᖃᐅᓯᖓᒍᑦ 
ᐊᕐᕌᓂ, ᐃᙱᖅᑐᓂᑦ ᐱᐅᓛᓂᑦ ᐱᓂᑭᓴᐅᑎᑎᑦᑎᓚᐅᖅᓯᒪᔪᒍᑦ 
ᓇᓪᓕᐅᑎᔪᓄᑦ ᐃᓄᒃᑎᑑᖓᖁᓪᓗᒋᑦ ᐃᓄᐃᓐᓇᖅᑐᓪᓗ.  ᐃᓄᐃᑦ 
ᓴᙱᔪᒃᑯᑦ ᐅᑉᐱᕈᓱᒻᒪᑕ ᓱᕈᓰᑦ ᐃᓅᑎᓪᓗᒋᑦ.  ᐃᓚᒌᑦ ᐱᒻᒪᕆᒋᔭᐅᓂᖏᑦ, 
ᐊᑐᖅᑕᐅᖃᑦᑕᕐᓂᑯᑦ ᐊᒻᒪᓗ ᐊᑦᑏᔾᔪᓯᖏᑦ ᐃᓅᔪᖃᖅᑎᓪᓗᒍ ᓱᕈᓯᑉ 
ᐱᒻᒪᕆᒋᔭᐅᒻᒪᑦ ᐃᓄᑉ ᑭᓇᐅᓂᖓᓂᒃ ᐊᒻᒪᓗ ᐃᓂᖓᓂᒃ ᐃᓅᖃᑎᒌᓂᑦ.

ᓵᓚᒃᓴᓚᐅᖅᑐᑦ ᓄᓇᕗᑦ ᐅᓪᓗᖓᓂ ᑭᒃᑰᒻᒪᖔᕐᒥᒃ ᑐᓴᖅᑎᑕᐅᓚᐅᖅᑐᑦ.  
ᐱᐅᓛᑦ ᖁᓖᑦ ᐃᙱᖅᑕᐅᓯᒪᔪᑦ ᓂᐱᓕᐅᖅᑕᐅᓚᐅᖅᓯᒪᓪᓗᑎᑦ, 
ᐊᒻᒪᓗ ᕿᕐᓕᖅᑐᖅ ᓂᐱᓕᐊᕆᓯᒪᔪᑦ ᓴᒃᑯᑕᐅᓪᓗᓂ ᐃᓄᐃᑦ 
ᐅᖃᐅᓯᖓᑕ ᐱᓇᓱᐊᕈᓯᖓᓂᑦ.  ᕿᕐᓕᖅᑐᑦ ᓂᐱᓕᐅᖅᓯᒪᔪᑦ 
ᑐᓂᐅᖅᑲᖅᑕᐅᓚᐅᖅᓯᒪᒻᒥᔪᑦ ᐃᓕᓐᓂᐊᕐᕕᓄᑦ, ᐸᐃᕆᕕᓄᑦ ᓄᓇᓕᓐᓂ 
ᐅᖃᓕᒫᒐᖃᕐᕕᓄᑦ.  ᐊᔾᔨᖏᑦ ᐊᑐᐃᓐᓇᐅᒪᒻᒥᔪᑦ ᐱᔭᐅᔪᒪᓕᕋᐃᒻᒪᑕ 
ᐃᓕᖅᑯᓯᓕᕆᔨᒃᑯᓐᓂ ᐃᖃᓗᓐᓂ, ᐊᒻᒪᓗ ᐃᑭᐊᖅᑭᕕᒃᑯᑦ 
ᐱᔭᐅᔪᓐᓇᖅᑐᑎᑦ.

ᐊᔭᐅᕆᓂᖅ 
ᐃᓕᓴᕆᔭᐅᖁᓪᓗᒋᑦ 
ᐃᑲᔪᖅᑐᖅᑕᐅᖁᓪᓗᒋᓪᓗ 
ᐃᓄᐃᑦ ᐅᖃᐅᓯᖏᑦ
ᐊᔪᙱᑦᑐᑦ ᐊᑐᕋᒃᓴᑦ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ 
ᐋᖅᑭᑦᑕᐅᓚᐅᖅᓯᒪᕗᖅ 2007−ᖑᑎᓪᓗᒍ ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᑕ ᑲᑎᒪᔨᖏᓐᓄᑦ, ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᐃᓄᐃᑦ ᐱᔪᓐᓇᐅᑎᖏᓐᑦᓄ ᑎᒥᖓ.  ᓯᑏᕝᕙ 2012-ᖑᑎᓪᓗᒍ, 
ᐊᔪᙱᑦᑐᑦ ᐊᑐᕋᒃᓴᑦ ᐱᔭᕇᖅᓯᓚᐅᖅᑐᑦ ᐊᒻᒪᓗ ᑐᓂᓯᓪᓗᑎᑦ 
ᑭᖑᓪᓕᖅᐹᕐᒥ ᖃᐅᔨᓴᖅᑕᐅᓂᖏᑦ ᐊᑑᑎᖏᑕ ᐅᖃᐅᓰᑦ ᐃᓕᖅᑯᓰᓪᓗ 
ᓴᖅᑭᔮᕐᔫᒥᑎᑕᐅᓂᖏᓐᓄᑦ ᓴᐳᔾᔭᐅᓂᖏᓐᓄᓪᓗ ᐱᔪᓐᓇᐅᑏᑦ ᐊᒻᒪᓗ 
ᑭᓇᐅᓂᖏᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ.

ᐃᓕᖅᑯᓯᓕᕆᔨᒃᑯᑦ ᐊᔭᐅᕆᓕᓚᐅᖅᑐᑦ ᐃᓕᓴᕆᔭᐅᑦᑎᐊᖁᓪᓗᒋᑦ 
ᐃᑲᔪᖅᑐᖅᑕᐅᑦᑎᐊᖁᓪᓗᒋᓪᓗ ᐃᓄᐃᑦ ᐅᖃᐅᓯᖏᑦ ᑲᓇᑕᒥ ᓄᓇᕐᔪᐊᕐᒥᓗ 
ᒐᕙᒪᖏᓐᓄᑦ.  ᓄᓇᕗᑦ ᐅᓂᒃᑲᐅᓯᖃᓚᐅᖅᑐᑦ ᑕᐅᑐᑦᑕᒥᓂᑦ ᑕᒪᔅᓱᒪᑉ 
ᐱᒻᒪᕆᐅᔪᑉ ᐱᔾᔪᑎ ᑖᒃᑯᓄᖓ ᐊᔪᙱᑦᑐᑦ ᐊᑐᕋᒃᓴᑎᒍᑦ.  ᓄᓇᕗᑉ ᓄᑖᖅ 
ᐅᖃᐅᓯᕐᒧᑦ ᐱᖁᔭᖓ ᑕᑯᒃᓴᐅᑎᑕᐅᓚᐅᕆᓪᓗᓂ, ᓇᓗᓇᐃᖅᓯᒍᑕᐅᓪᓗᓂ 
ᐃᓄᐃᑦ ᐅᖃᐅᓯᖏᑦ ᐊᑑᑕᐅᒪᑦ ᑕᒪᒃᑭᑎᒍᑦ ᐊᑐᕋᒃᓴᐅᓪᓗᓂ 
ᓴᐃᒻᒪᖃᑎᒌᖕᓂᕐᒧᑦ ᐊᒻᒪᓗ ᒪᑭᒪᔾᔪᑕᐅᔪᓐᓇᖅᑐᓂ ᐃᓄᐃᑦ ᓄᓇᕗᒻᒥ 
ᓯᕗᓂᒃᓴᖓᓄᑦ.  ᓄᓇᕗᑦ ᒐᕙᒪᖏᑦ ᐊᑐᓕᖅᑎᑦᑎᓂᐊᕋᓗᐊᖅᑎᓪᓗᖏᑦ 
ᐱᔪᓐᓇᕐᓂᓕᒫᑦᑎᐊᖏᑦ ᐊᑐᕐᓗᓂᒋᑦ ᓄᑖᖅ ᐅᖃᐅᓯᓕᕆᓂᕐᒧᑦ ᐱᖁᔭᕐᒧᑦ, 
ᐅᖃᐅᑕᐅᓚᐅᖅᑐᖅ ᐃᑲᔪᖅᑐᖅᑕᐅᒃᑲᓐᓂᕆᐊᖃᕋᔭᕐᓂᖓᓂᑦ, ᐱᓗᐊᖅᑐᒥᒃ 
ᑲᓇᑕᒥ ᒐᕙᒪᒃᑯᓐᓄᑦ, ᐱᔭᕇᖁᓪᓗᒋᑦ ᐊᑐᓕᖅᑎᖁᓪᓗᒋᓪᓗ ᐱᖁᔭᖅᑎᒍᑦ 
ᖃᓄᐃᓕᐅᕆᐊᖃᕐᓂᕗᑦ.

ᖃᐅᔨᓴᕐᓂᐅᔪᖅ ᓇᓗᓇᐃᔭᐃᓯᒪᕗᖅ ᓄᓇᕐᔪᐊᕐᒥ ᐊᕕᑦᑐᖅᓯᒪᔪᓂᓪᓗ 
ᒪᓕᑦᑕᐅᓲᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐱᔪᓐᓇᐅᑎᖏᓐᓂᑦ 
ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓪᓗ ᐊᑐᕈᓐᓇᕐᓗᑎᑦ, ᓇᓗᓇᐃᔭᐃᓯᒪᓪᓗᓂ 
ᖃᓄᐃᓐᓂᖏᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᑦ ᐅᖃᐅᓯᖏᓪᓗ 
ᓇᒻᒥᓂᖅᓱᕈᓐᓇᕐᓂᖏᓐᓄᑦ ᐊᒻᒪᓗ ᐱᔪᓐᓇᐅᑎᖏᓐᓄᑦ ᓄᓇᖏᓐᓄᑦ, 
ᓄᓇᖁᑎᖏᓐᓄᑦ ᐊᒻᒪᓗ ᓄᓇᒦᙶᖅᑐᖁᑎᖏᓐᓄᑦ ᐊᒻᒪᓗ ᖃᐅᔨᓴᓲᖅ 
ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᖃᐅᓯᖏᓐᓂᑦ ᑭᓇᐅᓂᖏᓐᓂᑦ 
ᐃᓕᖅᑯᓯᖏᓐᓂᑦ ᐊᒻᒪᓗ ᐃᓇᐅᓂᖏᓐᓂᑦ, ᐱᖃᓯᐅᑎᓪᓗᒋᑦ 
ᐊᒃᓱᕈᕈᑕᐅᓲᑦ ᐊᑐᕐᔫᒥᑎᑕᐅᓇᓱᐊᕐᓂᖏᓐᓂᑦ ᓴᐳᔾᔭᐅᓇᓱᐊᕐᓂᖏᓐᓂᓗ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᑦ ᐊᒻᒪᓗ ᐃᓕᖅᑯᓯᖏᑕ 
ᐱᔪᓐᓇᐅᑎᖏᓐᓂᑦ.  ᐅᖃᐅᔾᔨᒋᐊᓲᖑᒻᒥᔪᑦ ᖃᓄᖅ ᓴᐳᔾᔨᔪᓐᓇᕐᒪᖔᑕ 
ᐊᑐᕐᔫᒥᑎᑦᑎᓇᓱᐊᕈᓐᓇᕐᒪᖔᑕᓗ ᓄᓇᖃᖅᑳᖅᓯᒪᔪᑦ ᐃᓄᐃᑦ 
ᐅᖃᐅᓯᖏᓐᓂᑦ ᐃᓕᖅᑯᓯᖏᓐᓄᓪᓗ ᑖᒃᑯᓄᖓ ᐊᕕᑦᑐᖅᓯᒪᐅᖅᑐᓄᑦ, 
ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ, ᓄᓇᕐᔪᐊᕐᒥ ᒐᕙᒪᖃᕐᕕᐅᔪᓄᑦ, ᑲᓇᑕᒥ 
ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ, ᓄᓇᕐᔪᐊᕐᒥ ᐊᐃᑦᑐᖅᓯᓲᓄᑦ, 
ᐱᕙᓪᓕᐊᔪᓕᕆᔨᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᑕ 
ᐱᖅᑯᓯᑐᖃᖏᓐᓂᑦ ᖃᐅᔨᒪᔨᖏᓐᓄᑦ.

ᐱᔭᕇᖅᓯᒪᔪᖅ ᖃᐅᔨᓵᖅ ᐊᑐᐃᓐᓇᐅᒪᔪᖅ ᐊᓪᓚᕝᕕᐊ ᑲᒥᓯᓇᒻᒪᕆᑉ 
ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐃᑭᐊᖅᑭᕕᖓᓂ, 
ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᖏᑕ ᑐᓂᓯᒪᔭᖏᑦ ᐊᑐᐃᓐᓇᐅᒪᒋᓪᓗᑎᑦ.

ᐅᖃᖃᑎᒋᔭᐅᓂᖏᑦ 
ᐃᖅᑲᓇᐃᔭᖃᑎᒋᔭᐅᓂᖏᓪᓗ 
ᑲᓛᖡᑦ ᓄᓈᓐᓂ ᒐᕙᒪᖏᑕ
ᑲᓛᖡᑦ ᓄᓈᑦ ᐊᒻᒪᓗ ᓄᓇᕗᑦ ᐊᑎᓕᐅᖅᓯᒪᕘᒃ ᑐᑭᓯᐅᒪᖃᑎᒌᖕᓂᕐᒧᑦ 
ᐊᖏᕈᑎᒥᒃ 2000−ᖑᑎᓪᓗᒍ ᐊᖏᖃᑎᒌᓚᐅᖅᓯᒪᓪᓗᑎᒃ 
ᐃᑲᔪᖅᑐᐃᖃᑎᒌᓐᓂᐊᕐᒪᑎᒃ ᑲᑐᔾᔭᐅᓗᑎᑦ ᑐᑭᓯᒋᐊᕈᑏᑦ ᖃᐅᔨᓵᓪᓗ, 
ᐃᖅᑲᓇᐃᔭᖃᑎᒌᖃᑦᑕᕐᓗᑎᑦ, ᐱᓕᒻᒪᒃᓴᖃᑦᑕᕐᓗᑎᑦ ᐊᒻᒪᓗ ᑕᐅᖅᓰᓗᑎᑦ 
ᐃᖅᑲᓇᐃᔭᖅᑎᒥᓂᒃ ᒐᕙᒪᐅᖃᑎᒌᑦᑑᒃ.

2011-ᖑᑎᓪᓗᒍ, ᓄᓇᕗᑦ ᒐᕙᒪᖏᑦ ᐊᒻᒪᓗ ᑲᓛᖡᑦ ᒐᕙᒪᖓ 
ᐅᖃᖃᑎᒌᒋᐊᙵᓚᐅᖅᓯᒪᔫᒃ  ᐅᖃᖃᑎᒌᖏᓐᓇᖁᓪᓗᒋᒃ ᐊᒻᒪᓗ 
ᐃᖅᑲᓇᐃᔭᖃᑎᒌᖏᓐᓇᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᐱᓕᕆᐊᕆᔭᐅᔪᓂᑦ.  ᐋᒡᒌᓯ 28, 2012−ᖑᑎᓪᓗᒍ, ᒥᓂᔅᑕ 
ᔭᐃᒥᓯ ᐋᕆᐊᒃ (ᑭᒡᒐᖅᑐᐃᓪᓗᓂ ᓄᓇᕗᑦ ᒐᕙᒪᖏᓐᓂᑦ) ᐊᒻᒪᓗ 
ᒥᓂᔅᑕ ᒥᒥ ᑲᕈᓪᓴᓐ (ᑭᒡᒐᖅᑐᐃᓪᓗᓂ ᑲᓛᖡᑦ ᓄᓈᑦ ᒐᕙᒪᖓᓂᒃ) 
ᐊᑎᓕᐅᓚᐅᖅᓯᒪᔫᒃ ᓄᑖᕐᒥᒃ ᐅᐃᒍᖓᓂᒃ ᐅᖃᐅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᒃ.

ᑕᐃᑲᓂ ᓄᑖᕐᒥᒃ ᐅᐃᒍᖓᓃᑦᑐᓂᑦ, ᑲᓛᖡᑦ ᓄᓈᑦ ᐊᒻᒪᓗ ᓄᓇᕗᑦ 
ᐊᖏᖃᑎᒌᓚᐅᖅᑑᒃ ᐃᖅᑲᓇᐃᔮᖃᕐᓂᐊᕋᒥᒃ ᑲᑐᔾᔨᓗᑎᒃ ᑐᑭᓯᒋᐊᕈᑎᓂᑦ 
ᐊᒻᒪᓗ ᐃᖅᑲᓇᐃᔭᖃᑎᒌᓪᓗᑎᑦ ᐅᖃᐅᓯᓕᕆᓂᕐᒧᑦ  ᐊᑐᐊᒐᕐᒥᒃ, 
ᐅᖃᐅᓯᖅ ᐱᕙᓪᓕᐊᑎᑕᐅᓂᖓᓂᒃ ᐊᔾᔨᒌᓕᖅᓱᖅᑕᐅᓂᖓᓂᓪᓗ, 
ᐅᔾᔨᕈᓱᓐᓂᖅᓴᐅᑦᑎᖅᑎᑎᒻᒪᕆᓕᕐᓗᑎᓪᓗ ᐃᓄᐃᑦ ᐅᖃᐅᓯᖏᓐᓂᑦ 
ᐃᓕᖅᑯᓯᖏᓐᓂᓪᓗ, ᐊᒻᒪᓗ ᑕᐅᖅᓰᖃᑦᑕᖁᔨᓪᓗᑎᑦ ᑲᓛᖠᕐᒥᐅᓂᑦ 
ᓄᓇᕗᒻᒥᐅᓂᓪᓗ ᐃᓕᖅᑯᓯᕐᒨᖓᔪᓂᑦ ᐅᖃᐅᑕᓲᕐᓂᑦ ᐋᖅᑮᒍᓐᓇᕐᓂᐊᕐᒪᑕ 
ᐊᑐᖅᑕᐅᔫᒥᑎᑦᑎᓗᑎᓪᓗ. 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐊᑐᕐᔫᒥᑎᑕᐅᓂᖏᓐᓄᑦ ᑮᓇᐅᔭᑦ

6

ᐱᖁᔭᖅ ᐋᖅᑮᑎᑦᑎᔭᕆᐊᖃᕐᒪᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐊᑐᕐᔫᒥᑎᑕᐅᓂᖏᓐᓄᑦ ᑮᓇᐅᔭᕐᓂᑦ 
(ᑮᓇᐅᔭᑦ”), ᑮᓇᐅᔭᖃᕐᕕᒃ 
ᑲᑎᖅᓱᖅᑕᐅᓯᒪᔪᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ.

ᑮᓇᐅᔭᑦ ᐊᒥᓱᓂᑦ ᑎᑭᑎᑦᑎᒍᓐᓇᕐᒥᔪᑦ, ᓲᕐᓗᒃ ᐃᓕᓴᖅᓯᓗᑎᑦ ᐊᒻᒪᓗ 
ᓯᕗᒧᐊᑦᑎᑦᑎᓗᑎᑦ ᓇᓕᒧᒌᑦᑐᒦᓕᖅᑎᑦᑎᓗᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐊᑐᖅᑕᐅᔪᓐᓇᖅᑐᓂᑦ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᒃ ᓄᓇᕗᒻᒥ, 
ᓴᙵᑦᑎᑕᐅᓗᓂ ᒪᑭᒪᔪᓐᓇᕐᓂᖏᑦ ᐅᐃᕖᑦ ᐅᖃᐅᓯᖏᑦ ᐃᓄᐃᓪᓗ 
ᐅᖃᐅᓯᖏᓐᓂᑦ ᓄᓇᓕᐅᔪᓂᑦ, ᐊᒻᒪᓗ ᐱᐅᔪᒥᒃ ᐊᕙᑎᑖᕐᓂᐊᕐᒪᑕ 
ᐃᓕᖅᑯᓯᒥᓂᒃ ᑕᑯᒃᓴᐅᑎᑦᑎᔪᓐᓇᕐᓗᑎᑦ ᐅᖃᐅᓯᖃᕐᓂᒃᑯᑦ ᐊᒻᒪᓗ 
ᐃᓅᖃᑎᒌᑦᑎᐊᖁᓪᓗᒋᑦ ᓄᓇᕗᒻᒥ.

ᑮᓇᐅᔭᖃᕐᕕᒻᒨᖅᑲᖅᑕᐅᒍᓐᓇᖅᑐᑦ ᐊᑭᓖᒋᐊᖃᓕᖅᑎᑕᐅᔪᓂᑦ ᐅᕝᕙᓘᓐᓃᑦ 
ᓯᖁᒥᑦᑎᔪᒥᓂᐅᔪᖃᕐᓂᕈᓂ ᐊᑭᓖᒋᐊᖃᓕᖅᑎᑕᐅᓗᑎᑦ ᑕᐃᑲᙵᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ ᐊᒻᒪᓗ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᖏᓐᓄᑦ ᐱᖁᔭᖓᓂᒃ, ᐊᒻᒪᓗ ᐊᐃᑦᑑᓯᐊᕐᓂᑦ, ᑐᓂᕐᕈᓯᐊᕐᓂᑦ 
ᐊᒻᒪᓗ ᐊᓯᖏᓐᓂᒃ ᐊᑭᓕᐅᑕᐅᔪᓄᑦ ᑭᓇᐅᔭᖃᕐᕕᒻᒧᑦ, ᐊᒻᒪᓗ ᑮᓇᐅᔭᑦ 
ᑖᒃᑯᐊ ᐱᔭᐅᔪᓐᓇᖅᑐᑦ ᒪᓕᒐᓕᐅᕐᕕᒃᑯᑦ ᐃᓕᔭᕋᐃᒍᑎᑦ.

ᑮᓇᐅᔭᓕᕆᓐᓇᑉ ᐊᕐᕌᒍᖓᓂ 2012 – 2013, ᐊᒥᐊᒃᑯᖏᑦ ᑮᓇᐅᔭᑦ 
ᐅᑯᐊᖑᓚᐅᖅᑐᑦ $161.00.  ᑮᓇᐅᔭᓂᑦ ᐃᓯᖅᑐᖃᓚᐅᙱᑦᑐᑦ 
ᑮᓇᐅᔭᖃᕐᕕᐅᔪᒧᑦ.

2012-2013 
ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᑮᓇᐅᔭᑦ 
ᐊᑭᓕᕆᐊᓕᖏᑦ 

7

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᕕᑦᑐᖅᓯᒪᓂᖓ ᐃᓕᖅᑯᓯᓕᕆᔨᒃᑯᑦ

ᐅᖃᐅᓯᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ

ᑮᓇᐅᔾᔭᒃᓵᑦ ᐃᑲᔫᑏᓪᓗ $2,580,000 $1,641,058

ᐊᐃᑦᑑᓯᐊᑦ ᐃᑲᔫᓯᐊᓪᓗ $0 $0

ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ $855,000 $790,893

ᑕᒪᐃᓐᓂ $3,435,000 $2,431,951

ᖃᐅᔨᓴᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ

ᑮᓇᐅᔾᔭᒃᓵᑦ ᐃᑲᔫᑏᓪᓗ $317,000 $294,923

ᐊᐃᑦᑑᓯᐊᑦ ᐃᑲᔫᓯᐊᓪᓗ $400,000 $355,774

ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ $288,000 $338,997

ᑕᒪᐃᓐᓂ $1,005,000 $989,694

ᐅᖃᐅᓯᑉ ᐱᖁᔭᖏᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ

ᑮᓇᐅᔾᔭᒃᓵᑦ ᐃᑲᔫᑏᓪᓗ $250,000 $272,364

ᐊᐃᑦᑑᓯᐊᑦ ᐃᑲᔫᓯᐊᓪᓗ $0 $0

ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ $215,000 $171,728

ᑕᒪᐃᓐᓂ $465,000 $444,092

ᑕᒪᐃᓐᓂ ᐊᕕᑦᑐᖅᓯᒪᔪᒧᑦ ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ

ᑮᓇᐅᔾᔭᒃᓵᑦ ᐃᑲᔫᑏᓪᓗ $3,147,000 $2,208,345

ᐊᐃᑦᑑᓯᐊᑦ ᐃᑲᔫᓯᐊᓪᓗ $400,000 $355,774

ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ $1,358,000 $1,301,618

ᑕᒪᐃᓐᓂ $4,905,000 $3,865,737



ᒥᓂᔅᑕ ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2012-2013 33

2012-2013 ᐊᑭᓕᕆᐊᓖᑦ ᑕᐃᒃᑯᑎᒎᓇ ᑲᓇᑕ−ᓄᓇᕗᑦ ᐊᖏᕈᑎᖓ ᐅᐃᕖᑎᑐᑦ 
ᐃᓄᐃᑦ ᐅᖃᐅᓯᖏᓪᓗ ᐊᑐᕐᔫᒥᑎᑕᐅᓂᖏᓐᓄᑦ

2012-2013 ᐃᓄᐃᑦ ᐅᖃᐅᓯᖏᓐᓄᑦ ᐊᑭᓕᕆᐊᓖᑦ ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ 

ᐱᓇᓱᐊᖅᑕᐅᔪᖅ 1: ᐃᑲᔪᖅᑐᖅᑕᐅᖁᓪᓗᒋᑦ ᐸᐸᑕᐅᓂᖏᑦ, ᐊᑐᖅᑕᐅᓂᖏᑦ ᐊᒻᒪᓗ 
ᓴᖅᑭᔮᕐᔫᒥᑎᑕᐅᓂᖏᑦ ᐃᓄᐃᑦ ᐅᖃᐅᓯᖏᑦ ᓄᓇᓕᓐᓂ $1.100,000.00 $1,100,000.00

ᐱᓇᓱᐊᖅᑕᐅᔪᖅ 2: ᐅᐊᑦᑎᔭᐅᖁᓪᓗᒋᑦ ᖃᐅᔨᓴᖅᑕᐅᖃᑦᑕᖁᓪᓗᒋᓪᓗ ᐃᓄᐃᑦ  
ᐅᖃᐅᓯᖏᑦ ᐊᖏᕈᑎᒦᑦᑐᑦ $0 ᐊᐃᑦᑑᓯᐊᑦ

ᑲᑎᑦᑐᒋᑦ ᐃᓄᐃᑦ $1,100,000.00 $1,100,000.00

2012-2013 ᐅᐃᕖᑎᑐᑦ ᐅᖃᐅᓯᖏᓐᓄᑦ ᐊᑭᓕᕆᐊᓖᑦ

ᐱᓇᓱᐊᖅᑕᐅᔪᖅ 1: ᓴᙵᑦᑎᑕᐅᖁᓪᓗᒍ ᐊᐅᓚᑕᐅᓂᖓ, ᐱᖁᔭᓕᕆᓂᕐᒧᑦ  
ᐊᑐᐊᒐᓕᕆᓂᕐᒧᓪᓗ ᑐᙵᕕᖏᑦ $0  ᐊᐃᑦᑑᓯᐊᑦ    

ᐱᓇᓱᐊᖅᑕᐅᔪᖅ 2: ᐃᑲᔪᖅᑐᖅᑕᐅᖁᓪᓗᒍ ᐱᕙᓪᓕᐊᑎᑕᐅᓂᖓ, ᐸᕐᓇᑕᐅᓂᖏᑦ ᐊᒻᒪᓗ 
ᑲᒪᒋᔭᐅᓂᖏᑦ ᐅᐃᕖᑎᑐᑦ ᐱᔨᑦᑎᕋᕈᑏᑦ ᐊᒻᒪᓗ ᐱᓕᕆᐊᑦ $1,200,000.00   $1,186,282.00

ᐱᓇᓱᐊᖅᑕᐅᔪᖅ 3: ᐃᑲᔪᖅᑐᖅᑕᐅᖁᓪᓗᒍ ᐱᕙᓪᓕᐊᑎᑕᐅᓂᖓ, ᒪᑭᒪᑎᑕᐅᓂᖓᓗ ᓄᓇᕗᒻᒥ 
ᐅᐃᕖᑎᑑᓲᑦ ᐅᖃᐅᓯᖓ $250,00.00 $254,318.00

ᐋᖅᑭᓱᖅᓯᒪᓂᖓ 1: ᐃᓕᖅᑯᓯᓕᕆᓂᕐᒧᑦ ᐱᕙᓪᓕᐊᑎᑕᐅᓂᖏᑦ ᑮᓇᐅᔭᑦ $75,000.00 $84,400.00

ᑲᑎᑦᑐᒋᑦ ᐅᐃᕖᑎᑐᑦ $1,525,000.00 $1,525,000.00 

ᑕᒪᐃᓐᓂ $2,625,000.00 $2,625,000.00



ᐊᑭᖃᙱᑦᑐᖅ ᖃᓪᓗᓈᑎᑐᑦ,  
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ: 

1 (866) 934-2035

ᐅᖄᓚᐅᑎᖓ 5544 (ᐅᐃᕖᑎᑐᑦ) :
(867) 975-5544






